ಧಾರವಾಡ ಜಿಲ್ಲೆ ಕಿರು ಪರಿಚಯ
ಐತಿಹಾಸಿಕ ಹಿನ್ನೆಲೆ:
ಈ ಜಿಲ್ಲೆಯು ಧಾರವಾಡ ನಗರವನ್ನು ಕೇಂದ್ರವನ್ನಾಗಿ ಹೊಂದಿ ೧೭ ತಾಲೂಕುಗಳನ್ನು ಒಳಗೊಂಡ ವಿಶಾಲವಾದ ಅಖಂಡ ಧಾರವಾಡ ಜಿಲ್ಲೆಯಾಗಿತ್ತು. ನಂತರ ಜಿಲ್ಲಾ ವಿಭಜನೆಯಿಂದಾಗಿ ಗದಗ, ಹಾವೇರಿ, ಧಾರವಾಡ ಜಿಲ್ಲೆಗಳಾಗಿ ಜನ್ಮತಾಳಿದವು. ಅದರಲ್ಲಿ ಧಾರವಾಡ ಜಿಲ್ಲೆ ೫ ತಾಲೂಕುಗಳಿಂದ ರಚಿತವಾಯಿತು. ಅವುಗಳೆಂದರೆ ಧಾರವಾಡ, ಹುಬ್ಬಳ್ಳಿ, ಕಲಘಟಗಿ, ನವಲಗುಂದ, ಕುಂದಗೋಳ, ಈ ಐದು ತಾಲೂಕುಗಳು, ಐತಿಹಾಸಿಕ, ಸಾಂಸ್ಕೃತಿಕ, ಕಲಾತ್ಮಕ ಮತ್ತು ಸಾಹಿತ್ಯಿಕ ಸೇರಿದಂತೆ ವಿವಿಧ ಪರಂಪರೆ ಹೊಂದಿವೆ.
ಧಾರವಾಡ ಜಿಲ್ಲೆಯು ತನ್ನದೇ ಆದಂತಹ ಇತಿಹಾಸವನ್ನು ಹೊಂದಿದ್ದು, ಈ ಜಿಲ್ಲೆಯು ೫ ನೇ ಶತಮಾನದಲ್ಲಿ ಹಲವಾರು ರಾಜ ಮನೆತನಗಳಿಂದ ಆಳಲ್ಪಟ್ಟಿತ್ತು. ಈ ರಾಜ ವಂಶಗಳಲ್ಲಿ ಬಾದಾಮಿಯ ಚಾಲುಕ್ಯರನ್ನು ಒಳಗೊಂಡು ಪುಣೆಯ ಪೇಶ್ವೆಗಳವರೆಗೂ ಆಳಲ್ಪಟ್ಟಿರುತ್ತದೆ. ಪೇಶ್ವೆಗಳ ಆಳ್ವಿಕೆಯಿಂದ ಈ ಜಿಲ್ಲೆಯಲ್ಲಿ ೧೯ನೆಯ ಶತಮಾನದವರೆಗೂ ಮರಾಠಿ ಪ್ರಾಬಲ್ಯವನ್ನು ಹೊಂದಿತ್ತು. ಮುಂದೆ ಬ್ರಿಟೀಷರ ಆಳ್ವಿಕೆಯಲ್ಲಿ ಧಾರವಾಡವು ವಿಭಾಗೀಯ ಶೈಕ್ಷಣಿಕ ಆಡಳಿತ ಕೇಂದ್ರವಾಗಿ ಮುಂದುವರೆದು ಕನ್ನಡ ಭಾಷೆಗೆ ತಮ್ಮ ಆಡಳಿತದಲ್ಲಿ ಪ್ರಥಮಾಧ್ಯತೆಯನ್ನು ಕೊಟ್ಟಿತು.
ಜಿಲ್ಲೆಯು ಹಿಂದೂ, ವೀರಶೈವ, ಇಸ್ಲಾಮ, ಜೈನ, ಕ್ರಿಶ್ಚಿಯನ್‌, ಶಿಖ್‌, ಬೌದ್ಧ ಮುಂತಾದ ಧರ್ಮದ ಜನಸಂಖ್ಯೆಯನ್ನು ಒಳಗೊಂಡಿದ್ದು, ಹಿಂದೂ ಮತ್ತು ವೀರಶೈವ ಧರ್ಮೀಯರು ಬಹುಸಂಖ್ಯಾತರಾಗಿದ್ದಾರೆ. ಈ ಜಿಲ್ಲೆಯು ಕೃಷಿಯನ್ನು ಪ್ರಮುಖ ಉದ್ಯೋಗವನ್ನಾಗಿ ಹೊಂದಿದ್ದು, ಬೆಳೆಗಳಾದ ಹತ್ತಿ, ಕಬ್ಬು, ಮೆಣಸಿನಕಾಯಿ, ಶೇಂಗಾ, ಭತ್ತ, ರಾಗಿ, ಗೋಧಿ, ಕಡಲೆ, ಹೆಸರು ಮುಂತಾದವು ಪ್ರಮುಖ ಬೆಳೆಗಳಾಗಿವೆ. ಇದಕ್ಕೆ ತಕ್ಕಂತೆ ಮಣ್ಣು ಮತ್ತು ಹವಾಗುಣವನ್ನು ಒಳಗೊಂಡಿದೆ.
ಭೌಗೋಳಿಕ ಪರಿಚಯ:
ಧಾರವಾಡ ಜಿಲ್ಲೆಯು ಕರ್ನಾಟಕದ ಪಶ್ಚಿಮ ಭಗದ ಉತ್ತರಾರ್ಧ ಕರ್ನಾಟಕದಲ್ಲಿ ಬರುತ್ತದೆ. ಇದರ ಕ್ಷೇತ್ರ ೪೨೬೩ ಚದರ ಕಿ ಮೀ ವ್ಯಾಪ್ತಿಯನ್ನು ವ್ಯಾಪಿಸಿದೆ. ೧೫.೦೨ ಡಿಗ್ರೀ ಮತ್ತು ೧೫.೫೧ ಉತ್ತರ ಅಕ್ಷಾಂಶ. ೭೩.೪೩ ಮತ್ತು ೭೫.೩೫ ಪೂರ್ವ ರೇಖಾಂಶಗಳ ಮಧ್ಯದಲ್ಲಿದೆ. ಉತ್ತರಕ್ಕೆ ಬೆಳಗಾವಿ, ದಕ್ಷಿಣಕ್ಕೆ ಹಾವೇರಿ, ಪೂರ್ವಕ್ಕೆ ಗದಗ, ಪಶ್ಚಿಮಕ್ಕೆ ಉತ್ತರಕನ್ನಡ ಜಿಲ್ಲೆಗಳು ಆವರಿಸಿವೆ. ಧಾರವಾಡ ಜಿಲ್ಲೆಯು ಸಮುದ್ರ ಮಟ್ಟಕ್ಕಿಂತ ೮೦೦ ಮೀಟರ್‌ಎತ್ತರದಲ್ಲಿದ್ದು ಸಮಶೀತೋಷ್ಣ ಹವಾಗುಣವನ್ನು ಹೊಂದಿದೆ. ಜಿಲ್ಲೆಯು ಮಲೆನಾಡು, ಗಡಿನಾಡು, ಬೆಳವಲನಾಡು ಎಂಬ ಮೂರು ವಿಭಾಗಗಳನ್ನು ಹೊಂದಿದೆ. ಕಲಘಟಗಿ ಮತ್ತು ಅಳ್ನಾವರ ಈ ಸ್ಥಳಗಳು ಅತಿಯಾದ ಮಳೆ ಬೀಳುವ ಪ್ರದೇಶಗಳಾಗಿವೆ.
 
ಧಾರವಾಡ ತಾಲೂಕ
 ಭೌಗೋಳಿಕ ಹಿನ್ನೆಲೆ:
ಧಾರವಾಡ ಜಿಲ್ಲೆಯ ೫ ತಾಲೂಕಗಳಲ್ಲಿ ಧಾರವಾಡ ತಾಲೂಕು ವಿಸ್ತಾರದಲ್ಲಿ ಅತಿ ದೊಡ್ಡ ತಾಲೂಕಾಗಿದೆ. ಹಾಗೂ ಜಿಲ್ಲಾ ಕೇಂದ್ರವನ್ನು ಈ ತಾಲೂಕು ಒಳಗೊಂಡಿದೆ. ತಾಲೂಕಿನ ವಿಸ್ತಾರ ೧೦೩೨ ಚ ಕಿ ಮೀ ಇದ್ದು ಈ ತಾಲೂಕಿನಲ್ಲಿ ಮಲೆನಾಡು ಹಾಗೂ ಬೆಳವಲದಲ್ಲಿ ಬೆಳೆಯುವ ಬೆಳೆಗಳಿಗೆ ಅನುಕೂಲವಾದ ಹದವಾದ ಮಣ್ಣು ಮತ್ತು ಹಿತವಾದ ಹವೆಯನ್ನು ಹೊಂದಿ ಸಮೃದ್ಧಿಯ ಆಗರವಾಗಿದೆ. ಇಲ್ಲಿನ ಜನರ ಬದುಕಿಗೆ ಕೃಷಿಯೇ ಮುಖ್ಯ ಕಸುಬಾಗಿದೆ. ಭತ್ತ, ಜೋಳ, ಗೋಧಿ, ಸೇಂಗಾ, ಆಲುಗಡ್ಡೆ, ಕಬ್ಬು, ಇಲ್ಲಿನ ಮುಖ್ಯ ಬೆಳೆಗಳಾಗಿವೆ. ಇತ್ತೀಚಿನ ದಿನಗಳಲ್ಲಿ ಪ್ರಪ್ರಥಮವಾಗಿ ಬಣ್ಣದ ಹತ್ತಿಯನ್ನು ಬೆಳೆದ ಕೀರ್ತಿ ಈ ತಾಲೂಕಿನ ಉಪ್ಪಿನಬೆಟಗೇರಿ ಗ್ರಾಮದ್ದಾಗಿದೆ. ಧಾರವಾಡ ತಾಲೂಕಿನಲ್ಲಿ ೧ ಪಟ್ಟಣ, ೧೨೨ ಜನವಸತಿ ಇರುವ ಗ್ರಾಮ, ೦೭ ಜನವಸತಿರಹಿತ ಗ್ರಾಮ, ಒಟ್ಟು ೧೨೯ ಕಂದಾಯ ಗ್ರಾಮಗಳನ್ನು ನಮ್ಮ ತಾಲೂಕು ಹೊಂದಿದೆ. ೩೭ ಗ್ರಾಮ ಪಂಚಾಯತಿಗಳು ಹಾಗೂ ೧ ನಗರಸಭೆ ಇದೆ.
ಐತಿಹಾಸಿಕ ಹಿನ್ನೆಲೆ:
ಧಾರವಾಡ ಜಿಲ್ಲೆಯ ಕಾಶ್ಮೀರ ಎಂದೇ ಹೆಸರಾದ ಧಾರವಾಡ ತಾಲೂಕು, ಮಲೆನಾಡಿನ ಸೊಬಗನ್ನು ಬೆಳವಲದ ಬೆಡಗನ್ನು ಗಡಿನಾಡಿನ ಗದ್ದಿಗೆಯನ್ನು ಹೊಂದಿದ ಪ್ರಕೃತಿ ರಮಣೀಯ ನಾಡಾಗಿದೆ. ನಮ್ಮ ತಾಲೂಕಿನ ೩೪ ಗ್ರಾಮಗಳಲ್ಲಿ ೭೫ಕ್ಕೂ ಹೆಚ್ಚು ಶಾಸನಗಳು ತಾಲೂಕಿನ ಐತಿಹಾಸಿಕ, ಸಾಂಸ್ಕೃತಿಕ, ಧಾರ್ಮಿಕ ಬದುಕಿನ ಮೇಲೆ ಬೆಳಕು ಚೆಲ್ಲಿವೆ. ರಾಷ್ಟ್ರಕೂಟರು, ಕಲ್ಯಾಣ ಚಾಲುಕ್ಯರು, ಕಲಚೂರ‍್ಯರು, ಯಾದವ, ವಿಜಯನಗರ ಹಾಗೂ ಅವರ ಮಾಂಡಲೀಕರು, ಗೋವೆಯ ಕದಂಬರ ಆಳ್ವಿಕೆಗೆ ನಮ್ಮ ನಾಡು ಒಳಪಟ್ಟಿತ್ತು.
ಹೆಬ್ಬಳ್ಳಿ ಶಾಸನ ಶತಮಾನ ೯, ಕಲ್ಲೆ ಶಾಸನ ೧೬ನೇ ಶತಮಾನ, ಮುಗದ ಶಾಸನ ಕ್ರಿ ಶ ೧೦೪೫, ಮಾದನಭಾವಿ ಶಾಸನ ಕ್ರಿ ಶ ೧೧೨೭, ವೆಂಕಟಾಪುರ ಶಾಸನ ಕ್ರಿ.ಶ. ೧೧೩೬, ಅಮ್ಮಿನಭಾವಿ ಶಾಸನ ೧೧೪೬, ಕೊಡಭಾಗಿ ಶಾಸನ ಕ್ರಿ ಶ ೧೨೬೪, ತಡಕೋಡ ಶಾಸನ ಕ್ರಿ ಶ ೧೨೮೨, ದೇವರಹುಬ್ಬಳ್ಳಿ ಶಾಸನ ಕ್ರಿ ಶ ೧೫೪೭, ಇವು ನಮ್ಮ ತಾಲೂಕಿನ ಐತಿಹಾಸಿಕ ನೆನಪುಗಳಾಗಿದ್ದು ಇವು ನಮ್ಮ ನಾಡಿನ ಗತ ಇತಿಹಾಸವನ್ನು ನೆನಪಿಸುತ್ತವೆ.
ನಮ್ಮ ತಾಲೂಕಿನ ಅಮ್ಮಿನಭಾವಿ, ಅಳ್ನಾವರ, ಗರಗ, ತಡಕೊಡ, ನರೆಂದ್ರ, ನುಗ್ಗಿಕೇರಿ, ಮನಗುಂಡಿ, ಮುಗದ, ಹೆಬ್ಬಳ್ಳಿ, ಈ ಗ್ರಾಮಗಳು ಜೈನ ಧಾರ್ಮಿಕ ಕೇಂದ್ರಗಳಾಗಿದ್ದು. ಅಮ್ಮಿನಭಾವಿ, ಕನಕೂರು, ದೇವರಹುಬ್ಬಳ್ಳಿ ಭಾಡ, ಮನಗುಂಡಿ, ಹಾಗೂ ನವಿಲೂರು ಗ್ರಾಮಗಳು ವೀರಶೈವರ ಹಾಗೂ ಬ್ರಾಹ್ಮಣರ ಅಗ್ರಹಾರಗಳಾಗಿದ್ದವು. ಅಮ್ಮಿನಭಾವಿ, ಮನಗುಂಡಿ, ಕೊಟಬಾಗಿ ವೀರಶೈವ ಧಾರ್ಮಿಕ ತಾಣಗಳಾಗಿದ್ದು ಎಂಬುದನ್ನು ಈ ಶಾಸನಗಳು ಸಾರುತ್ತವೆ.
ಜೈನ ಧರ್ಮದ ಮೂರು ನಿಷಧಿ ಕಲ್ಲುಗಳು ನರೇಂದ್ರ, ಅಳ್ನಾವರದಲ್ಲಿ ದೊರೆತರೆ, ಹಿಂದು ಪರ ಎರಡು ಮಾಸ್ತಿ ಕಲ್ಲುಗಳು ಮನಗುಂಡಿ ಮತ್ತು ಧಾರವಾಡಗಳಲ್ಲಿ ದೊರೆತಿವೆ. ಅಮ್ಮಿನಭಾವಿ ಮುಗದ ಗರಗ ಅಳ್ನಾವರ ಕಲ್ಲೆ ಅಂಬೊಳ್ಳಿ ಹಾಗೂ ನರೇಂದ್ರ ಗ್ರಾಮಗಳಲ್ಲಿ ದೊರೆತ ವೀರಗಲ್ಲುಗಳು ನಮ್ಮ ಧೀರ ಪರಂಪರೆಯನ್ನು ಪ್ರತಿನಿಧಿಸುತ್ತವೆ.
ಶೈಕ್ಷಣಿಕ ಹಿನ್ನೆಲೆ:
ಇಷ್ಟೆಲ್ಲಾ ಐತಿಹಾಸಿಕ, ಧಾರ್ಮಿಕ, ಭೌಗೋಳಿಕ, ಕ್ಷೆತ್ರಗಳಲ್ಲಿ ತನ್ನದೇ ಆದ ಕೊಡುಗೆ ನೀಡಿದ ಈ ತಾಲೂಕು ಇತರ ಕ್ಷೇತ್ರಗಳಲ್ಲಿಯೂ ಹಿಂದೆ ಬಿದ್ದಿಲ್ಲ. ಧಾರವಾಡದ ಕರ್ನಾಟಕ ವಿದ್ಯಾವರ್ಧಕ ಸಂಘ ಸ್ಥಾಪಿಸಿದವರು ನರೇಂದ್ರದ ಶ್ರೀ ರಾ. ಹ. ದೇಶಪಾಂಡೆಯವರು. ವರಕವಿ ಜ್ಞಾನಪೀಠ ಪ್ರಶಸ್ತಿ ವಿಜೇತ ದ ರಾ ಬೇಂದ್ರೆಯವರು ಧಾರವಾಡದ ಸಾಧನಕೇರಿಯವರಾದರು ಅವರ ತಾಯಿ ಅಂಬಿಕಾ ತಾಲೂಕಿನ ಚಿಕ್ಕ ಹಳ್ಳಿ ತಲವಾಯಿಯವರು. ಖ್ಯಾತ ಗಾಯಕ ಮಲ್ಲಿಕಾರ್ಜುನ ಮನಸೂರ ಹಾಗೂ ಅವರ ಸಹೋದರ ಪ್ರಖ್ಯಾತ ರಂಗ ಕಲಾವಿದ ದಿ. ಬಸವರಾಜ ಮನಸೂರ ಅವರು ಮನಸೂರು ಗ್ರಾಮದವರು. ಸವಾಯಿ ಗಂಧರ್ವರವರು ಹುಟ್ಟಿದ್ದು ಅಮ್ಮಿನಭಾವಿಯಲ್ಲಿ. ಪ್ರಸಿದ್ಧ ಸಂಸ್ಕೃತ ವಿದ್ವಾಂಸರಾದ ಬಾಲಚಂದ್ರ ಶಾಸ್ತ್ರಿಗಳ ಊರು ಉಪ್ಪಿನ ಬೇಟಗೇರಿ. ಶ್ರೀ ಸದಾಶಿವ ಒಡೆಯರ, ಹಾಗೂ ನ್ಯಾಯಮೂರ್ತಿ ಶ್ರೀ ವಿ ಎಸ್‌ಮಳಿಮಠ ಇವರು ಮರೇವಾಡ ಗ್ರಾಮದವರು. ಪ್ರಸಿದ್ಧ ನಾಟಕಕಾರರಾದ ಶ್ರೀ ಬಸವರಾಜ ಮನಸೂರರವರು ತಾಲೂಕಿನ ಮನಸೂರು ಗ್ರಾಮದವರಾಗಿದ್ದಾರೆ.
ಧಾರವಾಡ ತಾಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ಕೃಷಿ ವಿಶ್ವವಿದ್ಯಾಲಯ ಧಾರವಾಡ

ಇದು ಧಾರವಾಡ ಬೆಳಗಾಂವ ಮಾರ್ಗದಲ್ಲಿ ಧಾರವಾಡದಿಂದ ಉತ್ತರಕ್ಕೆ ೫ ಕಿ.ಮೀ. ಅಂತರದಲ್ಲಿ ಬರುತ್ತದೆ. ಧಾರವಾಡ ಅಗ್ರೀಕಾಲೇಜು ಎಂದೇ ಪ್ರಸಿದ್ಧವಾದ ಈ ಸಂಸ್ತೆ ೧೯೮೬ರಲ್ಲಿ ಕೃಷಿ ವಿಶ್ವವಿದ್ಯಾಲಯವಾಗಿ ರೂಪಾಂತರಗೊಂಡು ಧಾರವಾಡ ವಿದ್ಯಾಕಾಶಿಯ ಮುಕುಟದ ಮಣಿಯಾಗಿದೆ.
ಈ ಕೃಷಿ ವಿಶ್ಯವಿದ್ಯಾಲಯದ ಕೊಡುಗೆ ಎಂದರೆ ರೈತರಿಗೆ ವಾಣಿಜ್ಯ ಬೆಳೆಯಾದ ಡಿ ಸಿ ಎಚ್‌ಹತ್ತಿ ಬೆಳೆಯನ್ನು ಸಂಶೋಧನೆ ಮಾಡಿ ಇಡೀ ದೇಶಕ್ಕೆ ಮಾದರಿಯಾಗಿದೆ. ಅಲ್ಲದೆ ಬಣ್ಣದ ಹತ್ತಿ ಸಂಶೋಧನೆ ಮಾಡಿರುವುದು. ವಿವಿಧ ಜಾತಿಗಳ ಜಾನುವಾರುಗಳ ತಳಿ ಸಂಶೋಧನಾ ಕೇಂದ್ರವನ್ನು ಒಳಗೊಂಡ ಮಾದರಿಯಾದ ಜಾನುವಾರು ಆಸ್ಪತ್ರೆಯನ್ನು ಹೊಂದಿದೆ. ರೈತರಿಗೆ ಕೃಷಿ ಮಾಹಿತಿಯನ್ನು ನೀಡಲು ದೇಶದಲ್ಲೇ ಪ್ರಥಮದ್ದಾದ ಎಫ್‌ಎಂ ರೇಡಿಯೋ ಕೇಂದ್ರವನ್ನು, ಹಾಗೂ ರೈತ ಸಂಪರ್ಕ ಕೇಂದ್ರವನ್ನು ಒಳಗೊಂಡಿದೆ. ಈ ಆವರಣದಲ್ಲಿ ನಾಡಿನಾದ್ಯಂತ ಇರುವ ಮಣ್ಣಿನ ಮಾದರಿಗುಣಗಳನ್ನು ಉಳ್ಳ ವ್ಯವಸಾಯ ಕ್ಷೇತ್ರವನ್ನು ಒಳಗೊಂಡಿದೆ. ತೋಟಗಾರಿಕಾ ಕ್ಷೇತ್ರ, ಮೀನು ಸಾಕಾಣಿಕೆ, ಪ್ರಮುಖದ್ದಾಗಿದೆ. ಹಾಗೂ ವ್ಯವಸ್ಥಿತವಾದ ವಸ್ತು ಸಂಗ್ರಹಾಲಯವನ್ನು ಹೊಂದಿರುವುದು ಮಾದರಿಯಾಗಿದೆ.
 
ಉಚ್ಛನ್ಯಾಯಾಲಯ ಸಂಚಾರಿ ಪೀಠ

ಈ ಭಾಗದ ಜನರ ಮನೆಬಾಗಿಲಿಗೆ ನ್ಯಾಯ ಒದಗಿಸಲು ನ್ಯಾಯ ದೇವತೆಯೇ ಮೈದಳೆದು ನಿಂತಂತೆ ಪ್ರಕೃತಿಯ ಮಡಿಲಲ್ಲಿ ಧಾರವಾಡದಿಂದ ರಾಷ್ಟ್ರೀಯ ಹೆದ್ದಾರಿ ನಂ ೪ ಪೂನಾ ಬೆಂಗಳೂರು ರಸ್ತೆಯ ಮೇಲೆ ೧೪ ಕಿಮೀ ದೂರದಲ್ಲಿದೆ.
ಸುಂದರವಾದ ವಿಶಾಲವಾದ ಪ್ರದೇಶದ ಮಧ್ಯದಲ್ಲಿ ಕೆಂಪು ವರ್ಣದಲ್ಲಿ ಬೆಂಗಳೂರು ಉಚ್ಛ ನ್ಯಾಯಾಲಯದ ಕಟ್ಟಡವನ್ನೇ ಇಲ್ಲಿ ತಂದಿಳಿಸಿದಂತಿದೆ. ಇದು ಧಾರವಾಡದ ವೈವಿಧ್ಯಮಯ ಕ್ಷೇತ್ರಕ್ಕೆ ಇದೊಂದು ಚಿನ್ನದ ಗರಿಯಾಗಿದೆ.
 
ಬೇಲೂರ ಕೈಗಾರಿಕಾ ಪ್ರದೇಶ:
ಜಿಲ್ಲಾ ಕೇಂದ್ರದಿಂದ ದೂರ: ೧೬ ಕಿ ಮೀ
ತಾಲೂಕಾ ಕೇಂದ್ರದಿಂದ: ೧೬ ಕಿ ಮೀ
ಇದಕ್ಕೆ ಹೊಂದಿಕೊಂಡಂತೆ ಬೇಲೂರು, ಮುಮ್ಮಿಗಟ್ಟಿ, ನೀರಲಕಟ್ಟಿ ಗ್ರಾಮಗಳ ನಡುವೆ ಸಾವಿರಾರು ಎಕರೆ ಪ್ರದೇಶದಲ್ಲಿ ಬೃಹತ್‌ಬೇಲೂರು ಕೈಗಾರಿಕಾ ಪ್ರದೇಶ ಜಿಲ್ಲೆಯ ಜನರಿಗೆ ಆರ್ಥಿಕ ಆಧಾರವಾಗಿ ದುಡಿಯುವ ಕೈಗಳಿಗೆ ಕೆಲಸ ಒದಗಿಸಿದೆ. ಇಲ್ಲಿರುವ ಪ್ರಮುಖ ಕೈಗಾರಿಕೆಗಳೆಂದರೆ HPCL, TATA, NRI ಕೋಕ್‌ಹಿಂದುಸ್ಥಾನ ಲಿವರ್‌ಲಿಮಿಟೆಡ್‌, Telco, IAL, ಮುಂತಾದವುಗಳಾಗಿವೆ.
 
ಸಮೀಪದ ಪ್ರೇಕ್ಷಣೀಯ ಸ್ಥಳ ಕಿತ್ತೂರು:

ಕಿತ್ತೂರು ಎಂದೊಡನೆ ಮೈ ಜುಮ್ಮೆನ್ನುವುದು ಕಾರಣ ವೀರರಾಣಿ ಭಾರತದ ಪ್ರಥಮ ಸ್ವಾತಂತ್ರ‍್ಯ ಹೋರಾಟಗಾರ್ತಿ ಕಿತ್ತೂರ ಚೆನ್ನಮ್ಮ ಆಳಿದ ಶೂರ ಸಂಗೊಳ್ಳಿ ರಾಯಣ್ಣ ಬಾಳಿದ ನಾಡು ಕಿತ್ತೂರು. ಇಲ್ಲಿ ಕಿತ್ತೂರಿನ ಕೋಟೆ, ವಸ್ತು ಪ್ರದರ್ಶನ ಗತಕಾಲದ ಇತಿಹಾಸವನ್ನು ನೆನಪಿಸುತ್ತವೆ. ಕಿತ್ತೂರು ಚೆನ್ನಮ್ಮ ವಸತಿ ಶಾಲೆ ಈ ನಾಡಿನ ಹೆಮ್ಮೆಯ ಕುವರಿಯರನ್ನು ತರಬೇತುಗೊಳಿಸುವ ಕೇಂದ್ರವಾಗಿದೆ. ಒಮ್ಮೆ ನೋಡಿದರೆ ಮತ್ತೊಮ್ಮೆ ನೋಡಲೇಬೇಕಾದ ಸ್ಥಳ ಕಿತ್ತೂರು. ದೇಶ ವಿದೇಶದ ಪ್ರವಾಸಿಗರನ್ನು ಕೈ ಬೀಸಿ ಕರೆಯುವ ಸ್ಥಳವಾಗಿದೆ.
 
ರಾಷ್ಟ್ರೋತ್ಥಾನ ವಿದ್ಯಾಕೇಂದ್ರ:
ಜಿಲ್ಲಾ ಕೇಂದ್ರದಿಂದ ದೂರ: ೧೧ ಕಿ ಮೀ
ತಾಲೂಕಾ ಕೇಂದ್ರದಿಂದ ದೂರ: ೧೧ ಕಿ ಮೀ

ರಾಷ್ಟ್ರೋತ್ಥಾನ ವಿದ್ಯಾಕೇಂದ್ರ ಮುಖ್ಯ ಕಟ್ಟಡ
ಧಾರವಾಡ ನಗರದಿಂದ ೧೧ ಕಿ.ಮೀ ಅಂತರದಲ್ಲಿ ಮಡಿವಾಳೇಶ್ವರ ಪುಣ್ಯ ಗ್ರಾಮ ನಗರಕ್ಕೆ ಹೋಗುವ ಮಾರ್ಗದಲ್ಲಿದೆ. ೨೦೦೫ನೇ ಶೈಕ್ಷಣಿಕ ವರ್ಷದಲ್ಲಿ ರಾಷ್ಟ್ರೋತ್ಥಾನ ಪರಿಷತ್‌ಬೆಂಗಳೂರು ಸಂಚಾಲಿತ ಕೇಂದ್ರೀಯ ಪಠ್ಯಕ್ರಮ ಹೊಂದಿರುವ ವಸತಿ ಶಾಲೆಯಾಗಿ ಪ್ರಾರಂಭವಾಯಿತು. ಈ ಶಾಲಾ ಆವರಣಕ್‌ಎಕ ಮಾಧವನಗರ ಎಂದು ಹೆಸರು. ಭರತೀಯ ಸಂಸ್ಕೃತಿ ಹಾಗೂ ಆಧುನಿಕ ಶಿಕ್ಷಣ ಧ್ಯೇಯವಿಟ್ಟುಕೊಂಡು ನಡೆಯುತ್ತಿರುವ ವಸತಿ ಶಾಲೆ ಧಾರವಾಡ ವಿದ್ಯಾನಗರಕ್ಕೆ ಒಂದು ಗರಿಯಾಗಿದೆ. ಇಲ್ಲಿ ಯೋಗ, ವ್ಯಾಯಾಮ, ಧ್ಯಾನ, ಸ್ವ ಅಧ್ಯಯನ, ಸುಸಜ್ಜಿತ ಪ್ರಯೋಗಾಲಯಗಳೊಂದಿಗೆ ಮಾದರಿಯಾದ ಆಡಿಟೋರಿಯಂ ಕ್ರೀಡಾ ಮೈದಾನಗಳು ತೋಟಗಳನ್ನು ಹೊಂದಿದೆ. ಭಾಷೆ, ಜ್ಞಾನ ವಿಷಯಗಳಲ್ಲದೆ ಕರಾಟೆ, ಯೋಗ, ಸಂಗೀತ, ನೃತ್ಯ, ಅಬಿನಯ ಹೀಗೆ ಅಧ್ಯಯನ ನಿರಂತರ ಸಾಗುತ್ತಿದೆ.
ಈ ಆವರಣದಲ್ಲಿ ವಿಘ್ನನಿವಾರಕ ಗಣೇಶ ಹಾಗೂ ಮಾತೆ ಕಾಳಿಕಾದೇವಿಯ ಸುಮದರವಾದ ದೇವಸ್ಥನಗಳಿರುವುದು ವಿಶೇಷವಾಗಿದೆ. ರಾಜ್ಯ ಮತ್ತು ಹೊರರಾಜ್ಯದ ವಿದ್ಯಾರ್ಥಿಗಳನ್ನಲ್ಲದೇ ಪ್ರವಾಸಿಗರನ್ನು ಈ ಶಾಲೆ ಕೈ ಬೀಸಿ ಕರೆಯುತ್ತಿದೆ.
 
ಗುಂಗರಗಟ್ಟಿ
ಜಿಲ್ಲಾ ಕೇಂದ್ರದಿಂದ ದೂರ: ೧೨ ಕಿ ಮೀ
ತಾಲೂಕಾ ಕೇಂದ್ರದಿಂದ ದೂರ: ೧೨ ಕಿ ಮೀ

ಕ್ಷೇತ್ರದಲ್ಲಿ ಬೆಳೆದಿರುವ ಔಷಧಿ ಸಸ್ಯಗಳು
ಇದು ಧಾರವಾಡ ನಗರದಿಂದ ಗರಗ ಗ್ರಾಮಕ್ಕೆ ಹೋಗುವ ಮಾರ್ಗದಲ್ಲಿ ೧೨ ಕಿ ಮೀ ದೂರದಲ್ಲಿದ್ದು ಇದು ಅರಣ್ಯ ಸಸ್ಯ ಸಂಶೋಧನಾ ಕೇಂದ್ರ ಇಲ್ಲಿ ತೇಗ, ಹೊನ್ನಿ, ಮಾವು, ಶ್ರೀಗಂಧ, ನೀಲಗಿರಿ ಮುಂತಾದ ಸಸ್ಯಗಳ ತಳಿ ಅಭಿವೃದ್ಧಿ ಸಂಶೋಧನೆಗಳು ನಡೆಯುತ್ತಿವೆ. ಇಲ್ಲಿಯೇ ಸಂರಕ್ಷಿತ ಶ್ರೀಗಂಧ ಮರಗಳ ವಿಶಾಲವಾದ ಪ್ರದೇಶವಿದೆ. ಕನ್ನಡ ನಾಡು ಗಂಧದ ಬೀಡು ಎಂಬುದನ್ನು ಈ ಪ್ರದೇಶವು ನೆನಪಿಸುತ್ತದೆ.
 
ಪುಣ್ಯ ಕ್ಷೇತ್ರ ಗರಗ:
ಜಿಲ್ಲಾ ಕೇಂದ್ರದಿಂದ ದೂರ: ೧೮ ಕಿ ಮೀ
ತಾಲೂಕು ಕೇಂದ್ರದಿಂದ ದೂರ: ೧೮ ಕಿ ಮೀ

ಶ್ರೀ ಗುರು ಮಡಿವಾಳೇಶ್ವರ ಮಠ ಗರಗ
ಗರಗ ಎಂದಾಕ್ಷಣ ನೆನಪಿಗೆ ಬರುವುದು ಶ್ರೀ ಗುರು ಮಡಿವಾಳೇಶ್ವರ ಮಠ. ಗರಗ ಗ್ರಾಮವು ಧಾರವಾಡದಿಂದ ೧೬ ಕಿ.ಮೀ ಅಂತರದಲ್ಲಿ ಹಾಗೂ ಪೂನಾ, ಬೆಂಗಳೂರು ಹೆದ್ದಾರಿ ನಂ ೪ ರಿಂದ ಮುಮ್ಮಗಟ್ಟಿ ಗ್ರಾಮದಿಂದ ೭ ಕಿ.ಮೀ ಅಂತರದಲ್ಲಿ ಇದೆ. ಹಿಂದೆ ಗಾರ್ಗಿ ಎಂಬ ಋಷಿಮುನಿಗಳ ವಾಸಸ್ಥಾನವೇ ಇಂದಿನ ಗರಗ. ಇಂದು ೧೨೦೦೦ ಜನಸಂಖ್ಯೆ ಹೊಂದಿರುವ ದೊಡ್ಡ ಗ್ರಾಮವಾಗಿದೆ.
ತುಪರಿ ಹಳ್ಳದ ದಂಡೆಯ ಮೇಲೆ ನಯನ ಮನೋಹರವಾದ ಪ್ರಕೃತಿಯ ಮಡಿಲಲ್ಲಿ ಸುಂದರವಾದ ಭವ್ಯ ಮಂದಿರದಲ್ಲಿ ಶ್ರೀ ಗುರು ಮಡಿವಾಳೇಶ್ವರರ ವಿರಾಜಮಾನರಾದ ಮೂರ್ತಿ ಈ ಗ್ರಾಮದ ಆರಾಧ್ಯ ದೈವರಾಗಿದ್ದಾರೆ. ಗುರು ಮಡಿವಾಳೇಶ್ವರರು ನವಲಗುಂದದ ನಾಗಲಿಂಗ, ಸಂತ ಶಿಶುನಾಳ ಶರೀಫರ ಸಮಕಾಲೀನ ಪವಾಡಪುರುಷರು. ಈ ಮಠದಿಂದ ವಿದ್ಯಾದಾನದ ಕೇಂದ್ರಗಳಾದ ಪ್ರೌಢಶಾಲೆ ಡಿ.ಇ.ಡಿ, ಆಯ್‌.ಟಿ.ಆಯ್‌ಸಂಸ್ಥೆಗಳನ್ನು ಹೊಂದಿದೆ.
ಇದೇ ಗ್ರಮದಲ್ಲಿ ಸ್ವಸ್ತಿ ಶ್ರೀ ೧೦೮ ಕುಲಭೂಷಣ ಮುನಿ ಮಹಾರಾಜರ ಪ್ರೇರಣೆಯಿಂದ ಆಚಾರ್ಯ ಜಯಕೀರ್ತಿ ವಿದ್ಯಾಲಯವು ೧೯೮೫ ರಿಂದ ಪ್ರಾರಂಭವಾಗಿ ಪ್ರಮುಖ ವಿದ್ಯಾಕೇಂದ್ರಗಳಲ್ಲಿ ಒಂದಾಗಿದೆ. ಸ್ವಸ್ತಿ ಶ್ರೀ ೧೦೮ ಜ್ಞಾನೇಶ್ವರ ಮುನಿ ಮಹಾರಾಜ ಪ್ರಯತ್ನದ ಫಲವಾಗಿ ಪ್ರಶಾಂತವಾದ ಜಯಕೀರ್ತಿ ಕ್ಷೇತ್ರದಲ್ಲಿ ನೆಲದಿಂದ ೨೦ ಅಡಿ ಎತ್ತರದಲ್ಲಿ ನಯನಮನೋಹರವಾದ ಜಗತ್ತಿಗೆ ಶಾಂತಿ ಸಂದೇಶ ಸಾರುವ ೫ ಅಡಿ ಎತ್ತರದ ತ್ಯಾಗ ಮೂರ್ತಿಗಳಾದ ಪಾರಿಶ್ವನಾಥ, ಪದ್ಮಪ್ರಭ, ಚಂದ್ರಪ್ರಭ ತೀರ್ಥಂಕರರ ಮೂರ್ತಿಗಳು ಪ್ರವಾಸಿಗರನ್ನು ಆಕರ್ಷಿಸುತ್ತಿವೆ.
ಗುಡಿ ಕೈಗಾರಿಕೆಗಳಲ್ಲಿ ಒಂದಾದ ಖಾದಿ ಗ್ರಾಮೋದ್ಯೋಗಕ್ಕೆ ಪ್ರಸಿದ್ಧವಾದ ಕ್ಷೇತ್ರ. ಹಳ್ಳಿಯಿಂದ ದಿಲ್ಲಿಯವರೆಗೂ ಬಾನಂಗಳದಲ್ಲಿ ಹಾರಾಡುವ ನಮ್ಮ ರಾಷ್ಟ್ರಧ್ವಜ ತಯಾರಿಸುವ ದೇಶದ ಏಕೈಕ ಖಾದಿ ಕೇಂದ್ರ ಎಂಬ ಹೆಗ್ಗಳಿಕೆಯ ಗ್ರಾಮ. ಸ್ವಾತಂತ್ರ‍್ಯ ಹೋರಾಟದಲ್ಲೂ ಮುಂಚೂಣಿಯ ಪಾತ್ರವಹಿಸಿದ ಸ್ವಾತಂತ್ರ‍್ಯ ಹೋರಾಟಗಾರರೂ ಹೆಚ್ಚಿರುವ ಗ್ರಾಮ ಇದಾಗಿದೆ.
 
ಅಮ್ಮಿನಭಾವಿ:
ಜಿಲ್ಲಾ ಕೇಂದ್ರದಿಂದ ದೂರ: ೧೦ ಕಿ ಮೀ
ತಾಲೂಕಾ ಕೇಂದ್ರದಿಂದ ದೂರ: ೧೦ ಕಿ ಮೀ

ಸಾಂಸ್ಕೃತಿಕ ರಾಜಧಾನಿ ಧಾರವಾಡ ಮಹಾನಗರದಿಂದ ಉತ್ತರಕ್ಕೆ ೧೧ ಕಿ ಮಿ ಅಂತರದಲ್ಲಿರುವ ಅಮ್ಮಿನಭಾವಿ ಐತಿಹಾಸಿಕ ಹಿನ್ನೆಲೆಯಿಂದ ಕೂಡಿದ ಗ್ರಾಮ. ಇದಕ್ಕೆ ಸಾಕ್ಷಿಯಾಗಿ ೧೦ ಶಾಸನಗಳು ಲಭ್ಯವಿದ್ದು ಪ್ರಬುದ್ಧ ಮಾಹಿತಿ ಒದಗಿಸುತ್ತವೆ.
ಅಮ್ಮಿನಭಾವಿ ರಟ್ಟರ ರಾಜ ಪ್ರಭುತ್ವಕ್ಕೆ ಒಳಪಟ್ಟ ಗ್ರಾಮ ಅಮ್ಮಯ್ಯನೆಂಬ ಪಾಳೆಯಗಾರ ಇಲ್ಲಿ ದೊಡ್ಡದಾದ ಕುಡಿಯುವ ನೀರಿನ ಭಾವಿಯನ್ನು ಕಟ್ಟಿಸಿದನೆಂದು ಅದಕ್ಕೆ ಅಮ್ಮಯ್ಯನ ಭಾವಿ ಎಂದು ಕರೆಯುತ್ತಾ ದಿನಗಳೆದಂತೆ ಅದು ಅಮ್ಮಿನಭಾವಿ ಎಂದು ಪ್ರಸಿದ್ಧವಾಯಿತು ಎಂಬ ಹೇಳಿಕೆ. ಈ ಗ್ರಾಮದ ಹೃದಯ ಭಾಗದಲ್ಲಿರುವ ಶ್ರೀ ಪಂಚಗೃಹ ಹಿರೇಮಠವು ಪ್ರಸಿದ್ಧ ಅಗ್ರಹಾರವಾಗಿತ್ತೆಂದು ತಿಳಿದು ಬರುತ್ತದೆ. ಇದು ಶ್ರೇಷ್ಠ ವಿದ್ಯಾಕೇಂದ್ರವಿತ್ತೆಮದು ತಿಳಿಯುತ್ತದೆ. ಸ್ಪಷ್ಟ ದಾಖಲೆಗಳಿರುವ ಸುಮಾರು ೧೦೦೦ ವರ್ಷ ಇತಿಹಾಸವಿರುವ ಅಮ್ಮಿನಭಾವಿ ಪಂಚಗೃಹ ಹಿರೇಮಠವು ವೀರಶೈವ ಧರ್ಮದ ಶ್ರೀಜಗದ್ಗುರು ಪಂಚಾಚಾರ್ಯರ ಪಂಚಪೀಠಗಳಲ್ಲಿ ಒಂದಾಗಿರುವ ಬಾಳೇಹೊನ್ನೂರಿನ ಶ್ರೀಮದ್‌ಜಗದ್ಗುರು ರಂಭಾಪುರಿ ವೀರಸಿಂಹಾಸನ ಮಹಾಸಂಸ್ಥಾನ ಪೀಠದ ಖಾಸಾ ಶಾಖಾಮಠವು. ಈ ಕಟ್ಟಡದ ವಿನ್ಯಾಸ ಅತ್ಯಂತ ವಿರಳವಾದುದು. ಈ ಮಠದ ಛಾವಣಿ ಕೆಳಭಾಗದಲ್ಲಿ ಅಪರೂಪದ ಚಿತ್ರಕಲೆ ಅರಳಿದೆ. ಚಿಕಣಿ ಕಲೆ ಎಂದು ಪ್ರಸಿದ್ಧವಾಗಿರುವ ಈ ತೈಲ ಚಿತ್ರಗಳು ಸಹ ಅಪರೂಪದ್ದೆಂದು ಹೇಳಲಾಗುತ್ತಿದೆ.
ಈ ಗ್ರಾಮಕ್ಕೆ ಪುಷ್ಟಿ ನೀಡುವ ಇನ್ನೊಂದು ತಾಣ ಶ್ರೀ ೧೦೦೮ ನೇಮಿನಾಥ ತೀರ್ಥಂಕರರ ಜೈನ ಬಸದಿ. ಈ ಬಸದಿಯು ಅಪರೂಪದ ಶ್ರೀ ಚೌವ್ಹಿಸ ತೀರ್ಥಂಕರರ ಮೂರ್ತಿ ಇತಿಹಾಸದ ಪುಟಗಳನ್ನು ತಿರುಗಿಸುತ್ತದೆ. ಬ್ರಿಟೀಷರ ಕಾಲದಲ್ಲಿ ಈ ವಿಗ್ರಹವನ್ನು ಲಂಡನ್‌ಮ್ಯೂಜಿಯಂಗೆ ಕೊಂಡೊಯ್ಯುವ ಪ್ರಯತ್ನ ನಡೆದು ಗ್ರಾಮದ ಮುಖಂಡರ ಮನವಿಯ ಮೇರೆಗೆ ಇದೊಂದು ಧಾರ್ಮಿಕ ವಿಷಯವಾದ್ದರಿಂದ ಮೂರ್ತಿ ತರಕೊಡದೆಂದು ಬ್ರಿಟನ್‌ರಾಣಿಯ ಆಜ್ಞೆಯ ಮೇರೆಗೆ ಪುನಃ ಈ ಗ್ರಾಮದಲ್ಲಿ ಪ್ರತಿಷ್ಠಾಪಿಸಲ್ಪಟ್ಟಿತು. ಹುಬ್ಬಳ್ಳಿ ಧಾರವಾಡ ಮಹಾನಗರಕ್ಕೆ ನೀರು ಪೂರೈಸುವ ಮಲಪ್ರಭಾ ನೀರು ಜಲ ಶುದ್ಧೀಕರಣ ಕೇಂದ್ರವು ಇಲ್ಲಿದೆ. ಹಾಗೂ ಇದರ ಪಕ್ಕದಲ್ಲಿಯೇ ಗುಹೆಯನ್ನು ಸಹ ನೋಡಬಹುದು.
 
ಹೆಬ್ಬಳ್ಳಿ:
ಜಿಲ್ಲಾ ಕೇಂದ್ರದಿಂದ ದೂರ: ೧೬ ಕಿ ಮೀ
ತಾಲೂಕಾ ಕೇಂದ್ರದಿಂದ ದೂರ: ೧೬ ಕಿ ಮೀ

ಸದ್ಗುರು ಶ್ರೀ ಬ್ರಹ್ಮ ಚೈತನ್ಯ ಮಹಾರಾಜರ ಮಂದಿರ
ಧಾರವಾಡದಿಂದ ನವಲಗುಂದ ಧಾರವಾಡ ಮಾರ್ಗದಲ್ಲಿ ಪೂರ್ವಕ್ಕೆ ೧೫ ಕಿ ಮೀ ದೂರದಲ್ಲಿದೆ ಹಾಗೂ ವಾಣಿಜ್ಯ ನಗರಿ ಹುಬ್ಬಳ್ಳಿಯಿಂದ ಉತ್ತರಕ್ಕೆ ೧೫ ಕಿ ಮೀ ದೂರದಲ್ಲಿರುವ ಪ್ರಮುಖ ಪುಣ್ಯ ಕ್ಷೇತ್ರಗಳಲ್ಲಿ ಒಂದು ಹೆಬ್ಬಳ್ಳಿ. ಇದು ದೊಡ್ಡ ಊರಾಗಿದ್ದುದರಿಂದ ಹಿರಿದಾದ ಹಳ್ಳಿ ಹೆಬ್ಬಳ್ಳಿ ಎಂದು ಕರೆಯುತ್ತಿರಬಹುದು ಎಂಬುದು ಹಿರಿಯರ ಅನಿಸಿಕೆ.
ಈ ಗ್ರಾಮ ೧೦೧ ದೇವಸ್ಥಾನ, ೧೦೧ ಭಾವಿಗಳನ್ನು ಹೊಂದಿರುವ ಪುಣ್ಯ ಕ್ಷೇತ್ರ. ಮಹಾರಾಷ್ಟ್ರದ ಗೊಂದಾವಲೆಯಿಂದ ೧೯೦೯ರಲ್ಲಿ ಇಲ್ಲಿಗೆ ಆಗಮಿಸಿದ ಪೂಜ್ಯರು, ಸದ್ಗುರು ಶ್ರೀ ಬ್ರಹ್ಮ ಚೈತನ್ಯ ಮಹಾರಾಜರ ಶಿಲಾ ಪಾದುಕೆಯನ್ನು ಸ್ಥಾಪಿಸಿದರು. ಇಲ್ಲಿ ಶ್ರೀ ಬ್ರಹ್ಮ ಚೈತನ್ಯ ಗೊಂದಾವಲೇಕರ ಮಹಾರಾಜರ ಮಂದಿರ, ಚಿಂತಾಮಣಿ ಮಹಾಗಣಪತಿ ಮಂದಿರ ಶ್ರೀ ರಾಮ ದೇವಸ್ಥಾನ, ದತ್ತ ದೇವಸ್ಥಾನ, ಚಿದಂಬರೇಶ್ವರ ದೇವಸ್ಥಾನ ಹೀಗೆ ಹೇಳುತ್ತ ಹೋದರೆ ೧೦೧ ದೇವಸ್ಥಾನಗಳ ಪಟ್ಟಿ ಬೆಳೆಯುತ್ತದೆ. ಗ್ರಾಮದ ಪೂರ್ವ ಭಾಗದಲ್ಲಿ ಇತಿಹಾಸ ಪ್ರಸಿದ್ಧ ೨೦೦ ವರ್ಷಗಳ ಇತಿಹಾಸವಿರುವ ಶ್ರೀ ಚಂದ್ರಲಾ ಪರಮೇಶ್ವರಿ ದೇವಸ್ಥಾನವಿದೆ. ಇದನ್ನು ಗ್ರಾಮಸ್ಥರು ಚಂಗಳೆಮ್ಮ ದೇವರು ಎಂದು ಕರೆಯುವ ರೂಢಿ ಇದೆ.
 
ಮುಗದ
ಜಿಲ್ಲಾ ಕೇಂದ್ರದಿಂದ ದೂರ: ೧೦ ಕಿ ಮೀ
ತಾಲೂಕಾ ಕೇಂದ್ರದಿಂದ ದೂರ: ೧೦ ಕಿ ಮೀ

ಭತ್ತದ ತಳಿ ಸಂಶೋಧನಾ ಕ್ಷೇತ್ರ
ಇದು ಧಾರವಾಡದಿಂದ ೧೦ ಕಿ ಮೀ ಅಂತರದಲ್ಲಿ ಧಾರವಾಡ ಅಳ್ನಾವರ ಮಾರ್ಗದಲ್ಲಿ ಧಾರವಾಡದಿಂದ ಪಶ್ಚಿಮಕ್ಕೆ ಇರುತ್ತದೆ. ಮಲೆನಾಡಿನ ಸೊಬಗನ್ನು ಹೊಂದಿರುವ ಈ ಗ್ರಾಮ ಧಾರವಾಡ ತಾಲೂಕಿನ ಭತ್ತದ ಕಣಜವಾಗಿದೆ. ಇಲ್ಲಿ ಕೃಷಿ ವಿಶ್ವವಿದ್ಯಾಲಯದ ಭತ್ತದ ತಳಿ ಸಂಶೋಧನಾ ಕೇಂದ್ರವಿದೆ. ೩೫ ಎಕರೆ ಪ್ರದೇಶದಲ್ಲಿ ೧೯೨೩ರಲ್ಲಿ ಸ್ಥಾಪನೆಯಾಗಿ ಇಂದಿಗೆ ವಿವಿಧ ತಳಿಗಳನ್ನು ನಾಡಿಗೆ ನೀಡಿದೆ. ಸುಗಂಧ ಸೂಸುವ ವಿಶೇಷ ಭತ್ತದ ತಳಿಯನ್ನು ಅಭಿವೃದ್ಧಿಪಡಿಸಿದೆ.
 
ಅಳ್ನಾವರ ಜೇನು ಸಾಕಾಣಿಕಾ ಕೇಂದ್ರ:
ಜಿಲ್ಲಾ ಕೇಂದ್ರದಿಂದ ದೂರ: ೩೩ ಕಿ ಮೀ
ತಾಲೂಕಾ ಕೇಂದ್ರದಿಂದ ದೂರ: ೩೩ ಕಿ ಮೀ

ಇದು ಧಾರವಾಡದಿಂದ ೩೪ ಕಿ ಮೀ ದೂರದಲ್ಲಿ ಧಾರವಾಡ ಗೋವಾ ಮಾರ್ಗದಲ್ಲಿ ಪಶ್ಚಿಮ ದಿಕ್ಕಿಗೆ ಬರುತ್ತದೆ. ಇದು ಪಟ್ಟಣ ಪಂಚಾಯತ ಆಡಳಿತಕ್ಕೆ ಒಳಪಟ್ಟಿದೆ. ಇಲ್ಲಿ ೧೯೮೯ರಲ್ಲಿ ಜಿಲ್ಲಾ ಮಟ್ಟದ ಜೇನು ಕೃಷಿ ಕೇಂದ್ರವನ್ನು ಸ್ಥಾಪಿಸಲಾಯಿತು. ಇಂದು ಇದು “ಮಧುವನ” ಕೇಂದ್ರ ಎಂದು ರಾಜ್ಯದಲ್ಲೇ ಪ್ರಸಿದ್ಧವಾದ ಜೇನು ಸಾಕಾಣಿಕೆ ಕೇಂದ್ರವಾಗಿದೆ. ಇಲ್ಲಿ ಸುಮಾರು ೨೫ ಜೇನು ಕುಟುಂಬಗಳಿವೆ. ಹೊರ ಜಿಲ್ಲೆಗಳಿಂದ ತರಬೇತಿಗೆ ಇಲ್ಲಿಗೆ ಬರುತ್ತಾರೆ. ಹೊರ ರಾಜ್ಯಗಳಿಂದ ಮಧುವನ ವೀಕ್ಷಣೆಗೆ ಜನರು ಆಗಮಿಸುತ್ತಾರೆ. ಅಳ್ನಾವರ ಧಾರವಾಡ ಜಿಲ್ಲಾ ಕೇಂದ್ರದಿಂದ ದೂರವಿದ್ದರೂ ಧಾರವಾಡ ತಾಲೂಕಿಗೆ ಸಿಹಿಯನ್ನು ನೀಡುವ ಊರಾಗಿದೆ.
ಕಲಘಟಗಿ ತಾಲೂಕಿನ ಪರಿಚಯ
ಸ್ವಾತಂತ್ರ‍್ಯ ಪೂರ್ವ ಕಾಲದಿಂದಲೂ ವಿದ್ಯಾಕೇಂದ್ರವೆಂಬ ಹೆಗ್ಗಳಿಕೆಯ ಮುಕುಟ ಧರಿಸಿದ ಧಾರವಾಡದ ಉಡಿಯಲ್ಲಿರುವ ಐದು ತಾಲೂಕುಗಳ ಪೈಕಿ ಕಲಘಟಗಿ ತಾಲೂಕು ಪ್ರಾಚೀನ ಕಾಲದಿಂದಲೂ ತನ್ನ ಐತಿಹಾಸಿಕ ಹಾಗೂ ಸಾಂಸ್ಕೃತಿಕ ಪರಂಪರೆಗೆ ಹೆಸರಾಗಿದೆ. ಕಲಘಟಗಿ ತಾಲೂಕು ಅಮೂಲ್ಯವಾದ ಅರಣ್ಯ ಸಂಪತ್ತನ್ನು ಹೊಂದಿದ್ದು ನಿಸರ್ಗ ಪ್ರಿಯರಿಗೊಂದು ನೈಸರ್ಗಿಕ ಪ್ರವಾಸಿ ತಾಣವಾಗಿದೆ. ಕಲಘಟಗಿಯ ಭೂಮಿಯು ಸಾಧಾರಣವಾಗಿ ಬೆಲೆಯುಳ್ಳದ್ದು. ಇಲ್ಲಿ ವಾಡಿಕೆಯಾಗಿ ೯೩೯.೦೦ ಮೀ.ಮೀ. ಮಳೆಯಾಗುತ್ತಿದ್ದು, ಕಳೆದ ವರ್ಷಗಳಿಮದ ಮಳೆ ಪ್ರಮಾಣ ಕಡಿಮೆಯಾಗಿದೆ. ಇಲ್ಲಿ ಬೆಳೆಯುವ ಭತ್ತವು ಇಡೀ ನಾಡಿಗೆ ಪ್ರಸಿದ್ಧವಾದುದು. ಎಲ್ಲ ಮಾರುಕಟ್ಟೆಗಳಲ್ಲಿ ಜನ ಕಲಘಟಗಿಯ ಅಕ್ಕಿಯನ್ನು ಕೇಳಿ ಪಡೆಯುತ್ತಿದ್ದರು. ಇಲ್ಲಿ ಅಂಬೆಮುರಿ ಸಿದ್ಧಸಾಳಿ, ಹುಗ್ಗಿ ಭತ್ತ, ಮುಂತಾದವುಗಳ ಪರಿಮಳದಿಂದ ಹೆಸರೇ ಸೂಚಿಸುವಂತೆ ಪಕ್ವಾನ್ನಕ್ಕೆ ಹೇಳಿ ಮಾಡಿಸಿದಂತಿದ್ದವುಗಳು. ಕಲಘಟಗಿಯ ಸುತ್ತಮುತ್ತಲಿನ ಪ್ರದೇಶವು ಕರಾವಳಿಯ ಉತ್ತರಕನ
ಕಲಘಟಗಿ ಜಿಲ್ಲೆಯಿಂದ ದೂರ – ೩೨ ಕಿ.ಮೀ
ಇದು ತಾಲೂಕಿನ ಮುಖ್ಯ ಸ್ಥಳವಾಗಿದೆ. ಹಿಂದೆ ಮರಾಠರ ಕಾಲಕ್ಕೆ ಸಮ್ಮತೀನ ಗ್ರಾಮವಾಗಿತ್ತು. ಇಲ್ಲಿ ಮಂಗಳವಾರ ಸಂತೆ ಜರುಗುತ್ತದೆ. ಕಟ್ಟಿಗೆಯ ಬಣ್ಣದ ಸಾಮಾನುಗಳಿಗೆ, ವಿಶೇಷವಾಗಿ ಬಣ್ಣದ ತೊಟ್ಟಲಿಗೆ ಹಾಗೂ ಅಕ್ಕಿ, ಅವಲಕ್ಕಿಗೆ ಪ್ರಸಿದ್ಧವಾಗಿದೆ.

ಶ್ರೀ ಲಕ್ಷ್ಮೀ ದೇವಾಲಯ
ದೇವಾಲಯವನ್ನು ಹೋಲುತ್ತದೆ ಶ್ರೀ ಮಂಜುನಾಥ ನಾರಾಯಣ ಕಡ್ಲಾಸ್ಕರ ಹಾಗೂ ಊರಿನ ಸದ್ಭಕ್ತರ ಸಹಾಯದೊಂದಿಗೆ ಈ ದೇವಾಲಯ ನಿರ್ಮಾಣಗೊಂಡಿದೆ.
ಪೂರ‍್ವಕಾಲದಿಂದಲೂ ಬಣ್ಣದ ತೊಟ್ಟಿಲುಗಳ ತಯಾರಿಕೆಗೆ ಪ್ರಸಿದ್ಧವಾದ ಚಿತ್ರಕಾರ (ಸಾಹುಕಾರ) ಮನೆತನವು ನೈಸರ್ಗಿಕವಾಗಿ ತಯಾರಿಸಿದ ಬಣ್ಣಗಳಿಂದ ತೊಟ್ಟಿಲು, ಉಯ್ಯಾಲೆ, ಪ್ರಭಾವಳಿ ಹಾಗೂ ಮಂಟಪಗಳನ್ನು ರಾಮಾಯಣ, ಮಹಾಭಾರತ, ದಶಾವತಾರ, ಪುರಾಣಪುಣ್ಯಕಥೆಗಳ (ದೃಶ್ಯಾವಳಿಗಳಿಂದ) ಹಾಗೂ ಕಾಳಿದಾಸನ ಮೇಘಸಂದೇಶ, ಜೈನ ತೀರ್ಥಂಕರ, ಬಾದಶಹರ ಕಾಲದ ಸನ್ನಿವೇಶಗಳ ಚಿತ್ರಗಳಿಂದ ಚಿತ್ರಿಸಿ ದೇಶ ವಿದೇಶಗಳಿಗೆ ರಫ್ತು ಮಾಡಿದ್ದು ದಾಖಲೆಯಾಗಿದೆ.

ಕಲಘಟಗಿ ಗ್ರಾಮ ದೇವತೆ ದೇವಸ್ಥಾನ
ಇಲ್ಲಿಯ ಜನ ಧಾರ್ಮಿಕ ಭಾವನೆಯವರಾಗಿದ್ದು, ಭಯ, ಭಕ್ತಿಯಿಮದ ಸಾಮರಸ್ಯ ಭಾವದಿಂದ ಬೆರೆತು ಜಾತ್ರೆಗಳನ್ನು, ಹಬ್ಬಹರಿದಿನಗಳನ್ನು ಆಚರಿಸುತ್ತಾರೆ. ಪ್ರತಿ ಮೂರು ವರ್ಷಕ್ಕೊಮ್ಮೆ (ಮಾರ್ಚ್‌ತಿಂಗಳಲ್ಲಿ) ಆಚರಿಸುವ ಗ್ರಾಮದೇವತೆಯ ಜಾತ್ರೆಯು ಬಹಳ ಸಡಗರ ಸಂಭ್ರಮದಿಂದ ಜರುಗುತ್ತದೆ. ಈ ಜಾತ್ರೆಗೆ ಸುಮಾರು ೨೫ ರಿಂದ ೩೦ ಸಾವಿರ ಜನ ಸೇರುತ್ತಾರೆ.
 
ಬೆಲವಂತರ:
ಜಿಲ್ಲೆಯಿಂದ ದೂರ – ೩೫ ಕಿ.ಮೀ
ಸುಕ್ಷೇತ್ರ ಬೆಲವಂತರ ಗ್ರಾಮವು ದಕ್ಷಿಣ ದಿಕ್ಕಿಗೆ ಮಲೆನಾಡಿನ ಬೆಟ್ಟಸಾಲಿನ ಪುಟ್ಟ ಗ್ರಾಮವಾದರೂ, ಇಲ್ಲಿ ಹುಟ್ಟಿ ಬೆಳೆದು ನಾಡಿಗೆ ಕೀರ್ತಿ ತಂದ ಪುಣ್ಯಪುರುಷರು ಶ್ರೀ ಗುರು ಚನ್ನಬಸವೇಶ್ವರ ಸ್ವಾಮಿಗಳು. ಹಿರೇಮಠದ ಕೀರ್ತಿ ಅಗಾಧವಾದದ್ದು. ಅವರ ಕಾಲದಲ್ಲಿ ಮಠದಲ್ಲಿ ಜಾತಿ ಮತ ಭೇದವಿಲ್ಲದೆ ಎಲ್ಲ ಮತ ಧರ್ಮೀರಿಗೆ ಮುಕ್ತ ಅವಕಾಶವನ್ನು ನೀಡಿ, ಶ್ರೀ ಗುರುಗಳು ತಮ್ಮ ನಾಟಿವೈದ್ಯ ಪದ್ಧತಿಯಿಂದ ರೋಗಿಗಳ ದೈಹಿಕ ಆರೈಕೆಯಲ್ಲದೆ ತಮ್ಮಲ್ಲಿದ್ದ ವೀರಶೈವ ಸಾಹಿತ್ಯ ಮತ್ತು ಆಧ್ಯಾತ್ಮಿಕ ಪ್ರಭಾವದ ಮೂಲಕ ಭವರೋಗಿಗಳನ್ನು ಸಚ್ಛಾರಿತ್ರ‍್ಯ ಉಳ್ಳವರನ್ನಾಗಿ ಮಾಡಿರುವುದು ಅವರ ಬದುಕಿನಿಂದ ತಿಳಿದುಬರುತ್ತದೆ.
 
ಕಲ್ಮೇಶ್ವರ ದೇವಾಲಯ (ಸಂಗಮೇಶ್ವರ) :
ಈ ದೇವಾಲಯವು ಸಂಗಮೇಶ್ವರದ ಊರ ಹೊರಗಿದ್ದು, ಈ ಗುಡಿಯಲ್ಲಿ ೩ ಶಾಸನಗಳು ಗುಡಿಯ ತೊಲೆಯ ಮೇಲಿವೆ. ಈ ಊರಿಗೆ ಸಂಗಮೇಶ್ವರ ಎಂಬ ಹೆಸರು ಬರಲು ಕಾರಣ ದೊಡ್ಡ ಹಳ್ಳ ಹಾಗೂ ಮಂಗ್ಯಾನ ಹಳ್ಳ, ಹಂಪಿಹಳ್ಳಿ ಹಾಗೂ ಸಂಗಮೇಶ್ವರಗಳ ನಡುವೆ ಕೂಡುತ್ತಿದ್ದು ಅದು ಇಂದಿನ ಸಂಗಮೇಶ್ವರದಿಂದ ೨.೫ ಕಿ.ಮೀ ದೂರದಲ್ಲಿದೆ.
ಊರ ಹೊರಗೆ ಇರುವ ಕಲ್ಮೇಶ್ವರ ಗುಡಿ ಪೂರ‍್ವಾಭಿಮುಖವಾಗಿದ್ದು ಗರ್ಭಗೃಹ ತೆರೆದ ಅರ್ಧ ಮಂಟಪ ಹಾಗೂ ನವರಂಗವನ್ನು ಹೊಂದಿದೆ. ಗರ್ಭಗೃಹದಲ್ಲಿ ಶಿವಲಿಂಗವಿದ್ದು ಹಿಂದಿನ ಕೋಷ್ಠಕದಲ್ಲಿ ಉಮಾ ಮಹೇಶ್ವರ ಶಿಲ್ಪವಿದೆ. ತೆರೆದ ಮಂಟಪದ ಶಿರೋಭಾಗದ ತೊಲೆಯಲ್ಲಿ ಕ್ರಿ.ಶ ೧೦೬೮ ರ ದಾನ ಶಾಸನವಿದೆ. ಅರ್ಧ ಮಂಟಪದಲ್ಲಿ ನಾಗಶಿಲ್ಪ ಮಹಿಷಾಸುರ ಮರ್ದಿನಿ ಹಾಗೂ ಸರಸ್ವತಿಯ ಸುಂದರ ಬಿಡಿಶಿಲ್ಪಗಳಿವೆ. ನವರಂಗದಲ್ಲಿ ಭೈರವ, ಸಪ್ತಮಾತೃಕಾಪಟ್ಟಿಕೆ, ಗಣಪತಿ, ಕಾರ್ತಿಕೇಯರೊಂದಿಗಿರುವ ಶಿವಪಾರ್ವತಿ ನಂದಿ ಹಾಗೂ ಅನಂತಪದ್ಮನಾಭನ ಸುಂದರ ಶಿಲ್ಪಗಳಿವೆ. ಗುಡಿಯ ಮುಂದೆ ಕಿರಣ ಸ್ಥಂಭ ಹಾಗೂ ಚಂದ್ರಶಿಲೆಗಳು ಇವೆ. ನವರಂಗದ ಪ್ರವೇಶದ್ವಾರ ಸರಳ ತ್ರಿಶಾಖೆಯುಳ್ಳ ಬಾಗಿಲವಾಡವನ್ನು ಹೊಂದಿದೆ.
 
ನೀರಸಾಗರ
ತಾಲೂಕಿನಿಂದ ದೂರ – ೧೫ ಕಿ.ಮೀ.
ಜಿಲ್ಲೆಯಿಂದ ದೂರ – ೧೯ ಕಿ.ಮೀ.

ಧಾರವಾಡದಿಂದ ದಕ್ಷಿಣಕ್ಕೆ ಸುಮಾರು ೧೯ ಕಿ.ಮೀ. ದೂರದಲ್ಲಿ ಕಲಘಟಗಿಯಿಂದ ೧೫ ಕಿ.ಮೀ. ಉತ್ತರಕ್ಕಿರುವ ದುಮ್ಮವಾಡದಿಂದ ೬ ಕಿ.ಮೀ. ಇರುವ ಈ ಕೆರೆ “ನೀರಸಾಗರ” ವಿಶಾಲವಾದ ಸರೋವರವಾಗಿರುವ ಇದು ಅಪರೂಪದ ಜಲರಾಶಿಯಿಂದಾಗಿ ನೀರ ಸಾಗರದಂತೆ ಗೋಚರಿಸುತ್ತದೆ. ಇದು ಕರ್ನಾಟಕ ನಗರ ನೀರು ಸರಬರಾಜು ಹಾಗೂ ಒಳಚರಂಡಿ ಮಂಡಳಿಗೆ ಒಳಪಟ್ಟಿದೆ. ಇದರ ಜಲಮೂಲ ಬೇಡ್ತಿ ಹಳ್ಳ.
ದೂರದ ಧಾರವಾಡ ಹಾಗೂ ಹುಬ್ಬಳ್ಳಿ ನಗರಗಳಿಗೆ ಕುಡಿಯುವ ನೀರನ್ನು ಭಾಗಶಃ ಪೂರೈಸುವ ಈ ಕೆರೆಯ ತಗ್ಗಿನಲ್ಲಿ ೧೦೭ ಎಕರೆ ಉದ್ಯಾನವನವಿದೆ. ವಾರದಂಚಿನ ವನ ವಿಹಾರ ಭೋಜನಗಳಿಗೆ ಇದು ಪ್ರಶಸ್ತ ತಾಣವಾಗಿದೆ. ಇಲ್ಲಿ ಮೀನು ಕೃಷಿ ತರಬೇತಿ ಕೇಂದ್ರ ಹಾಗೂ ತೋಟಗಾರಿಕೆ ಕೇಂದ್ರವಿದೆ. ನೀರಸಾಗರಕ್ಕೆ ಬೇರೆ ಬೇರೆ ಕಡೆಗಳಿಂದ ಪಕ್ಷಿಗಳು ವಲಸೆ ಬರುತ್ತವೆ.
 
ಸಸ್ಯೋದ್ಯಾನ (ಸೋರಶೆಟ್ಟಿಕೊಪ್ಪ)
ಜಿಲ್ಲೆಯಿಂದ ದೂರ: ೪೨ ಕಿ.ಮೀ.
ತಾಲೂಕಿನಿಂದ ದೂರ: ೨೦ ಕಿ.ಮೀ.

ಗ್ರಾಮೀಣ ಜನರಿಗೆ ಅದರಲ್ಲೂ ವಿಶೇಷವಾಗಿ ಮಹಿಳೆರಿಗೆ ಸ್ವಯಂ ಉದ್ಯೋಗವನ್ನು ಕಲ್ಪಿಸಿಕೊಡುವ ತರಬೇತಿ ಕೇಂದ್ರ ಹೊಂದಿದ್ದು ಸುತ್ತಮುತ್ತಲಿನ ಗ್ರಾಮೀಣ ಹೆಣ್ಣು ಮಕ್ಕಳಿಗೆ ಒಂದು ವರದಾನವಾಗಿದ್ದು ಆರ್ಥಿಕವಾಗಿ ಸ್ವಾವಲಂಬನೆಯತ್ತ ಹೆಜ್ಜೆ ಹಾಕಲು ಸಹಕಾರಿಯಾಗಿದೆ.
 
ನರ್ಸರಿ (ಶಿಗೀಗಟ್ಟಿ)

ಸಾಮಾಜಿಕ ಅರಣ್ಯ ಇಲಾಖೆಗೆ ಒಳಪಟ್ಟ ಶಿಗೀಗಟ್ಟಿ ನರ್ಸರಿ ಕೇಂದ್ರವು ಹಲವಾರು ವಿವಿಧ ಬಗೆಯ ಸಸ್ಯಗಳನ್ನು ತಯಾರಿಸಿ ತಾಲೂಕಿನ ಪರಿಸರ ಅಭಿವೃದ್ಧಿಯ ಕಾರ‍್ಯಕ್ಕೆ ಉಪಯೋಗಿಸುವುದು ತುಂಬಾ ಸಹಕಾರಿಯಾಗಿದೆ.
ಇಲ್ಲಿ ತೇಗ, ಮತ್ತಿ, ಬಾಂಬೂ, ಹುಣಸೆ, ಮಾವು, ಆಲ, ಬೇವು, ಗೋಡಂಬಿ, ಕೇರ ಮುಂತಾದ ಮರಗಳ ಸಸಿಗಳನ್ನು ನಾಟಿಮಾಡುತ್ತಾರೆ.
 
ತಂಬೂರು
ತಾಲೂಕಿನಿಂದ ದೂರ – ೧೫ ಕಿ.ಮೀ.
ಜಿಲ್ಲೆಯಿಂದ ದೂರ – ೧೯ ಕಿ.ಮೀ.

ತಂಬೂರಯ ಬಸವೇಶ್ವರ ದೇವಸ್ಥಾನ
ಕಲಘಟಗಿಯಿಂದ ದಕ್ಷಿಣಕ್ಕೆ ೧೧ ಕಿ.ಮೀ. ದೂರದಲ್ಲಿರುವ ತಂಬೂರು ಪ್ರಾಚೀನ ಶಾಸನಗಳಲ್ಲಿ “ತಮ್ಮ ಊರು” “ತಮ್ಮೀಯಾರು” ಹಾಗೂ “ತಾಮ್ರಪುರ” ಎಂದೆಲ್ಲಾ ಉಲ್ಲೇಖಿತಗೊಂಡಿರುವ ಈ ಊರು ರಾಷ್ಟ್ರಕೂಟರ ಕಾಲದಷ್ಟು ಪುರಾತನವಾಗಿದೆ. ಈವರೆಗೆ ೧೫ ಶಾಸನಗಳು ದೊರೆತಿದ್ದು ಅವೆಲ್ಲಾ ದೇವಸ್ಥಾನಗಳಿಗೆ ದಾನ ಹಾಗೂ ದತ್ತಿಗಳನ್ನು ಕೊಟ್ಟ ವಿವರ, ವೀರಕಲ್ಲು, ದೇವಾಲಯ ನಿರ್ಮಾಣ ತಿಳಿಸುವ ವಿಧಾನ, ಸುಂಕದಾನ ಬಿಟ್ಟ  ವಿವರಗಳನ್ನು ತಿಳಿಸುತ್ತದೆ. ಶಾಸನಗಳಲ್ಲಿ ಉಕ್ತವಾಗಿರುವ ದೇವಾಲಯಗಳಲ್ಲಿ ಹೆಚ್ಚಿನವು ಹಾಳಾಗಿವೆ. ಉಳಿದ ಗುಡಿಗಳು ಗುರುತಿಸಲು ಬಾರದ ಸ್ಥಿತಿಯಲ್ಲಿವೆ. ಊರಿನಲ್ಲಿರುವ ಗುಡಿಗಳಲ್ಲಿ ಪ್ರಾಚೀನವಾದ ಬಸವಣ್ಣನ ದೇವಾಲಯ ಗರ್ಭಗೃಹ, ಅರ್ಧಮಂಟಪ, ನವರಂಗ, ಹಾಗೂ ನಂದಿ ಮಂಟಪವನ್ನು ಹೊಂದಿದ್ದು ಈ ಗುಡಿಯ ಗರ್ಭಗೃಹದ ಬಾಗಿಲವಾಡ ಸರಳವಾಗಿದ್ದು, ಲಲಾಟದಲ್ಲಿ ಗಜಲಕ್ಷ್ಮಿ ಇದ್ದು ಕಪೋತದಲ್ಲಿ ಪಂಚ ಶಿಖರವಿದ್ದು, ಬ್ರಹ್ಮ ಗಣಪತಿ, ನಟರಾಜ, ಸೂರ‍್ಯ ಮತ್ತು ವಿಷ್ಣುವಿನ ಕೆತ್ತನೆ ಹೊಂದಿದೆ ಗರ್ಭಗೃಹದೊಳಗೆ ಶಿವಲಿಂಗವಿದ್ದು ಹಿಂಬದಿಯಲ್ಲಿ ಕಿರುಗಾತ್ರದ ಸೂರ‍್ಯ, ವಿಷ್ಣು, ಉಮಾಮಹೇಶ್ವರ, ಗಣಪತಿ, ಭೈರವ ಶಿಲ್ಪಗಳಿವೆ.
ನವರಂಗದಲ್ಲಿ ಕಲ್ಯಾಣದ ಚಾಲುಕ್ಯರ ಕಾಲದ ಸ್ಥಂಭಗಳಿದ್ದು, ನುಣುಪಾಗಿದ್ದು ಮಿನುಗುತ್ತಿವೆ. ನವರಂಗದಲ್ಲಿ ದ್ವಾರದೆದುರೇ ಮಹಿಷ ಮರ್ದಿನಿಯ ಸುಂದರ ಶಿಲ್ಪವಿದೆ. ಈ ದೇವಾಲಯವು ಸುಂದರವಾದ ದ್ರಾವಿಡ ಶಿಖರವನ್ನು ಹೊತ್ತು ನಿಂತಿದೆ. ದೇವಾಲಯದ ಆವರಣದಲ್ಲಿ ಗಣಪತಿ ಹಾಗೂ ಸಪ್ತಮಾತೃಕಾ ವಿಗ್ರಹಗಳಿವೆ. ಊರಿನಲ್ಲಿರುವ ಮತ್ತೊಂದು ಪ್ರಾಚೀನ ದೇವಾಲಯ ಕಲ್ಮೇಶ್ವರ ಗುಡಿಯಿದ್ದು ಇದು ಪೂರ್ಣ ಜೀರ್ಣೋದ್ಧಾರಗೊಂಡಿದೆ. ಇಲ್ಲಿನ ಶಿವಲಿಂಗ, ನಂದಿ, ದ್ವಾರಬಂಧ, ಗಣಪತಿ ಮತ್ತು ವಿಷ್ಣು ಶಿಲ್ಪಗಳು ಕಲ್ಯಾಣದ ಚಾಲುಕ್ಯರ ಕಾಲದ್ದಾಗಿವೆ. ಊರ ಹೊರಗೆ ಗುಡ್ಡದ ಮೇಲೆ ಗರ್ಭಗೃಹ, ಅಂತರಾಳ ಹಾಗೂ ನವರಂಗವಿರುವ ಉತ್ತರ ಕುಮಾರನ ಗುಡಿಯಿದ್ದು ಇದಕ್ಕೆ ಕದಂಬ ನಾಗರ ಶೈಲಿಯ ಶಿಖರವಿದೆ.
 
ಅತ್ತೀವೇರಿ ಡ್ಯಾಮ ಹಾಗೂ ಪಕ್ಷಿಧಾಮ
ಇಲ್ಲಿನ ಪ್ರಕೃತಿಯು ನಯನಮನೋಹರವಾಗಿದ್ದು, ಸುಂದರ ಪ್ರವಾಸಿ ತಾಣವಾಗಿದೆ. ಈ ಪ್ರದೇಶದಲ್ಲಿ ವಿವಿಧ ಪ್ರದೇಶಗಳಿಂದ ವಿವಿಧ ಪಕ್ಷಿಗಳು ವಲಸೆ ಬರುತ್ತವೆ. ಈ ಪ್ರದೇಶವು ಆಸ್ತಕಟ್ಟಿ ಹಾಗೂ ನೆಲ್ಲಿಹರವಿಗೆ ಸಮೀಪದಲ್ಲಿದೆ.
ಕಸ್ತೂರ್‌ಬಾ ಗಾಂಧಿ ಬಾಲಿಕಾ ವಿದ್ಯಾಲಯ (ಕೆ.ಜಿ.ಬಿ.ವಿ) ಗಂಜೀಗಟ್ಟಿ

ಪ್ರಾಥಮಿಕ ಹಂತದಲ್ಲಿ ಬಾಲಕಿಯರಿಗಾಗಿ ವಿಶೇಷವಾಗಿ ಪರಿಶಿಷ್ಟ ಜಾತಿ, ಪರಿಶಿಷ್ಟ ಪಂಗಡ, ಹಿಂದುಳಿದ ವರ್ಗಗಳ ಹಾಗೂ ಅಲ್ಪಸಂಖ್ಯಾತ ಮಕ್ಕಳಿಗಾಗಿ ಅತಿ ಕ್ಲಿಷ್ಟಕರವಾದ ಪ್ರದೇಶಗಳಲ್ಲಿ ಸುಮಾರು ೭೫೦ ವಸತಿ ಶಾಲೆಗಳನ್ನು ತೆರೆಯಲು ಭಾರತ ಸರಕಾರವು ಅನುಮತಿ ನೀಡಿದೆ. ಈ ಯೋಜನೆಯಡಿ ಕಸ್ತೂರ್‌ಬಾ ಗಾಂಧಿ ಬಾಲಿಕಾ ವಿದ್ಯಾಲಯ ಎಂಬ ಹೊಸ ವಸತಿನಿಲಯವು ಕಲಘಟಗಿಯ ಗಂಜೀಗಟ್ಟಿಯಲ್ಲಿ ಅನುಷ್ಠಾನಗೊಂಡಿದೆ.
ಈ ಯೋಜನೆಯನ್ನು ಹಾಲಿ ಚಾಲ್ತಿಯಲ್ಲಿರುವ ಪ್ರಾಥಮಿಕ ಶಿಕ್ಷಣ ಮತ್ತು ಸಾಕ್ಷರತೆ ಇಲಾಖೆಯ ಸರ್ವ ಶಿಕ್ಷಣ ಅಭಿಯಾನ, ಎನ್‌.ಪಿ.ಇ.ಜಿ.ಇ.ಎಲ್‌ಮತ್ತು ಮಹಿಳಾ ಸಮಖ್ಯಾಗಳೊಂದಿಗೆ ಸಮನ್ವಯಗೊಳಿಸಲಾಗಿದೆ.
೨೦೦೧ ರ ಜನಗಣತಿ ಪ್ರಕಾರ ಗ್ರಾಮೀಣ ಮಹಿಳಾ ಸಾಕ್ಷರತೆಯು ರಾಷ್ಟ್ರೀಯ ಸರಾಸರಿಗಿಂತ ಕಡಿಮೆ ಇರುವ, ಮತ್ತು ಮಹಿಳಾ ಸಾಕ್ಷರತೆ ಹಾಗೂ ಪುರುಷ ಸಾಕ್ಷರತೆಗಳ ನಡುವಿನ ಸರಾಸರಿಗಿಂತ ಹೆಚ್ಚಿರುವ, ಶೈಕ್ಷಣಿಕವಾಗಿ ಹಿಂದುಳಿದ ಬ್ಲಾಕಗಳಿಗೆ ಮಾತ್ರ ಅನ್ವಯಿಸುತ್ತದೆ.
ಈ ಶಾಲೆಯಲ್ಲಿ ೧೦೦ ವಿದ್ಯಾರ್ಥಿಗಳಿಗೆ ಶಿಕ್ಷಣ ಹೊಂದಲು ಅವಕಾಶವಿದ್ದು ಸಮುದಾಯದಲ್ಲಿ ಅವಕಾಶವಂಚಿತ ಗುಂಪುಗಳ ಬಾಲಕಿಯರಿಗಾಗಿ ಶಾಲೆಯ ಅವಕಾಶ ಮತ್ತು ಗುಣಾತ್ಮಕ ಶಿಕ್ಷಣದ ಸೌಲಭ್ಯಗಳನ್ನು ಖಾತ್ರಿಪಡಿಸಲು ಈ ವಸತಿ ಶಾಲೆಯನ್ನು ಪ್ರಾರಂಭಿಸಲಾಗಿದೆ.
 
ಬೇಡ್ತಿ ನದಿ (ಹಳ್ಳ)
ತಾಲೂಕಿನಿಂದ ದೂರ –  ಕಿ.ಮೀ.
ಜಿಲ್ಲೆಯಿಂದ ದೂರ –  ಕಿ.ಮೀ.

ಧಾರವಾಡ ಜಿಲ್ಲೆಯಲ್ಲಿ ಎಲ್ಲಾ ನದಿಗಳು, ತೊರೆಗಳು ಪೂರ್ವಕ್ಕೆ ಹರಿದು ಬಂಗಾಳಕೊಲ್ಲಿ ಸೇರಿದರೆ ಬೇಡ್ತಿ ನದಿ ಮಾತ್ರ ಪಶ್ಚಿಮಕ್ಕೆ ಹರಿಯುತ್ತದೆ. ಧಾರವಾಡದ ಸಮೀಪದಲ್ಲಿ “ಸೋಮೇಶ್ವರ” ಎಂಬಲ್ಲಿ ಹುಟ್ಟುವ “ಶಾಲ್ಮಲಾ” ಬೇಡ್ತಿ ನದಿಯ ಉಪನದಿಯಾಗಿದೆ. ಬೇಡ್ತಿಯು ಧಾರವಾಡ ತಾಲೂಕಿನಲ್ಲಿ ಉಗಮಿಸುತ್ತದೆ. ಕಲಘಟಗಿಯ ಬಳಿ ಸಂಗೇದೇವರಕೊಪ್ಪದಲ್ಲಿ ಇವುಗಳು ಕೂಡುತ್ತವೆ. ಉತ್ತರ ಕನ್ನಡದಲ್ಲಿ ಇದನ್ನು “ಗಂಗಾವಳಿ” ಎಂದು ಕರೆಯುತ್ತಾರೆ. ಬೇಡ್ತಿಗೆ ದುಮ್ಮವಾಡದ ಹತ್ತಿರ ಒಡ್ಡು ಹಾಕಿ “ನೀರಸಾಗರ”ವೆಂಬ ದೊಡ್ಡ ಕೆರೆ ಕಟ್ಟಿದ್ದಾರೆ ಈ ಕೆರೆಯ ನೀರನ್ನು ಭಾಗಶಃ ಧಾರವಾಡ, ಕುಂದಗೋಳ, ಹುಬ್ಬಳ್ಳಿ ಹಾಗೂ ಧಾರವಾಡ ನಗರಗಳಿಗೆ ಕುಡಿಯಲು ಉಪಯೋಗಿಸುತ್ತಾರೆ.
 
ಬಸವೇಶ್ವರ ದೇವಾಲಯ – ಬೂಧನಗುಡ್ಡ (ಚಳಮಟ್ಟಿ)
ತಾಲೂಕಿನಿಂದ ದೂರ – ೨೧ ಕಿ.ಮೀ.
ಜಿಲ್ಲೆಯಿಂದ ದೂರ – ೫೩ ಕಿ.ಮೀ.
೧೨ನೇ ಶತಮಾನದಲ್ಲಿ ಚನ್ನಬಸವಣ್ಣನವರ ಈ ಸ್ಥಳದಲ್ಲಿ ವಾಸ್ತವ್ಯ ಮಾಡಿದ ಕುರಹಿಗಾಗಿ ಈ ಬಸವ ದೇವಾಲಯ ಸ್ಥಾಪಿತವಾಗಿದೆಯೆಂದು ಪ್ರತೀತಿ. ಶ್ರಾವಣಮಾಸದ ಸೋಮವಾರ ಹಾಗೂ ಗುರುವಾರದ ದಿನಗಳಂದು ಜಾತ್ರೆ ಜರುಗುತ್ತದೆ. ಕೊನೆಯ ಶ್ರಾವಣ ಸೋಮವಾರದಂದು ರಥೋತ್ಸವ ಜರುಗುವುದು. ಕಲಘಟಗಿ, ಹುಬ್ಬಳ್ಳಿ, ಧಾರವಾಡದ ಸುತ್ತಮುತ್ತಲಿನ ಹಳ್ಳಿಯ ಜನ ಜಾತ್ರೆಗೆ ಸೇರುತ್ತಾರೆ.

ಟಿಬೇಟಿಯನ್‌ಕಾಲೋನಿ
ತಾಲೂಕಿನಿಂದ ದೂರ – ೨೧ ಕಿ.ಮೀ.
ಜಿಲ್ಲೆಯಿಂದ ದೂರ – ೫೩ ಕಿ.ಮೀ.

“ಮುಂಡಗೋಡ” ಉತ್ತರಕನ್ನಡ ಜಿಲ್ಲೆಯ ಸಣ್ಣ ಪಟ್ಟಣ. ೧೯೬೬ರಲ್ಲಿ ರಾಜ್ಯ ಸರಕಾರವ ೪೦೦೦ ಎಕರೆ ಅರಣ್ಯ ಪ್ರದೇಶವನ್ನು ಮುಂಡಗೋಡ ಹತ್ತಿರ ಟಿಬೇಟಿಯನ್‌ಕಾಲನಿಗೆ ಕೊಟ್ಟಿದೆ. ಸುಮಾರು ೧೫೦೦೦ ಜನರಿಗೆ ಇದು ಆಶ್ರಯ ತಾಣವಾಗಿದೆ. ಟಿಬೇಟಿಯನ್ ಸಂಸ್ಕೃತಿ, ಔಷಧಿ ಹಾಗೂ ಬುದ್ಧನ ತತ್ವಗಳಿಗೆ ಇವರು ಆದ್ಯತೆ ನಡುತ್ತಾರೆ. ಸಹಕಾರ, ಸಹ ಜೀವನ, ಒಗ್ಗಟ್ಟು, ಶ್ರಮ ಜೀವನ, ಧಾರ್ಮಿಕ ಆಚರಣೆ, ಆಧ್ಯಾತ್ಮಿಕ ನೆಲೆಗಟ್ಟಿನಲ್ಲಿ ಬೀಡುಬಿಟ್ಟಿರುವ ಈ ಕಾಲೋನಿಯಲ್ಲಿ ೭೦೦೦೦ ಜನರು ಪುಟ್ಟ ಪುಟ್ಟ ಹಳ್ಳಿಗಳಲ್ಲಿ ವಾಸವಾಗಿದ್ದಾರೆ. ಇವುಗಳಲ್ಲಿ ಎರಡು ಮಹತ್ವದ ದೇವಾಲಯಗಳು ಗೋಲ್ಡನ್‌ಜಂಗಟ್ಸೆ ಹಾಗೂ ಡ್ರೆಪಾಂಗ್‌ಲೋಲಿಂಗ ಹಾಗೂ ಉಳಿದಂತೆ ಹಳ್ಳಿಗಳು ೪-೫ ಕಿ.ಮೀ. ಅಂತರದಲ್ಲಿವೆ. ಹಳ್ಳಿಯ ಹಿರಿಯ ಮುಖಂಡನಿಗೆ ಗ್ಯಾಂಬೊ ಎಂದು ಕರೆಯುತ್ತಾರೆ. ಸಮುದಾಯದ ಆಡಳಿತವನ್ನು ಇವರೇ ನಿರ್ವಹಿಸುತ್ತಾರೆ. ಈ ಜನರ ಮುಖ್ಯ ಉದ್ಯೋಗ ವ್ಯವಸಾಯ. ಭತ್ತ, ಮುಸುಕಿನ ಜೋಳ, ಹತ್ತಿ ಇವುಗಳನ್ನು ಮುಖ್ಯವಾಗಿ ಬೆಳೆಯುತ್ತಾರೆ. ಅಲ್ಲದೆ ಟಿಬೇಟಿಯನ್‌ಕರಕುಶಲ ವಸ್ತುಗಳು ಉಣ್ಣೆಯ ಉತ್ಪನ್ನಗಳು ಹಾಗೂ ಚಾಪೆಗಳು ಮುಂತಾದ ಇತರೆ ಉದ್ಯೋಗಗಳಲ್ಲಿ ಇನ್ನುಳಿದವರು ನಿರತರಾಗಿದ್ದಾರೆ.
ಹುಬ್ಬಳ್ಳಿ ತಾಲೂಕಾ ದರ್ಶನ:

ಸರಕಾರಿ ಹಿರಿಯ ಪ್ರಾಥಮಿಕ ಶಾಲೆ ಗಾಮನಗಟ್ಟಿ
ಆಕರ್ಷಣೆ: ಶಾಲೆಯ ಸುಂದರವಾದ ಹೂದೋಟ ಹಾಗೂ ಕಟ್ಟಡವು ಸುಣ್ಣಬಣ್ಣಗಳಿಂದ ಶೃಂಗಾರವಾಗಿ ಮತ್ತು ಶಾಲೆ ಸುತ್ತ-ಮುತ್ತ ಸಾಕಷ್ಟು ಗಿಡಮರಗಳು ಇರುವುದರಿಂದ ಕಲಿಕೆಗೆ ಅನುಕೂಲಕರ ಪ್ರಶಾಂತವಾದ ವಾತಾವರಣ ಇರುತ್ತದೆ. ಒಟ್ಟಾರೆ ಶಾಲೆಯು ಆಕರ್ಷಣೀಯವಾಗಿದೆ.
ಶೈಕ್ಷಣಿಕ: ಶಾಲೆಯಲ್ಲಿ ವಿಶೇಷ ಪರಿಣಿತಿಯನ್ನು ಪಡೆದ ಶಿಕ್ಷಕ/ಶಿಕ್ಷಕಿಯರು ಇದ್ದು ಆಸಕ್ತಿಯಿಂದ ಕಾರ್ಯ ಮಾಡಿ, ಅದರಲ್ಲಿಯೂ ಹಿಂದುಳಿದ ಮಕ್ಕಳನ್ನು ಗುರುತಿಸಿ ಕ್ರಿಯಾಯೋಜನೆ ತಯಾರಿಸಿ ೧೦೦% ಕಲಿಕಾ ಸಾಧನೆ ಮಾಡಿರುತ್ತಾರೆ. ಮತ್ತು ಶಾಲೆಯಲ್ಲಿ ವಿಷಯವಾರು ಕ್ಲಬ್‌ಗಳನ್ನು ರಚಿಸಿ ವಿಶೇಷ ಪರಿಣಿತರನ್ನು ಕರೆಯಿಸಿ ವಿಶೇಷ ಪಾಠದ ವ್ಯವಸ್ಥೆ ಮಾಡಲಾಗುತ್ತದೆ. ಹಾಗೂ ಮಕ್ಕಳ ಹಾಜರಾತಿಯು ೧೦೦% ಇದೆ ಎಂದು ಇಲಾಖೆಯಿಂದ ಪ್ರಮಾಣ ಪಡೆದಿದೆ.
ಘೋಷಣೆ: “೬ ರಿಂದ ೧೪ ವರ್ಷದ ಮಕ್ಕಳು ಶಾಲೆಯಿಂದ ಹೊರಗುಳಿದ ಮಕ್ಕಳಿಲ್ಲದ ಗ್ರಾಮ ಗಾಮನಗಟ್ಟಿ” ಎಂದು ೧ನೇ ನವೆಂಬರ್‌೨೦೦೪ರಲ್ಲಿ ರಾಜ್ಯದಲ್ಲಿಯೇ ಮೊದಲನೆಯದಾಗಿ ಘೋಷಣೆಯಾಯಿತು.
ಪ್ರದರ್ಶನ: ವಿಶೇಷವಾಗಿ ಸರಕಾರದವರು ದೆಹಲಿಯಿಂದ ಈ ಶಾಲೆಗೆ ಆಗಮಿಸಿ ವಿಡಿಯೋ ಚಿತ್ರೀಕರಣ ಮಾಡಿ ದೂರದರ್ಶನದಲ್ಲಿ ಪ್ರದರ್ಶನ ಮಾಡಿರುತ್ತಾರೆ.
ಸಮಾಜದೊಂದಿಗೆ ಸಹಕಾರ: ಗ್ರಾಮದವರು ಶಾಲೆಗೆ ಸಿಗಬೇಕಾದ ಮೂಲಭೂತ ಸೌಕರ್ಯಗಳನ್ನು ಸರಕಾರದಿಂದ ಹಾಗೂ ಗ್ರಾಮದಿಂದ ಒದಗಿಸುವಲ್ಲಿ ಪ್ರಮುಖ ಪಾತ್ರ ವಹಿಸಿ ಶಾಲೆಗೆ ಸೌಕರ್ಯಗಳನ್ನು ಒದಗಿಸಿರುತ್ತಾರೆ.
 
ಇಸ್ಕಾನ ಮಂದಿರ

“ಇಸ್ಕಾನ್‌” ಹುಬ್ಬಳ್ಳಿ ಮತ್ತು ಧಾರವಾಡ ಮಧ್ಯದ ಮಾರ್ಗದಲ್ಲಿ ರಾಯಾಪೂರ ಗ್ರಾಮದ ಹತ್ತಿರ ಬರುತ್ತದೆ. ಸುಂದರವಾದ ದೇವಸ್ಥಾನ ಉದ್ಯಾನವನವನ್ನು ಹೊಂದಿದೆ. ಇಸ್ಕಾನ್‌ಸಂಸ್ಥೆಯ ಹೆಮ್ಮೆಯ ಯೋಜನೆಯಾದ ಮಕ್ಕಳಿಗೆ ಹಸಿವನ್ನು ನೀಗಿಸುವ “ಅಕ್ಷರ ದಾಸೋಹ” ಸರ್ಕಾರದ ಯೋಜನೆಯನ್ನು ಪರಿಣಾಮಕಾರಿಯಾಗಿ ಜಾರಿಗೆ ತರಲು ಈ ಸಂಸ್ಥೆಯು ಏಶಿಯಾದಲ್ಲಿಯೇ ದೊಡ್ಡದಾದ ಅಡುಗೆಮನೆಯನ್ನು ಸ್ಥಾಪಿಸಿದೆ. ಧಾರವಾಡ ಜಿಲ್ಲೆಯ ಎಲ್ಲ ಮಕ್ಕಳಿಗೆ ಊಟವನ್ನು ತಯಾರಿಸುವ ಕೇಂದ್ರವನ್ನು ಇಲ್ಲಿ ನೋಡಬಹುದು. ಮತ್ತು ಸಮೀಪದಲ್ಲಿಯೇ ರಾಯಾಪೂರದಲ್ಲಿ ಸುಂದರವಾದ ದತ್ತ ಮಂದಿರ ನಯನಮನೋಹರವಾಗಿದೆ.
 
ಸಂಜೀವಿನಿ ಉದ್ಯಾನವನ

ಪರಿಸರ ಶಿಕ್ಷಣ ಉದ್ಯಾನವನ
ಹುಬ್ಬಳ್ಳಿ ಧಾರವಾಡ ರಸ್ತೆಯ ಪಕ್ಕದಲ್ಲಿರುವ ೭೦ ಎಕರೆ ಪ್ರದೇಶದಲ್ಲಿ ರಕ್ಷಿತ ಅರಣ್ಯ. ಇದು ಜೀವ ವೈವಿಧ್ಯತೆಯಿಂದ ಶ್ರೀಮಂತವಾಗಿದ್ದು, ಇಲ್ಲಿ ಹೇರಳವಾಗಿ ಶ್ರೀಗಂಧ, ಕಾಚು, ನವಿಲು, ಕಾಡುಬೆಕ್ಕು, ಮೊಲ, ನೈಸರ್ಗಿಕ ಸಂಪತ್ತು ಹೇರಳವಾಗಿವೆ. ಔಷಧಿ ಸಸ್ಯಗಳ ವನ, ಕಳ್ಳಿ ವನ, ಮತ್ತು ಪರಿಸರ ಶಿಕ್ಷಣದ ವಿವಿಧ ಅಂಶಗಳನ್ನು ಇಲ್ಲಿ ಅಭಿವೃದ್ಧಿಪಡಿಸಿ ಇದೊಂದು ನಿಸರ್ಗದ ಜ್ಞಾನ ದೇಗುಲ ಎಂಬ ಹೆಬ್ಬಯಕೆಯಿಂದ ಮಾಡಿದ ಪುಟ್ಟ ಪ್ರಯತ್ನ ಇದು.
ಔಷಧಿ ಸಸ್ಯಗಳ ವನ, ಕಳ್ಳಿತೋಟ ಮಾನವ ಮರ ಕರಡಿ ಪತ ಜಲಪಾತ ವನದೇವತಾ ಮಂದಿರ ವೀಕ್ಷಣಾ ಗೋಪುರ, ನೈಸರ್ಗಿಕ ಪತ, ಮಕ್ಕಳ ಉದ್ಯಾನವನ.
 
ಉಣಕಲ್ಲ

ಶ್ರೀ ಚಂದ್ರಮೌಳೇಶ್ವರ ದೇವಾಲಯ
ಇದು ಹುಬ್ಬಳ್ಳಿ ಧಾರವಾಡ ನಗರದ ಮಧ್ಯದಲ್ಲಿ ಉಣಕಲ್ಲ ಕೆರೆಯ ಹತ್ತಿರ ಇರುವ ಗ್ರೌಂಡ್‌ಮಧ್ಯಭಾಗದಲ್ಲಿ ಇರುವ ಪುರಾತನ ದೇವಾಲಯವಾಗಿದೆ. ಇದು ಹೊಯ್ಸಳರ ಕೊನೆಯ ಮಹಾರಾಜರ ಆಡಳಿತಕ್ಕೆ ಒಳಪಟ್ಟ ಗ್ರಾಮವೆಂದು ಇತಿಹಾಸಕಾರರ ಅಭಿಮತವಾಗಿದೆ. ಇಲ್ಲಿ ಮಹಾ ಶಿಲ್ಪಿ ಜಕಣಾಚಾರಿಗಳು ಹೊಯ್ಸಳ ಶೈಲಿಯಲ್ಲಿ ನಿರ್ಮಿಸಿದ ಪುರಾತನ ಶ್ರೀ ಚಂದ್ರಮೌಳೇಶ್ವರ ದೇವಾಲಯ ಶಿಲ್ಪ ವೈಭವವನ್ನು ಸಾರುತ್ತಿದೆ.
 
ಶ್ರೀ ಸದ್ಗುರು ಸಿದ್ಧೇಶ್ವರ ದೇವಸ್ಥನ ಉಣಕಲ್ಲ
ಧಾರವಾಡ ಜಿಲ್ಲಾ ಹುಬ್ಬಳ್ಳಿ ತಾಲೂಕಿನ ಉಣಕಲ್ಲ ಗ್ರಾಮದಲ್ಲಿ ಶ್ರೀ ಸದ್ಗುರು ಸಿದ್ಧೇಶ್ವರ ಸ್ವಾಮಿಗಳು ಬಂದು ನೆಲಸಿ ಐಕ್ಯರಾದ ಮೂಲ ಕರ್ತೃ ಗದ್ದುಗೆಯನ್ನು ಪ್ರತಿಷ್ಠಾಪಿಸಲಾಗಿದೆ. (೧೯೫೯-೧೯೭೧).
ಉಣಕಲ್ಲ ಶ್ರೀ ಸದ್ಗುರು ಸಿದ್ದೇಶ್ವರರ ಸಮಕಾಲೀನರಾದ ನವಲಗುಂದದ ಶ್ರೀ ನಾಗಲಿಂಗ ಸ್ವಾಮಿಗಳು, ಕೋಡಿಕೊಪ್ಪದ ಶ್ರೀ ವೀರಪ್ಪಜ್ಜನವರು-ಗದುಗಿನ ಶಿವಾನಂದ ಸ್ವಾಮಿಗಳು, ಗರಗದ ಶ್ರೀ ಮಡಿವಾಳೇಶ್ವರರು, ಹುಬ್ಬಳ್ಳಿ ಶ್ರೀ ಸಿದ್ಧಾರೂಢ ಸ್ವಾಮಿಗಳು, ಶಿಶುನಾಳ ಶರೀಫರು, ಹೊಸರಿತ್ತಿಯ ಶ್ರೀ ಗುದ್ದಲಿ ಸ್ವಾಮಿಗಳು, ಇವರೆಲ್ಲರೊಡನೆ ಬೆರೆತವರಿವರು.
ಅನೇಕ ಸಾಧು-ಸಂತರು ತಮ್ಮ ಲೀಲೆ ಉಪದೇಶಗಳಿಂದ ಜನತೆಯಲ್ಲಿ ಭಯ-ಭಕ್ತಿ ಜ್ಞಾನಗಳನ್ನು ಬಿತ್ತರಿಸಲು ಅವತಾರಿ ಪುರುಷರಾಗಿ ಜಾಗೃತಗೊಳಿಸಿದವರಲ್ಲಿ ಶ್ರೀ ಸಿದ್ಧೇಶ್ವರರು ಒಬ್ಬರು. ಮನು ಕುಲವಿದು ಕತ್ತಲು ಆವರಿಸಿದ ಸಂದರ್ಭದಲ್ಲಿ ೧೮-೧೯ನೇ ಶತಮಾನದ ಕಾಲಾವಧಿಯಲ್ಲಿ ಜನಿಸಿ ಜನತೆಯನ್ನು ಲೋಕಕಲ್ಯಾಣಕ್ಕಾಗಿ ಎಚ್ಚರಿಸಲು ಪ್ರಯತ್ನಿಸಿದ ಮಹಾತ್ಮರಲ್ಲಿ ಒಬ್ಬರಾಗಿದ್ದಾರೆ.
ಶ್ರೀ ಸದ್ಗುರು ಸಿದ್ದೇಶ್ವರರ ಜನನ ಆಂಧ್ರ ಪ್ರದೇಶದ ಕರ್ನೂಲ ಜಿಲ್ಲೆಯ ಆಲೂರ ತಾಲೂಕಿನ ಹಳಲಗುಂದಿ (ಒಳಗುಂದಿ) ಗ್ರಾಮದ ರಾಜಾ ಪಂಪನಗೌಡರು ಒಪ್ಪಿಸಿದ ಜನನ ಪ್ರಮಾಣ ಪತ್ರದ ಪ್ರಕಾರ ಹೊಳಲಗುಂದದ ನವಲಿ ಶಿವಪ್ಪನವರ ಮಗನಾಗಿ ಈ ಗ್ರಾಮದಲ್ಲಿ ಶ್ರೀ.ಮ.ನೃಪ ಶಾಲಿವಾಹನ ಶಕೆ ೧೭೮೧ರಂದು ಅಂದರೆ ೨೦/೧೨/೧೮೫೯ ನೇ ಇಸ್ವಿ ಸೋಮವಾರ ದಿವಸ ಬೆಳಗ್ಗೆ ೪-೩೦ಕ್ಕೆ ಬ್ರಾಹ್ಮಿ ಕಾಲಕ್ಕೆ ಜನಿಸಿ ಮುಂದೆ ೬೨ ವರ್ಷ ಕಾಲ ಜೀವಿಸಿ ಹುಬ್ಬಳ್ಳಿ ತಾಲೂಕ ಉಣಕಲ್ಲ ಗ್ರಾಮದಲ್ಲಿ ಜನವರಿ ೩೧ ರಂದು ೧೯೨೧ ರಂದು ಲಿಂಗೈಕ್ಯರಾದರೆಂದು ತಿಳಿದು ಬಂದಿದೆ.
 
ಶ್ರೀ ಗಾಯತ್ರಿ ತಪೋಭೂಮಿ ತಡಸ್‌ಕ್ರಾಸ್‌

ಕರ್ಮಭೂಮಿ (ಕೈವಲ್ಯ ಧಾಮ)
ಪರಮ ಪೂಜ್ಯ ಶ್ರೀ ಕೃಷ್ಣೇಂದ್ರ ಗುರುಗಳು, ಪೂಜ್ಯ ಶ್ರೀ ವಲ್ಲಭ ಚೈತನ್ಯ ಗುರುಗಳಿಗೆ ಸ್ವಪ್ನದಲ್ಲಿ ಸೂಚಿಸಿದಂತೆಯೇ ತಡಸ್‌ಕ್ರಾಸ್‌ಹತ್ತಿರ ಒಂದು ಹೊಲದ ಮಾಲೀಕನ ಪತ್ನಿಗೆ ದೇವಿಯ ದರ್ಶನ ಆಗಿ, ದೇವಿಯ ಆದೇಶದಂತೆ ಆ ಹೊಲವನ್ನು ಗುರುಗಳಿಗೆ ಮಾರಿದರು. ಗುರುಗಳು ಆ ಸ್ಥಳದಲ್ಲಿಯೇ ಗಾಯತ್ರೀಮಾತೆಯನ್ನು ಕುಂಭರೂಪದಲ್ಲಿ ಆಹ್ವಾನಿಸಿ ಪೂಜೆ ಪುನಸ್ಕಾರಗಳನ್ನು ಪ್ರಾರಂಭಿಸಿದರು. ಮುಂದೆ ದಿನಾಂಕ: ೧೭-೧೮-೧೯ ಫೆಬ್ರುವರಿ ೨೦೦೦ ರಂದು, ಗುರುಗಳ ಸಂಕಲ್ಪದಂತೆ ಗಾಯತ್ರೀ ಮಾತೆ, ಗಣಪತಿ, ಷಣ್ಮುಖ ಮತ್ತು ಮಾತೆ ಅನ್ನಪೂರ್ಣೇಶ್ವರಿಯ ಮೂರ್ತಿಗಳ ಪ್ರತಿಷ್ಠಾಪನೆಯು, ಭಕ್ತರ ಸಹಕಾರದೊಂದಿಗೆ, ಸಹಸ್ರಾರು ಜನರ ಸಮ್ಮುಖದಲ್ಲಿ, ‘ನ ಭೂತೋ ನ ಭವಿಷ್ಯತಿ’ ಎಂಬಂತೆ ನೆರವೇರಿತು. ಈ ಮಹತ್ಕಾರ್ಯವು ಶ್ರೀಗುರು ಕೃಷ್ಣೇಂದ್ರರ ಆಶೀರ್ವಾದ ಹಾಗೂ ಗುರುಗಳ ತಪೋಬಲದಿಂದ ಈ ಭೂಮಿಯಲ್ಲಿ ನಡೆದ ಕಾರಣ ಇದಕ್ಕೆ ‘ತಪೋಭೂಮಿ’ ಎಂಬ ನಾಮಕರಣವಾಯಿತು. ಅಂದಿನಿಂದ ಇಂದಿನವರೆಗೂ ದೇವಿಯ ಎಲ್ಲ ಕಾರ್ಯಕ್ರಮಗಳೂ ವಿಜೃಂಭಣೆಯಿಂದ ನಡೆಯುತ್ತಲಿವೆ.
 
ನವಗ್ರಹ ತೀರ್ಥ ಕ್ಷೇತ್ರ, ವರೂರ

ಧಾರವಾಡ ಜಿಲ್ಲೆಯ ಹುಬ್ಬಳ್ಳಿ ತಾಲೂಕಿನಿಂದ ಕೇವಲ ೧೫ ಕಿ.ಮೀ ಅಂತರದಲ್ಲಿ ರಾಷ್ಟ್ರೀಯ ಹೆದ್ದಾರಿ (ಎನ್‌.ಎಚ್‌.೪)ಗೆ ಹೊಂದಿಕೊಮಡು ಸುಮಾರು ೪೦ ಎಕರೆ ಜಮೀನು ಹೊಂದಿರುವ ನವಗ್ರಹ ತೀರ್ಥ ಕ್ಷೇತ್ರವು ತುಂಬಾ ಪ್ರಸಿದ್ಧಿಯನ್ನು ಪಡೆದಿದೆ. ವಿಶ್ವದಲ್ಲಿ ಏಕೈಕ ಸ್ಥನವಾಗಿರುವ ಇಲ್ಲಿ ಒಟ್ಟು ೯ ಗ್ರಮಗಳ ಮೇಲೆ ೯ ಜನ ಜೈನ ತೀರ್ಥಂಕರರು ವಿರಾಜಮಾನರಾಗಿದ್ದಾರೆ. ಅದರಲ್ಲಿ ಮಧ್ಯದಲ್ಲಿರುವ ಪಾರ್ಶ್ವನಾಥ ತೀರ್ಥಂಕರರ ಮೂರ್ತಿಯ ಎತ್ತರ ೬೧.೨ ಪೂಟ ಇದ್ದು ದಾಖಲೆಯನ್ನು ಹೊಂದಿರುತ್ತದೆ. ಅಲ್ಲದೆ ಪ್ರಸಿದ್ಧ ಪದ್ಮಾವತಿ ಮಂದಿರವು ಇದೆ. ಹೀಗಾಗಿ ಇದೊಂದು ಜೈನ ಧರ್ಮದ ಪ್ರಸಿದ್ಧ ಧಾರ್ಮಿಕ ಸ್ಥಳವಾಗಿ ಹೆಸರುವಾಸಿಯಾಗಿದೆ.
ಇದು ಧಾರ್ಮಿಕ ಸ್ಥಳ ಅಷ್ಟೇ ಅಲ್ಲದೆ ಶೈಕ್ಷಣಿಕ ಸ್ಥಾನವಾಗಿಯೂ ಮಾರ್ಪಟ್ಟಿದೆ ಇಲ್ಲಿ ಪೂರ್ವ ಪ್ರಾಥಮಿಕ (ಎಲ್‌.ಕೆ.ಜಿ) ದಿಂದ ಪಿ.ಯು.ಸಿ ಕಲಾ ವಾಣಿಜ್ಯ ಹಾಗೂ ವಿಜ್ಞನ ಮಹಾವಿದ್ಯಾಲಯವಲ್ಲದೇ ರೂರಲ್‌ಪಾಲಿಟೆಕ್ನಿಕ್‌ಬಿ.ಬಿ.ಎ & ಬಿ.ಸಿ.ಎ ಕಾಲೇಜುಗಳು ಸಹ ಯಶಸ್ವಿಯಾಗಿ ನಡೆಯುತ್ತಿವೆ. ಹೀಗಾಗಿ ಅನಾಥ ಹಾಗೂ ಬಡ ಮಕ್ಕಳಿಗೆ ಶಿಕ್ಷಣ ನೀಡುವ ಮೂಲಕ ಸಮಾಜದಲ್ಲಿ ಅವರಿಗೊಂದು ಸ್ಥಾನವನ್ನು ಕಲ್ಪಿಸಿಕೊಡಲಾಗುತ್ತಿದೆ.
ಈ ಪುಣ್ಯಕ್ಷೇತ್ರದ ನಿರ್ಮಾಣವನ್ನು ಪರಮಪೂಜ್ಯ ರಾಷ್ಟ್ರಸಂತ ಯುವಾಚಾರ್ಯ ಶ್ರೀ ೧೦೮ ಗುಣಧರನಂದಿ ಮಹಾರಾಜರ ನೇತೃತ್ವ ಹಾಗೂ ಪೂಜ್ಯರಾದ ಶ್ರೀ ಧರ್ಮಸೇನ ಭಟ್ಟಾರಕ ಮಹಾರಾಜರ ಸಹಯೋಗದಿಂದ ಸನ್‌೨೦೦೭ ರಲ್ಲಿ ನಿರ್ಮಾಣವಾಗಿದೆ.
ಹುಬ್ಬಳ್ಳಿ ಶಹರದ ಪ್ರೇಕ್ಷಣೀಯ ಸ್ಥಳಗಳು
ಸಿದ್ದಾರೂಢಮಠ:

ಇದೊಂದು ಪ್ರಸಿದ್ಧ ಧಾರ್ಮಿಕ ಸಂಸ್ಥೆ ಮತ್ತು ದೇವಸ್ಥಾನವಾಗಿದೆ. ನಗರದಿಂದ ೨ ಕಿ.ಮೀ. ದೂರದಲ್ಲಿದೆ. ಸ್ವಾಮಿ ಸಿದ್ದಾರೂಢರು ಅದ್ವೈತ ಸಿದ್ಧಾಂತವನ್ನು ಬೋಧನೆ ಮಾಡಿದ್ದಾರೆ. ಈ ಮಠಕ್ಕೆ ಎಲ್ಲ ಜಾತಿ ಮತ್ತು ಧರ್ಮದ ಕರ್ನಾಟಕ, ಮಹಾರಾಷ್ಟ್ರ ಮತ್ತು ನೆರೆ ರಾಜ್ಯಗಳ ಸಾವಿರಾರು ಜನರು ಭಕ್ತರಾಗಿದ್ದಾರೆ.
 
ಮೂರುಸಾವಿರ ಮಠ:

ಈ ಮಠವು ೧೨ನೇ ಶತಮಾನದಲ್ಲಿ ವೀರಶೈವ ಧರ್ಮದ ಧಾರ್ಮಿಕ ಕ್ಷೇತ್ರವಾಗಿ ಸ್ಥಾಪಿಸಲ್ಪಟ್ಟಿತು. ಶ್ರೀಚನ್ನಬಸವಣ್ಣ ಮತ್ತು ಅವರ ೩೦೦೦ ಅನುಯಾಯಿಗಳು (ಶರಣರು) ಉಳವಿಯನ್ನು ಬಿಟ್ಟು ಇಲ್ಲಿಗೆ ಬಂದು ನಾಡಿನೆಲ್ಲೆಡೆ ಧರ್ಮಪ್ರಚಾರವನ್ನು ಕೈಗೊಂಡರು.
 
ಬೆಂಗೇರಿ:

ಹುಬ್ಬಳ್ಳಿ ಬಸ್‌ಸ್ಟ್ಯಾಂಡಿನಿಂದ ೫ ಕಿ.ಮೀ. ಅಂತರದಲ್ಲಿ ಬೆಂಗೇರಿಯಲ್ಲಿ ಖಾದಿ ಗ್ರಾಮೋದ್ಯೋಗ ಕೇಂದ್ರ, ಪ್ರಾಕೃತಿಕ ಚಿಕಿತ್ಸಾಕೇಂದ್ರ ಹಾಗೂ ಯೋಗಕೇಂದ್ರಗಳು ನೋಡತಕ್ಕವುಗಳಾಗಿವೆ. ಈ ಖಾದಿಗ್ರಾಮೋದ್ಯೋಗ ಕೇಂದ್ರ ೧-೧೧-೧೯೫೭ ರಲ್ಲಿ ಪ್ರಾರಂಭವಾಯಿತು. ಶ್ರೀ. ವ್ಹಿ.ಟಿ. ಮಾಗಡಿಯವರು ಅದರ ಚೇರಮನ್ನರಾಗಿದ್ದರು. ಮುಖ್ಯವಾಗಿ ಇಲ್ಲಿ ರಾಷ್ಟ್ರಧ್ವಜಗಳ ತಯಾರಿಕೆ ಆಗುತ್ತದೆ. ಖಾದಿ ವಸ್ತ್ರಗಳು, ಸೀರೆ, ಶಾಲುಗಳು ಮುಂತಾದವುಗಳನ್ನು ತಯಾರಿಸುತ್ತಾರೆ. ಪ್ರಾಕೃತಿಕ ಚಿಕಿತ್ಸಾಕೇಂದ್ರಗಳಲ್ಲಿ ನಿಸರ್ಗ ಚಿಕಿತ್ಸೆಯೊಂದಿಗೆ ಯೋಗತರಬೇತಿಗಳು ನಡೆಯುತ್ತವೆ.
 
ಇಂದಿರಾ ಗಾಜಿನ ಮನೆ:

ಹುಬ್ಬಳ್ಳಿ ಬಸ್‌ಸ್ಟ್ಯಾಂಡಿನಿಂದ ಎಡಭಾಗದಲ್ಲಿ ಇಂದಿರಾ ಗಾಜಿನ ಮನೆ ಇದೆ. ಸುಂದರವಾದ ಹೂದೋಟಗಳಿಂದ ಕೂಡಿದ ಉದ್ಯಾನವನ ಎಲ್ಲರ ಮೆಚ್ಚುಗೆ ಗಳಿಸುವಂತ ಸ್ಥಳ.
ಉನ್ನತ ಮಟ್ಟದ ಸಭೆ ಸಮಾರಂಭಗಳು, ರಾಜ್ಯೋತ್ಸವ ಸನ್ಮಾನಗಳು ಈ ಗಾಜಿನ ಮನೆಯಲ್ಲಿ ನಡೆಯುವುದು ವಾಡಿಕೆ. ಹಾಗೂ ಖಾದಿ ವಸ್ತುಗಳ ಮಾರಾಟದ ವೇದಿಕೆ. ಹಲವಾರು ಶೈಕ್ಷಣಿಕ ಕಾರ್ಯಕ್ರಮಗಳು ನಡೆಯುವ ತಾಣ ಇದಾಗಿದೆ.
 
ಸಾಯಿಮಂದಿರ:

ಇದು ಬಸ್‌ಸ್ಟ್ಯಾಂಡಿನಿಂದ ೫ ಕಿ.ಮೀ. ದೂರದ ಶಿರಡಿ ನಗರದಲ್ಲಿ ಕಾಣಸಿಗುತ್ತದೆ. ಈ ಮಂದಿರದಲ್ಲಿ ಅಮೃತಶಿಲೆಯಲ್ಲಿ ಕೆತ್ತಲಾಗಿರುವ ಶ್ರೀ ಸತ್ಯ ಸಾಯಿ ಮೂರ್ತಿಯು ಅತ್ಯಂತ ಮನಮೋಹಕವಾಗಿದೆ. ಇದು ಸ್ವಲ್ಪ ಎತ್ತರ ಸ್ಥಾನದಲ್ಲಿರುವುದರಿಂದ ವಾಯುವಿಹಾರಕ್ಕೆ ಹೋದವರಿಗೆ ಅನುಕೂಲ, ಆರೋಗ್ಯದಾಯಕ ಸ್ಥಳವಾಗಿದೆ.
 
ಕೆ.ಎಂ.ಸಿ

ಹುಬ್ಬಳ್ಳಿಯ ಬಸ್‌ನಿಲ್ದಾಣದಿಂದ ಧಾರವಾಡಕ್ಕೆ ಬರುವ ಮಾರ್ಗದಲ್ಲಿ ಸಿಗುವ ಕೆ.ಎಂ.ಸಿ ಇಂದಿನ ಕಿಮ್ಸ್‌ಒಂದು ಉತ್ತರ ಕರ್ನಾಟಕದ ಪ್ರತಿಷ್ಟಿತ ವೈದ್ಯಕೀಯ ಸಂಸ್ಥೆಯಾಗಿದೆ.
 
ವಸತಿ ಸ್ಥಳಗಳು:
೧. DIET ಧಾರವಾಡ
೨. ಹೆಣ್ಣು ಮಕ್ಕಳ ಟ್ರೇನಿಂಗ್‌ ಕಾಲೇಜು ಧಾರವಾಡ
ಧಾರವಾಡ ಶಹರದ ಪ್ರೇಕ್ಷಣೀಯ ಸ್ಥಳಗಳು
ಇತಿಹಾಸದ ಪುಟಗಳಲ್ಲಿ “ಧಾರವಾಡ”
ಕರ್ನಾಟಕದಲ್ಲಿ ಬರುವ ಶೈಕ್ಷಣಿಕ ಸಾಂಸ್ಕೃತಿಕ ರಾಜಧಾನಿ ಎಂಬ ಹೆಸರಿನಿಂದಲೇ ಈ ಸ್ಥಳ ಪ್ರಸಿದ್ಧವಾಗಿದೆ. ಕಲ್ಯಾಣಿ ಚಾಲುಕ್ಯರು, ಮರಾಠರು, ಆದಿಲ್‌ಶಾಹಿಯರು ಮತ್ತು ಬ್ರಿಟೀಷರ ಕಾಲದಲ್ಲಿ ಇದು ಮುಖ್ಯ ಕೇಂದ್ರವಾಗಿತ್ತು. ಕನ್ನಡದ ಶಕಪುರುಷ ಡೆಪ್ಯೂಟಿ ಚೆನ್ನಬಸಪ್ಪನವರು, ಜಹಗೀರದಾರ, ಡಿ.ಸಿ. ಪಾವಟೆ, ಮುಂತಾದ ಶಿಕ್ಷಣತಜ್ಞರ, ಆಲೂರ ವೆಂಟರಾವ್‌, ನಾ.ಶ್ರೀ. ರಾಜಪುರೋಹಿತ, ನಾ.ಭಿ. ಕಬ್ಬೂರ ಮುಂತಾದ ಸ್ವಾತಂತ್ರ‍್ಯ ಹೋರಾಟಗಾರರ, ರಾ.ಸ್ವಾ. ಪಂಚಮುಖಿ, ದ.ಪ. ಕರಮರಕರ, ಪಾಂಡುರಂಗ ದೇಸಾಯಿ, ಬಿ.ಏ. ಸಾಲೇತೊರೆ ಮುಂತಾದ ಪ್ರಖ್ಯಾತ ಇತಿಹಾಸತಜ್ಞರ, ದ.ರಾ. ಬೇಂದ್ರೆ, ಎನ್‌.ಕೆ. ಕುಲಕರ್ಣಿ, ಚನ್ನವೀರ ಕಣವಿ, ಸಾಲಿ ರಾಮಚಂದ್ರರಾವ್‌ಮುಂತಾದ ಸಾಹಿತಿಗಳ ನಾಡಾಗಿದೆ. ಇದು ಕರ್ನಾಟಕದಲ್ಲಿ ನಡೆದ ‘ಸ್ವಾತಂತ್ರ‍್ಯ ಚಳುವಳಿ’ ಹಾಗೂ ‘ಕರ್ನಾಟಕದ ಏಕೀಕರಣ’ದ ಮುಖ್ಯ ಕೇಂದ್ರವಾಗಿತ್ತು.
 
ಧಾರವಾಡ ಶಹರದ ಪ್ರೇಕ್ಷಣೀಯ ಸ್ಥಳಗಳು
ಸೋಮೇಶ್ವರ ದೇವಾಲಯ

ಈ ದೇವಾಲಯವು ಧಾರವಾಡದಿಂದ ೪ ಕಿ.ಮೀ. ಅಂತರದಲ್ಲಿ ಕಲಘಟಗಿ ರಸ್ತೆಯಲ್ಲಿ ಎಸ್‌.ಡಿ.ಎಂ. ಕಾಲೇಜು ಹತ್ತಿರದಲ್ಲಿ ಕಾಣಸಿಗುವುದು. ಇದು ಅತ್ಯಂತ ಪುರಾತನ ದೇವಾಲಯವಾಗಿದೆ. ೧೨ನೇ ಶತಮಾನದಲ್ಲಿ ಚಾಲುಕ್ಯ ಶೈಲಿಯಲ್ಲಿ ನಿರ್ಮಿತವಾಗಿದೆ ಎಂದು ಇತಿಹಾಸ ಹೇಳಿದರೆ ಅಗಸ್ತ್ಯ ಋಷಿಗಳಿಂದ ಈ ಈಶ್ವರಲಿಂಗ ಹಾಗೂ ಶಾಲ್ಮಲಾ ನದಿ ಇವೆರಡರ ಉಗಮವಾಗಿದೆಯೆಂದು ದಂತ ಕಥೆಯು ಹೇಳುತ್ತದೆ. ಗರ್ಭಗುಡಿಯಲ್ಲಿ ಈಶ್ವರಲಿಂಗ, ನವರಂಗದ ಮಧ್ಯದಲ್ಲಿ ಚಾಲುಕ್ಯ ಶೈಲಿಯ ಕೆತ್ತನೆಯನ್ನೊಳಗೊಂಡ ನಾಲ್ಕು ಬೃಹತ್‌ಕಂಬಗಳಿವೆ. ಛಾವಣಿಯಲ್ಲಿ ಬಹುದಳಗಳನ್ನು ಹೊಂದಿದ ಕೆಳಮುಖ ಮಾಡಿರುವ ದೊಡ್ಡ ಕಮಲವಿದೆ. ನವರಂಗದಲ್ಲಿ ಚಾಲುಕ್ಯ ಶೈಲಿಯ ಮಹಿಷಾಸುರಮರ್ದಿನಿ ಹಾಗೂ ಚತುರ್ಭುಜ ಗಣೇಶನ ಸುಂದರ ಮೂರ್ತಿಗಳಿವೆ. ದೇವಾಲಯದ ಎದುರು ವಿಶಾಲವಾದ ಪುಷ್ಕರಣಿಯಿದೆ. ವರಕವಿ ದ.ರಾ. ಬೇಂದ್ರೆಯವರು “ಬಂತಣ್ಣಾ ಸಣ್ಣ ಸೋಮವಾರ, ಕಾಣಬೇಕಣ್ಣಾ ಸೋಮೇಶ್ವರ” ಎಂಬ ನುಡಿಗಳಿಂದ ಈ ದೇವಾಲಯ ಕುರಿತು ಬಣ್ಣಿಸಿದ್ದಾರೆ.
 
ಉಳವಿ ಬಸಪ್ಪನ ಗುಡಿ:
ಇದು ಮಾಳಮಡ್ಡಿಗೆ ಹೋಗುವ ರಸ್ತೆಯಲ್ಲಿ ೨ ಕಿ.ಮೀ. (ಸ್ಟ್ಯಾಂಡ್‌ನಿಂದ) ದೂರದಲ್ಲಿದೆ. ಚೆನ್ನಬಸವಣ್ಣ ಹಾಗೂ ಆತನ ಅನುಯಾಯಿಗಳು ಕಲ್ಯಾಣಕ್ಕೆ ಹೋಗುವಾಗ ಈ ದೇವಸ್ಥಾನದಲ್ಲಿ ವಾಸ್ತವ್ಯವಿದ್ದರು. ದೊಡ್ಡ ಪೌಳಿಯನ್ನು ಹೊಂದಿದ ಸುಂದರವಾದ ದೇವಸ್ಥಾನವಾಗಿದೆ. ಪ್ರತಿ ವರ್ಷ ಶ್ರಾವಣ ಮಾಸದಲ್ಲಿ ಪ್ರತಿ ಸೋಮವಾರಕ್ಕೊಮ್ಮೆ ಜಾತ್ರೆ ನಡೆಯುತ್ತದೆ.

 
ಕರ್ನಾಟಕ ವಿಶ್ವವಿದ್ಯಾಲಯ:

ಧಾರವಾಡ ಬಸ್‌ಸ್ಟ್ಯಾಂಡಿನಿಂದ ೫ ಕಿ.ಮೀ. ದೂರದಲ್ಲಿ ಕರ್ನಾಟಕ ವಿಶ್ವವಿದ್ಯಾಲಯವಿದೆ. ಇಲ್ಲಿ ಸಾವಿರಾರು ವಿದ್ಯಾರ್ಥಿಗಳು ಉನ್ನತ ಶಿಕ್ಷಣದ ಅಭ್ಯಾಸ ಮಾಡುತ್ತಾರೆ. ದೂರದಿಂದ ಬಂದ ವಿದ್ಯಾರ್ಥಿಗಳಿಗಾಗಿ ವಸತಿ ನಿಲಯವಿದೆ. ಸಿಬ್ಬಂದಿ ವರ್ಗಕ್ಕೆ ಸೌಕರ್ಯವಿದೆ. ವಿಶಾಲವಾದ ಆಟದ ಮೈದಾನವಿದೆ.
 
ಕರ್ನಾಟಕ ಕಾಲೇಜು:

ಬಸ್‌ಸ್ಟ್ಯಾಂಡ್‌ನಿಂದ ೨ ಕಿ.ಮೀ. ದೂರದಲ್ಲಿ ಬ್ರಿಟಿಷರ ಕಾಲದಲ್ಲಿಯೇ ಸ್ಥಾಪಿತವಾದ ಕಾಲೇಜು ಇದಾಗಿದೆ. ಪ್ರಥಮವಾಗಿ ಇದು ಟ್ರೇನಿಂಗ್‌ಕಾಜೇದಲ್ಲಿ ಪ್ರಾರಂಭವಾಯ್ತು. ನಂತರ ಟ್ರೇನಿಂಗ್‌ಕಾಲೇಜದಿಂದ ಸ್ಥಳಾಂತರಗೊಂಡು ಸ್ವಂತ ಕಟ್ಟಡಕ್ಕೆ ಬಂದಿತು. ೧೫ನೇ ಜುಲೈ ೧೯೨೦ ರ ಶುಭದಿನದಂದು ಆಗಿನ ಗವರ್ನರ್‌ಸರ್‌ಚಾರ್ಜ್‌ಲಾಯ್ಡ್‌ರಿಂದ ಉದ್ಘಾಟನೆಗೊಂಡು ಪ್ರಾರಂಭವಾಯಿತು. ಕಲಾ ಮತ್ತು ವಿಜ್ಞಾನ ವಿಷಯಗಳನ್ನು ಬೋಧಿಸಲಾಗುತ್ತಿದೆ. ಇದೊಂದು ಪದವಿ ಶಿಕ್ಷಣದ ಕಾಲೇಜು ಆಗಿದೆ.
 
ಗಂಡು ಮಕ್ಕಳ ಟ್ರೇನಿಂಗ್‌ಕಾಲೇಜು:

೧೮೫೬ ಫೆಬ್ರುವರಿಯಲ್ಲಿ ಶಿಕ್ಷಕರ ತರಬೇತಿಗಾಗಿ “ನಾನಾಗಿಲ್‌ಕ್ಸಾಲ್‌” ಎಂಬ ಸಂಸ್ಥೆ ಪ್ರಾರಂಭವಾಗಿ ಶಿಕ್ಷಣದ ಅಭಿವೃದ್ಧಿಗೆ ನಾಂದಿ ಹಾಡಿತು. ಧಾರವಾಡ ಚೆನ್ನಬಸಪ್ಪನವರು ಇದರ ಮುಖ್ಯಸ್ಥರಾದರು. ಕಾರಣಾಂತರದಿಂದ ಇದು ೧೮೬೧ ರಲ್ಲಿ ಬೆಳಗಾವಿಗೆ ಸ್ಥಳಾಂತರಗೊಂಡಿತು. ಮತ್ತೆ ೧೮೬೪ ರಲ್ಲಿ ನಾರ್ಮಲ್‌ಸ್ಕೂಲ್‌ಆಗಿ ಪರಿವರ್ತನೆಗೊಂಡಿತು. ೧೮೬೬ ರಲ್ಲಿ ಕಾಲೇಜು ದರ್ಜೆಯನ್ನು ಪಡೆಯಿತು. ಬೆಳಗಾವಿಯಲ್ಲಿ ಮರಾಠಿ ಪ್ರಾಬಲ್ಯದಿಂದ ಕನ್ನಡ ಶಿಕ್ಷಕರನ್ನು ಪಡೆಯುವುದು ದುಸ್ತರವಾಗಿ, ಈ ಸಂಸ್ಥೆ ೧೮೭೫ ರಲ್ಲಿ ಮರಳಿ ಹುಟ್ಟೂರಾದ ಧಾರವಾಡಕ್ಕೆ ಬಂತು. ೧೯೯೨ ರಲ್ಲಿ ಈಗ ಈ ಕೇಂದ್ರ ಮೇಲ್ದರ್ಜೆಗೆ ಏರಿ “ಜಿಲ್ಲಾ ಶಿಕ್ಷಣ ಮತ್ತು ತರಬೇತಿ ಸಂಸ್ಥೆ (ಡಯಟ್‌)” ಎಂದು ನಾಮಕರಣಗೊಂಡಿತು. ಮಾನ್ಯ ಚೆನ್ನಬಸಪ್ಪ ಧಾರವಾಡ (ಡೆಪ್ಯೂಟಿ ಚೆನ್ನಬಸಪ್ಪನವರು) ಇವರು ಈ ಕಾಲೇಜಿನ ಪ್ರಥಮ ಪ್ರಾಚಾರ್ಯರಾಗಿದ್ದರು. ಶಿಕ್ಷಕರಿಗೆ ತರಬೇತಿ ವರ್ಗಗಳು ನಡೆಯುತ್ತವೆ. ವಸತಿ ನಿಲಯವೂ ಇದೆ.

ದ.ರಾ. ಬೇಂದ್ರೆ (ಅಂಬಿಕಾತನಯದತ್ತ) ರಾಷ್ಟ್ರೀಯ ಸ್ಮಾರಕ ಭವನ ಬೇಂದ್ರೆ ಭವನ
ಧಾರವಾಡ ಬಸ್ಟ್ಟ್ಯಾಂಡಿನಿಂದ ೪ ಕಿ.ಮೀ. ಅಂತರದಲ್ಲಿ ಅತ್ಯಂತ ಮನಮೋಹಕ ಭವನವೊಂದು ಸಾಧನಕೇರಿಯಲ್ಲಿ ಕಾಣಸಿಗುತ್ತದೆ. ಬೇಂದ್ರೆಯವರ ನಿಧನಾನಂತರ ಹಲವಾರು ಕಾಣದ ಕೈಗಳ ಪ್ರಯತ್ನದಿಂದಾಗಿ ಕರ್ನಾಟಕ ಸರ್ಕಾರವು ಕ್ರಿ.ಶ. ೧೯೯೩ ಡಿಶೆಂಬರ್‌೮ ರಂದು ಡಾ ದ.ರಾ. ಬೇಂದ್ರೆ ಸ್ಮಾರಕ ಭವನಕ್ಕೆ (ಬೇಂದ್ರೆ ಭವನಕ್ಕೆ) ಶಿಲಾನ್ಯಾಸ ಮಾಡಲಾಯಿತು. ೧೯೯೯ ಜನವರಿ ೩೧ ರಂದು ಸಾರ್ವಜನಿಕರಿಗಾಗಿ ಸಮರ್ಪಣೆ ಮಾಡಲಾಯಿತು. ಬೇಂದ್ರೆ ಭವನದಲ್ಲಿ ನೆಲಮಹಡಿಯ ಸಭಾಭವನವೊಂದು ಹೊಮದಿದೆ. ಮೊದಲ ಅಂತಸ್ತಿನಲ್ಲಿ ಪತ್ರಿಕಾ ವಾಚನಾಲಯ ಮತ್ತು ಹಿಂಭಾಗದಲ್ಲಿ ಗ್ರಂಥಾಲಯವಿದೆ. ಎರಡನೇ ಅಂತಸ್ತಿನಲ್ಲಿ ಬೇಂದ್ರೆ ದರ್ಶನ ಪ್ರದರ್ಶನಾಲಯವಿದೆ. ಇದು ಬೇಂದ್ರೆ ಭಾವಗೀತೆಗಳ ಆಧಾರಿತ ಭಾವಚಿತ್ರ. ಬೇಂದ್ರೆ ಅವರ ಭಾವಚಿತ್ರಗಳನ್ನು ಹೊಂದಿದ್ದು, ಇಲ್ಲಿ ಸಂಗೀತವನ್ನು ಪ್ರದರ್ಶನಾಲಯದಲ್ಲಿ ಕೇಳುವಂತೆ ಮಾಡಲಾಗಿದೆ. ಸಭಾಭವನದಲ್ಲಿ ಪ್ರೊಜೆಕ್ಟರ್‌ಸೌಲಭ್ಯವಿದ್ದು, ಬೇಂದ್ರೆಯವರ ಸಾಕ್ಷ್ಯ ಚಿತ್ರಗಳ ಪ್ರದರ್ಶನವನ್ನು ಮಾಡಲಾಗುತ್ತದೆ. ಬೇಂದ್ರೆಯವರ ಜನ್ಮ ತಿಥಿ ೩೧  ಜನವರಿ ಹಾಗೂ ಅಕ್ಟೋಬರ್‌೨೬ ರಂದು ವಿಶೇಷ ಕಾರ್ಯಕ್ರಮಗಳನ್ನು ಹಮ್ಮಿಕೊಳ್ಳಲಾಗುವುದು ಹಾಗೂ ಮಾನಸಿಕವಾಗಿ ೧ ನೇ ತಾರೀಕಿನಂದು “ಗೆಳೆಯರ ಗುಂಪು” ಉಪನ್ಯಾಸವನ್ನು, ೧೫ ತಾರೀಕಿನಂದು “ಭಾವಗೀತೆ ಗಾಯನ ಸಂಜೆ” ಕಾರ್ಯಕ್ರಮ ನಡೆಯುವುದು.
 
ಸಾಧನಕೇರಿ ಕೆರೆ:

ಕೆರೆ ಹಾಗೂ ಚಿಕ್ಕ ಉಪವನವನ್ನು ಬೇಂದ್ರೆ ಭವನದ ಎದುರಿನಲ್ಲಿ ನಿರ್ಮಿಸಲಾಗುತ್ತಿದ್ದು, ಅದು ಒಂದು ಪ್ರೇಕ್ಷಣೀಯ ಸ್ಥಳವಾಗಿ ರೂಪುಗೊಳ್ಳುತ್ತಿದೆ. ದ.ರಾ. ಬೆಂದ್ರೆಯವರು ಸಾಧನ+ಕೇರಿ=ಸಾಧನಕೇರಿ ಅಂದರೆ ಸಾಧಿಸುವವರಿಗಾಗಿ ಇರುವ ಸ್ಥಳ ಎಂದು ಹೇಳಿರುವರು. ಈ ಸಾಧನಕೇರಿ ಕೆರೆಯ ಅಂಗಳದಲ್ಲಿ ತಮ್ಮ ಹಲವಾರು ಕವಿತೆಗಳನ್ನು ರಚಿಸಿರುವರು. ಈ ಕೆರೆಯ ಸುತ್ತಲಿನ ೧೩ ಎಕರೆ (ಕೆರೆಯನ್ನೊಳಗೊಂಡು) ಪ್ರದೇಶವನ್ನು ಸರ್ಕಾರದಿಂದ ಬೇಂದ್ರೆ ಟ್ರಸ್ಟಿಗೆ ಪಡೆದು, ಕೆರೆಯಲ್ಲಿ ಬೋಟಿಂಗ್‌, ಕೆರೆಯ ಮಧ್ಯೆ ಒಮದು ಬಯಲು ರಂಗಮಂದಿರದ ನಿರ್ಮಾಣ ಹಾಗೂ ಕೈ ತೋಟ ಮಾಡಬೇಕೆಂದು ಟ್ರಸ್ಟಿನ ಅಧ್ಯಕ್ಷರು ಹಾಗೂ ಟ್ರಸ್ಟ್‌ಸದಸ್ಯರ ಆಶಯವಾಗಿದೆ. ಅದರಂತೆ ಈ ಕೆರೆಯ ಕಾಮಗಾರಿ ಪ್ರಾರಂಭವಾಗಿದ್ದು, ಪ್ರೇಕ್ಷಕರಿಗೆ ಸವಿಯನ್ನು ನೀಡುವಂಥ ಒಂದು ತಾಣವಾಗಿ ರೂಪುಗೊಳ್ಳುತ್ತಲಿದೆ. “ಇದಂ ಬಾರೋ ಸಾಧನಕೇರಿ” ಯೋಜನೆಯಾಗಿದೆ.
 
ಕಿತ್ತೂರ ಚೆನ್ನಮ್ಮ ಉಪವನ:

ಇದು ಧಾರವಾಡ ಬಸ್‌ಸ್ಟ್ಯಾಂಡ್‌ನಿಂದ ೧.೫ ಕಿ.ಮೀ. ದೂರದಲ್ಲಿ ಬೆಳಗಾಂವ್‌ರಸ್ತೆಗೆ ಹೊಂದಿಕೊಂಡಿದೆ. ೧೮೨೩-೨೪ ರಲ್ಲಿ ಧಾರವಾಡವನ್ನಾಳಿದ ಕ್ಯಾಪ್ಟನ್‌ಥ್ಯಾಕರೆಯ ಗೋರಿಯಿದೆ. ಮಕ್ಕಳಿಗಾಗಿ ಆಟವಾಡಲು ಅನುಕೂಲವಿದೆ. ಸುಂದರವಾದ ವಿವಿಧ ಹೂವಿನ ಗಿಡಗಳಿವೆ. ಇದೊಂದು ಅತ್ಯಂತ ಆಕರ್ಷಣೀಯ ಉದ್ಯಾನವನವಾಗಿದೆ.
 
ಹೆಣ್ಣು ಮಕ್ಕಳ ಟ್ರೇನಿಂಗ್‌ಕಾಲೇಜು:
೧೮೯೫ ರಲ್ಲಿ ಹೆಣ್ಣು ಮಕ್ಕಳ ತರಬೇತಿಗಾಗಿ “ಟ್ರೇನಿಂಗ್‌ಕ್ಲಾಸ್‌” ಎಂಬ ಹೆಸರಿನ ಸಂಸ್ಥೆಯನ್ನು ಧಾರವಾಡ ಮುನಿಸಿಪಾಲಿಟಿಯ ೧ ನೇ ನಂಬರ ಶಾಲೆ (ಇದು ಈಗಿನ ಅಂಚೆ ಕಚೇರಿಯ ಹಿಂದುಗಡೆ ಇದ್ದ ಗಾಂಧಿ ಚೌಕಿನ ಶಾಲೆ) ಯಲ್ಲಿ ಸರ್ಕಾರ ಪ್ರಾರಂಭಿಸಿತು. ೧೯೦೩ ರಲ್ಲಿ ಇದಕ್ಕೆ “ಫಿಮೇಲ್‌ನಾರ್ಮನಲ್‌ಸ್ಕೂಲ್‌” ಎಂದು ನಾಮಕರಣ ಆಯಿತು. ೧೯೦೮ ರಲ್ಲಿ (ಈಗಿದ್ದ ಸ್ಥಳದಲ್ಲಿ) ಮೆ|| ಗಿಬ್‌ಎಂಬ ಬ್ರಿಟಿಷ್‌ಅಧಿಕಾರಿಗಳು ಹೊಸ ಕಟ್ಟಡವನ್ನು ಉದ್ಘಾಟಿಸಿದರು. ಲೇಡಿ ಫೇಮರ್‌ಎನ್ನುವವರು ಪ್ರಥಮ ಲೇಡಿ ಸುಪರಿಂಟೆಂಡೆಂಟ್‌ರಾಗಿ ಕೆಲಸ ನಿರ್ವಹಿಸಿದರು. ಈಗ ಇದು ಪ್ರಥಮ ಹೆಣ್ಣು ಮಕ್ಕಳ ಟ್ರೇನಿಂಗ್‌ಕಾಲೇಜ ಆಗಿದೆ. ಇಲ್ಲಿಯೂ ಹೆಣ್ಣು ಮಕ್ಕಳಿಗಾಗಿ ವಸತಿ ಸೌಲಭ್ಯವಾಗಿದೆ. ೧೯೬೧ ರಲ್ಲಿ ಸಂಸ್ಥೆಯ ಆಶ್ರಯದಲ್ಲಿ ಉರ್ದು ತರಬೇತಿ ಸಂಸ್ಥೆಯೂ ಪ್ರಾರಂಭವಾಯಿತು. ಇದು ಆಝಾದ್‌ರಸ್ತೆಯ ಪಕ್ಕದಲ್ಲಿಯೇ ಕಂಗೊಳಿಸುತ್ತಿದೆ.
 
ಆಝಾದ್‌ಉಪವನ:
ಇದು ಬಸ್‌ಸ್ಟ್ಯಾಂಡ್‌ಗೆ ಸಮೀಪದಲ್ಲಿಯೇ ಇದೆ. ಇದು ಸುಂದರವಾದ ಉದ್ಯಾನವನವಾಗಿದೆ.
 
ದುರ್ಗಾದೇವಿ ಮಂದಿರ:
ಕಲ್ಯಾಣ ಚಾಲುಕ್ಯರ ೬ ನೆಯ ವಿಕ್ರಮಾದಿತ್ಯನ ಕಾಲದಲ್ಲಿ ಆತನ ಹೆಂಡತಿ ‘ಮಲಯವತಿ’ ಎಂಬ ಪಟ್ಟದರಸಿಯ ಹೆಸರಲ್ಲಿ ಭಾನುದೇವನೆಂಬ ಪ್ರತಿಷ್ಟಿತನು ಕ್ರಿ.ಶ. ೧೧೧೭ ರಲ್ಲಿ ಕಟ್ಟಿಸಿದನೆಂದು ಶಾಸನವು ತಿಳಿಸುತ್ತದೆ. ಗುಡಿಯ ಸುತ್ತಲೂ ಕೋಟೆಯನ್ನು ಕಟ್ಟಿಸಿದ್ದರೆಂದು ಪ್ರತೀತಿಯಿದೆ. ಈ ಗುಡಿಯ ಸುತ್ತಲಿನ ಪ್ರದೇಶವು ಅರಣ್ಯಮಯವಾಗಿತ್ತು. ಕಂದಕಗಳಿಂದ ಕೂಡಿತ್ತು. ಕಾಲುದಾರಿಗಳ ಮೂಲಕ ಜನ ಬಂದು ಪರರ ದಾಳಿ ತಮ್ಮ ಮೇಲೆ ಆಗದಿರಲಿ ಎಂದು ದೇವಿಯನ್ನು ಪ್ರಾರ್ಥಿಸುತ್ತಿದ್ದರೆಂದು ಇತಿಹಾಸ ಹೇಳುತ್ತದೆ. ಇದು ಬೆಳಗಾಂವ್‌ರಸ್ತೆಯ ಎಡಬದಿಯಲ್ಲಿದೆ.

 
ಮುರುಘಾಮಠ:

ಈ ಮಠವು ಸವದತ್ತಿ ರಸ್ತೆಯ ಎಡಭಾಗದಲ್ಲಿ ಕಾಣಸಿಗುತ್ತದೆ. ಧಾರವಾಡ ಬಸ್‌ಸ್ಟ್ಯಾಂಡಿನಿಂದ ೨ ಕಿ.ಮೀ. ದೂರದಲ್ಲಿದೆ. ಶ್ರೀ ಮಹಾಂತಪ್ಪ ಸ್ವಾಮಿಗಳು ಈ ಮಠದ ಮಠಾಧೀಶರಾಗಿದ್ದರು. ಈಗ ಶ್ರೀ ಶಿವಯೋಗೀಶ್ವರ ಸ್ವಾಮಿಗಳು ಮಠಾಧೀಶರಾಗಿದ್ದಾರೆ. ಇಲ್ಲಿ ವಿದ್ಯಾರ್ಥಿಗಳ ಶಿಕ್ಷಣಕ್ಕಾಗಿ, ಹೈಸ್ಕೂಲ್‌ಮತ್ತು ಕಾಲೇಜು ಇವೆ. ಬಡಮಕ್ಕಳಿಗಾಗಿ ವಸತಿ ನಿಲಯವಿದೆ. ಪ್ರತಿದಿನ ದಾಸೋಹ ನಡೆಉತ್ತದೆ. ಪ್ರತಿ ಸೋಮವಾರ ಧಾರ್ಮಿಕ ಪ್ರವಚನಗಳು ಸಾಂಸ್ಕೃತಿಕ ಕಾರ‍್ಯಕ್ರಮಗಳು ನಡೆಯುತ್ತವೆ. ಪ್ರತಿವರ್ಷ ಜಾತ್ರೆ ನಡೆಯುತ್ತದೆ.
 
ಧಾರವಾಡದಲ್ಲಿ ನಡೆದ ಗೋಳಿಬಾರ ಬಗೆಗಿನ ಸ್ಮಾರಕ:

೩೦-೦೬-೧೯೨೧ ರಂದು ನಡೆದ ಗೋಳಿಬಾರದಲ್ಲಿ ಮಲ್ಲಿಕಸಾಬ, ಗೌಸಸಾಬ, ಅಬ್ದುಲ್‌ಖಾದಚುಕತಾಂಬ ಈ ಮೂವರು ದೇಶಕ್ಕಾಗಿ ತಮ್ಮನ್ನು ಅರ್ಪಿಸಿಕೊಂಡ ಈ ಹುತಾತ್ಮರ ಚಿರನೆನಪಿಗಾಗಿ ಧಾರವಾಡ “ಜಕಣಿಭಾವಿ”ಯ ಹತ್ತಿರ ಈ ಸ್ಮಾರಕ ತಲೆ ಎತ್ತಿ ನಿಂತಿದೆ.
ಕುಂದಗೋಳ ತಾಲೂಕ ಚಿಣ್ಣರ ದರ್ಶನ
“ದೇಶ ನೋಡು ಕೋಶ ಓದು” ಎಂಬ ನಾಣ್ಣುಡಿಯಂತೆ
ಮನುಷ್ಯನ ಜೀವನ ಓದಿನಿಂದ ಮಾತ್ರ ಪರಿಪೂರ್ಣವಾಗದೆ
ಅನೇಕ ವೈವಿಧ್ಯಮಯ ಸ್ಥಳಗಳಿಗೆ ಭೇಟಿ ನೀಡಿ ಪಡೆದುಕೊಳ್ಳುವ
ನೈಜ ಅನುಭವದಿಂದ ಮಾತ್ರ ಜೀವನ ಸಾರ್ಥಕವಾಗುತ್ತದೆ.
ಧಾರವಾಡ ಜಿಲ್ಲೆಯ ಮಧ್ಯದಲ್ಲಿ ಬರುವ ಕುಂದಗೋಳ ತಲೂಕು ಪ್ರದಕ್ಷಿಣಾನುಕ್ರಮವಾಗಿ ಹುಬ್ಬಳ್ಳಿ, ನವಲಗುಂದ, ಶಿರಹಟ್ಟಿ, ಸವಣೂರ, ಶಿಗ್ಗಾಂವಿ ಮತ್ತು ಕಲಘಟಗಿ ತಾಲೂಕುಗಳ ಎಲ್ಲೆಗಳಿಂದ ಸುತ್ತುವರೆದಿದೆ. ೧೫’-೧೫’ ಉತ್ತರ ಅಕ್ಷಾಂಶ ಮತ್ತು ೭೫’-೧೫’ ಪೂರ್ವ ರೇಖಾಂಶಗಳ ನಡುವೆ ಬರುವುದು. ೫೬ ಗ್ರಾಮಗಳನ್ನೊಳಗೊಂಡು ಒಟ್ಟು ೬೪೮.೬ ಚ.ಕಿ.ಮೀ. ವಿಸ್ತೀರ್ಣ ಹೊಂದಿದೆ. ಪ್ರಾಗೈತಿಹಾಸಿಕ ಕಾಲಕ್ಕೆ ಸಂಬಂಧಿಸಿದ ನೆಲೆಗಳು ತಾಲೂಕಿನಲ್ಲಿ ಕಂಡು ಬರದಿದ್ದರೂ ಇತಿಹಾಸ ಕಾಲಕ್ಕೆ ಸಂಬಂಧಿಸಿದ ರಾಷ್ಟ್ರಕೂಟ, ಚಾಲುಕ್ಯ, ಕಳಚೂರಿ, ದೇವಗಿರಿ ಯಾದವರ, ವಿಜಯನಗರ ಅರಸರ ಮತ್ತು ಗೋವಾ ಕದಂಬರ ೬೦ ಶಾಸನಗಳು ದೊರೆತಿವೆ. ಆ ಕಾಲದಲ್ಲಿ ನಿರ್ಮಾಣವಾದ ದೇವಾಲಯಗಳು ಇಲ್ಲಿ ನೆಲೆಗೊಂಡಿವೆ. ಬಾಸವೂರು (ಹಾವೇರಿ) ೧೪೦, ಬೆಳ್ವೊಲು (ಲಕ್ಕುಂಡಿ) ೩೦೦, ಪುಲಗೇರಿ (ಲಕ್ಷ್ಮೇಶ್ವರ) ೩೦೦, ಪಾನುಂಗಲ್ಲು (ಹಾನಗಲ್ಲ) ೫೦೦ ಪ್ರಾಂತ್ಯಗಳ ಆಡಳಿತದಲ್ಲಿದ್ದ ಕುಂದಗೋಳವು ಬ್ರಿಟೀಷ್‌ಆಳ್ವಿಕೆಯಲ್ಲಿ ಜಮಖಂಡಿ ಸಂಸ್ಥಾನಕ್ಕೊಳಪಟ್ಟು ೧೯೪೮ ರಲ್ಲಿ ಧಾರವಾಡ ಜಿಲ್ಲೆಯಲ್ಲಿ ಸಮಾವೇಶವಾಯಿತು.
“ಚಿಣ್ಣರ ಧಾರವಾಡ ದರ್ಶನ” ಎಂಬ ಶೀರ್ಷಿಕೆಯಡಿ ಹೊರಬರುತ್ತಿರುವ ಈ ಸಾಹಿತ್ಯವು ವಿದ್ಯಾರ್ಥಿಗಳಿಗೆ ಕುಂದಗೋಳ ತಾಲೂಕಾ ದರ್ಶನವನ್ನು ನೀಡುವ ಮೂಲಕ ಉಚಿತ ಶೈಕ್ಷಣಿಕ ಪ್ರವಾಸ ಕಾರ್ಯಕ್ರಮಕ್ಕೆ ಹಾಗೂ ನಮ್ಮ ಪ್ರಾದೇಶಿಕ ಪ್ರದೇಶದ ಪ್ರಾಚೀನತೆ, ಕಲೆ, ಸಂಸ್ಕೃತಿ, ಸಾಮಾಜಿಕ, ಧಾರ್ಮಿಕ, ಐತಿಹಾಸಿಕ ಮೌಲ್ಯವನ್ನು ಅರಿಯುವುದರೊಂದಿಗೆ ಸಹಬಾಳ್ವೆ ನಾಡು ನುಡಿ, ಸ್ವಾಭಾವಿಕ ಸನ್ನಿವೇಶಗಳ ವೀಕ್ಷಣೆಯಿಂದಾಗಿ ಮಗುವಿನ ವ್ಯಕ್ತಿತ್ವದ ವಿಕಾಸವನ್ನುಂಟು ಮಾಡುವ ಪ್ರವಾಸ ಕೈಪಿಡಿಯ ಸಮೀಕ್ಷಾ ವರದಿಯನ್ನು ಶಿಕ್ಷಕರ ಹಾಗೂ ಸಾರ್ವಜನಿಕರ ಸಹಕಾರದೊಂದಿಗೆ ಸಂಗ್ರಹಿಸಿ ಸಚಿತ್ರದೊಂದಿಗೆ ತಮ್ಮ ಕೈಗಿಡುತ್ತಿದ್ದೇವೆ.
 
ಕುಂದಗೋಳ

ಶ್ರೀ ಶಂಭೋಲಿಂಗೇಶ್ವರ ದೇವಾಲಯ, ಕುಂದಗೋಳ
 
ಸಂಶಿ

ಶ್ರೀ ಸಿದ್ದೇಶ್ವರ ದೇವಾಲಯ ಸಂಶಿ
ಧಾರವಾಡ ಜಿಲ್ಲೆಯ ಕುಂದಗೋಳ ತಾಲೂಕಿನ ಮಧ್ಯಭಾಗದಲ್ಲಿ ಬರುವ ತಾಲೂಕಿನ ಅತಿದೊಡ್ಡ ಗ್ರಾಮ ಸಂಶಿ (ತಾಪಸಿ) ಕುಂದಗೋಳದಿಂದ ೧೦ ಕಿ.ಮೀ. ಅಂತರದಲ್ಲಿದೆ. ಬಯಲು ಸೀಮೆಯ ನಾಡಾದದ ಸಂಶಿ ಕಪ್ಪು (ಎರಿ) ಮಣ್ಣಿನ ಭೂಮಿಯನ್ನು ಹೊಂದಿದ್ದು ಹತ್ತಿ, ಗೋಧಿ, ಜೋಳ, ಹೆಸರು, ಕಡಲೆ, ಕುಸುಬಿ, ಶೇಂಗಾ, ಮುಂತಾದ ಬೆಳೆಗಳನ್ನು ಬೆಳೆಯುವರು. ವ್ಯವಸಾಯವೇ ಮೂಲ ಉದ್ಯೋಗವಾಗಿದೆ. ಜಿಲ್ಲಾ ಸ್ಥಳದಿಂದ ೫೦ ಕಿ.ಮೀ. ಅಂತರದಲ್ಲಿದೆ. ೨೦೦೧ ರ ಗಣತಿ ಪ್ರಕಾರ ೧೨೨೭೯ ಜನಸಂರ್ಖಯೆಯನ್ನು ಹೊಂದಿದೆ. ಪುರಾಣ ಪ್ರಸಿದ್ಧವಾದ ತಾಪಸಿಪುರ, ಸಾಹಸಪುರ ಎಂಬ ನಾಮಾಕಿಂತದಿಂದ ಕೂಡಿದ ಸಂಶಿ ಗ್ರಾಮವು ಮಹಾಭಾರತ ಕಾಲದ ಪಾಂಡವರು ಈ ಮಾರ್ಗವಾಗಿ ವೀರಾಠ ನಗರಕ್ಕೆ (ಹಾನಗಲ್‌) ಹೋದ ವದಂತಿ ಇದ್ದು ಇಲ್ಲಿ ಕ್ರಿ.ಶ. ೧೨ನೇ ಶತಮಾನದ ಚಾಲುಕ್ಯ ಅರಸರ ಇಮ್ಮಡಿ ಸೋಮೇಶ್ವರ ೬ ನೇ ವಿಕ್ರಮಾದಿತ್ಯ ಹಾಗೂ ೨ನೇ ಜಕದೇಕಮಲ್ಲರ ಕಾಲದಲ್ಲಿ ಜಕ್ಕಣರಿಂದ ನಿರ್ಮಿತವಾದ ಚಾಲುಕ್ಯ ಶೈಲಿಯ ಶ್ರೀ ಸಿದ್ದೇಶ್ವರ ದೇವಾಲಯವು ಇದ್ದು ಹಾಗೂ ಅದೇ ಕಾಲದ ನಾಲ್ಕು ಶಿಲಾ ಶಾಸನಗಳು ಶ್ರೀ ಶಂಕರಲಿಂಗ ದೇವಾಲಯ ಕಂಡುಬರುತ್ತವೆ. ಜಮಖಂಡಿ ಸಂಸ್ಥಾನಕ್ಕೆ ಒಳಪಟ್ಟ ಸಂಶಿಯು ಪೂರ್ವ ಕಾಲದಿಂದಲೂ ೪ ಬಣಗಳಿದ್ದವು. ಅವು ಯಾವುವೆಂದರೆ ೧ ಹಾರುಬಣ ೨ ಹಿರೇಬಣ ೩ ಚಿಕ್ಕ ಬಣ ೪ ಮುಡಸಿ ಬಣ. ಹಾರುಬಣ ಮತ್ತು ಚಿಕ್ಕ ಬಣ ಇವೆರೆಡು ಬಣಗಳ ಪ್ರಮುಖರು ಬ್ರಾಹ್ಮಣ ಸಮಾಜಕ್ಕೆ ಸೇರಿದವರು. ಇನ್ನುಳಿದ ಹಿರೇಬಣ ಹಾಗೂ ಮುಡಸಿಬಣ ಇವು ಲಿಂಗಾಯತ ಪ್ರಮುಖರ ಬಣಗಳು. ಈ ನಾಲ್ವರಿಗೆ ಒಂದೊಂದು ನಿಟ್ಟಿನಲ್ಲಿ ಆ ಹಾದ್ದಿನ ಜಮೀನುಗಳಿರುತ್ತವೆ. ಸಂಶಿಯಲ್ಲಿ ಬ್ರಹ್ಮಾನಂದ ಆಶ್ರಮ ಹಾಗೂ ಶ್ರೀ ಶಿರಹಟ್ಟಿ ಫಕ್ಕಿರೇಶ್ವರರ ಶಾಖಾ ಮಠ, ಸಿದ್ದೇಶ್ವರ ಮಠ ಹಾಗೂ ಸಿದ್ದಾರೂಢ ಮಠ, ಶಂಕರ ಲಿಂಗ ದೇವಾಲಯ ಅಲ್ಲದೇ ಅನೇಕ ದೇವಾಲಯಗಳಿಂದ ಕೂಡಿದ ಧಾರ್ಮಿಕ ಸ್ಥಳವಾಗಿದೆ. ಬ್ರಹ್ಮಾನಂದ ಆಶ್ರಮದ ಮಾದರಿಯ ದೇವಾಲಯಗಳು ರಭಕವಿ, ಬನಹಟ್ಟಿ, ತೇಲಸಂಗ, ಹಾಗೂ ರಾಯಾಪುರದಲ್ಲಿವೆ. ಇಂದು ಸಂಶಿಯು ಅನೇಕ ಸರ್ಕಾರಿ ಶಾಲೆಗಳು, ಫಕ್ಕಿರೇಶ್ವರ ಸಂಸ್ಥಾನದ ಪ್ರೌಢಶಾಲೆ, ಬ್ರಹ್ಮಾನಂದ ಸಂಸ್ಥೆಯ ಶಲೆಗಳು, ಕೆ.ಎಲ್‌.ಇ. ಸಂಸ್ಥೆಯ ಕಾಲೇಜುಗಳಿಂದ ಕೂಡಿದ ಶೈಕ್ಷಣಿಕ ತವರೂರಾಗಿದೆ.

ಶ್ರೀ ಗ್ರಾಮದೇವಿ ದ್ಯಾಮವ್ವ ದೇವಿಯ ದೇವಾಲಯ

ಶ್ರೀ ಎನ್‌. ಬಸವರಾಜ
ಧಾರವಾಡ ಜಿಲ್ಲೆಯ ಕುಂದಗೋಳ ತಾಲೂಕಿನ ದಕ್ಷಿಣಕ್ಕೆ ಬರುವ ಗುಡಗೇರಿಯು ತಾಲೂಕಾ ಸ್ಥಳದಿಂದ ೨೦ ಕಿ.ಮೀ. ಅಂತರದಲ್ಲಿದೆ. ಜಿಲ್ಲಾ ಸ್ಥಳದಿಂದ ೪೦ ಕಿ.ಮೀ. ಅಂತರದಲ್ಲಿದ್ದ ಬಯಲು ಸೀಮೆಯ ಫಲವತ್ತಾದ ಕಪ್ಪು (ಎರಿ) ಮಣ್ಣಿನಿಂದ ಕೂಡಿದ ಭೂಮಿಯಲ್ಲಿ ಗೋಧಿ, ಜೋಳ, ಶೇಂಗಾ ಮೆಣಸಿನಕಾಯಿ, ಹತ್ತಿ, ಕಡಲೆ, ಕುಸುಬಿ, ಬಳ್ಳೊಳ್ಳಿ ಮುಂತಾದ ಬೆಳೆಗಳನ್ನು ಬೆಳೆಯುತ್ತಾರೆ. ೨೦೦೧ ರ ಜನಗಣತಿ ಪ್ರಕಾರ ೯೮೦೯ ಜನಸಂಖ್ಯೆಯನ್ನು ಹೊಂದಿದ್ದು ಕುಂದಗೋಳ ತಾಲೂಕಿನ ದೊಡ್ಡ ಗ್ರಾಮವಾಗಿದೆ.
ಗ್ರಾಮದ ನಾಮದ ಹಿನ್ನೆಲೆಯಲ್ಲಿ ವಿಶೇಷತೆ ಎಂದರೆ ಗುಡಿಗಳ ಸಂಖ್ಯೆ ಹೆಚ್ಚಾಗಿದ್ದು ಗುಡಿಗಳ ಪುರ (ಗುಡಿಗಳ ಊರು) “ಗುಡಿಪುರ”ವೇ ಮುಂದೆ ಗುಡಗೇರಿಯಾಯಿತು ಎಂದು ಗ್ರಾಮದ ಜನತೆಯ ಅಭಿಪ್ರಾಯ.
ಐತಿಹಾಸಿಕವಾಗಿ ಕ್ರಿ.ಶ. ೯೦೦ ವರ್ಷಗಳ ಹಿಮದಿನ ೧೨ನೇ ಶತಮಾನದ ಚಾಲುಕ್ಯ ದೊರೆಗಳ ಕಾಲದಲ್ಲಿ ಗಾವುಂಡ, ಸಾಮಂತರಿಂದ ನಿರ್ಮಾಣಗೊಂಡ ಮಹಾವೀರ ತೀರ್ಥಂಕರ ಜೈನ ಮಂದಿರವಿದೆ. ಪುರಾತನ ಕಾಲದ ಜ್ಞಾನ ಕೇಂದರ ಕಲ್ಮಠವು ಚಾಲುಕ್ಯ ವಾಸ್ತುಶೈಲಿಯ ಮಠವಾಗಿದ್ದು ಕೀರ್ತನ, ಪುರಾಣ, ಹರಿಕಥೆ, ಸಂಗೀತ ಕಚೇರಿಗಳಿಗೆ ವಿಶೇಷತೆ ಪಡೆದಿದೆ.
ಪವಾಡಗಳಿಗೆ ಸಾಕ್ಷಿಯಾದ ಸಂಗಮೇಶ್ವರ ಮಠ, ಗೋವಿಂದ ಭಟ್ಟರು ಹಾಗೂ ಕರ್ನಾಟಕದ ಕಬೀರರೆನಿಸಿದ ಶ್ರೀ ಶರೀಫ ಶಿವಯೋಗಿಗಳು ನಡೆದಾಡಿ ಪವಾಡವನ್ನು ಮಾಡಿದಂತ ಜಾಗೃತ ಗ್ರಾಮದೇವತೆ ದ್ಯಾಮವ್ವಳ ನೆಲೆಬೀಡು ವಿಜಯದಶಮಿಯ ಉತ್ಸವದಲ್ಲಿ ಮೈಸೂರ ದಸರಾ ಉತ್ಸವವನ್ನು ನೆನಪಿಸುತ್ತದೆ.
ಬುಧಗಾಂವ ಸಂಸ್ಥಾನಕ್ಕೆ ಸೇರಿದ ಗುಡಗೇರಿ ಇಂದು ರಂಗ ಕಲಾತಪಸ್ವಿ, ನಾಟಕಕಾರ, “ರೈತನ ಮಕ್ಕಳು” ಚಲನಚಿತ್ರದ ನಿರ್ಮಾಪಕ ಪಾತ್ರದಾರಿ ದೇಶದ ಹಲವಾರು ರಾಜ್ಯದಲ್ಲಿ ರಂಗಕಲೆಯನ್ನು ಉಳಿಸಿ ಬೆಳೆಸಿದ ಸಂಗಮೇಶ್ವರ ನಾಟ್ಯ ಸಂಘದ ನಿರ್ಮಾಪಕ ಗುಬ್ಬಿ ವೀರಣ್ಣ ಪ್ರಶಸ್ತಿ ವಿಜೇತ ದೆಹಲಿ ಕೆಂಪು ಕೋಟೆಯಲ್ಲಿ ಕರ್ನಾಟಕದ ಕನ್ನಡ ಭಾಷೆಯ ನಾಟಕವನ್ನಾಡಿ ಖ್ಯಾತಿಯನ್ನು ಪಡೆದ ಶ್ರೀ ಎನ್‌. ಬಸವರಾಜರವರ ತವರೂರು ಗುಡಗೇರಿ ಕಲೆ, ಸಂಸ್ಕೃತಿಗಳ ನೆಲೆಬೀಡಾಗಿ ಶೈಕ್ಷಣಿಕ ಸಾಧನೆಯ ಮುಂಚೂಣಿಯಲ್ಲಿ ಗುರುತಿಸಿಕೊಂಡು ಪ್ರಾಚೀನ ಭವ್ಯ ಕಟ್ಟಡಗಳು ಗಾಂಧಿ ಮಂದಿರ ಮುಂತಾದ ಮಠ, ಮಂದಿರ, ಮಸೀದಿಗಳು ಪ್ರೇಕ್ಷಣೀಯ ಸ್ಥಳಗಳ ಊರಾಗಿದೆ.
 
ಯಲಿವಾಳ

ಶ್ರೀ ವೀರಭದ್ರೇಶ್ವರ ದೇವಾಲಯ

ಗಾನಗಂಧರ್ವ ಶ್ರೀ ಪಂ. ಬಸವರಾಜ ರಾಜಗುರು
ಧಾರವಾಡ ಜಿಲ್ಲೆಯ ಕುಂದಗೋಳ ತಾಲೂಕಿನ ನೈರುತ್ಯಕ್ಕೆ ಬರುವ ಯಲಿವಾಳವು ತಾಲೂಕಾ ಸ್ಥಳದಿಂದ ೧೦ ಕಿ.ಮೀ. ಅಂತರದಲ್ಲಿದೆ ಜಿಲ್ಲಾ ಸ್ಥಳದಿಂದ ೪೪ ಕಿ.ಮೀ. ಅಂತರದಲ್ಲಿದ್ದು ಕಪ್ಪು (ಎರಿ) ಮಣ್ಣಿನ ಪ್ರದೇಶವಾಗಿದ್ದು ಪ್ರಮುಖವಾಗಿ ಮೆಣಸಿನಕಾಯಿ, ಹತ್ತಿ, ಗೋಧಿ, ಶೇಂಗಾ, ಜೋಳ, ಸೋಯಾಭಿನ, ಮುಂತಾದ ಬೆಳೆಗಳನ್ನು ಬೆಳೆಯುವ ಈ ನಾಡಿನ ಮೂಲ ಉದ್ಯೋಗ ವ್ಯವಸಾಯವೇ ಆಗಿದ್ದು ೨೦೦೧ ರ ಜನಗಣತಿ ಪ್ರಕಾರ ಜನಸಂಖ್ಯೆ ೫೦೭೨ ನ್ನು ಹೊಂದಿದೆ. ಯಲಿವಾಳ ಗ್ರಾಮನಾಮದ ಹಿನ್ನಲೆ ವಿಧವಿಧದಲ್ಲಿ ಹೇಳಲ್ಪಡುತ್ತದೆ. ಶಾಸನದ ಪ್ರಕಾರ ಎಲೆಯ+ಪೊಳಲ>ಎಲೆವೊಳಲ್‌>ಎಲೆವಾಳಲ್‌ಯಲಿವಾಳದ ಇಂದಿನ ರೂಪವೇ ಎಲಿವಾಳ ಎಲಿವಾಳಲ್‌ಎಂದರೆ ಎಲೆಯನ್ನು ಬೆಳೆಯುವ ಪ್ರದೇಶ ಎಂದರ್ಥ. ಈ ಗ್ರಾಮದ ಸುತ್ತ ಮುತ್ತ ಪ್ರಾಚೀನ ಕಾಲದಲ್ಲಿ ವಿಳೆದೆಲೆ ಸಮೃದ್ಧವಾಗಿ ಬೆಳೆಯುತ್ತಿದ್ದಿರಬಹುದು ಎಂದು ಹೇಳುವ ಅಭಿಪ್ರಾಯ ಮೇಲಿನ ಹೇಳಿಕೆಗೆ ಪುಷ್ಠಿ ನೀಡುತ್ತದೆ.
ಧಾರವಾಡ ಜಿಲ್ಲೆಯಲ್ಲಿಯೇ ಹೆಸರುವಾಸಿಯಾದ ಸಂಗೀತ ಕಲಾವಿದರನ್ನು ನಾಟಕ ಕಲಾವಿದರನ್ನು ನಾಡಿಗೆ ನೀಡಿದ ಕೀರ್ತಿ ಕುಂದಗೋಳ ತಾಲೂಕಿನ ಕಂಪು ಪೆಂಪಿನ ನಾಡಾದ ಯಲಿವಾಳಕ್ಕೆ ಸಲ್ಲುತ್ತದೆ. ಇಂತಹ ನಾಡಿನಲ್ಲಿ ಜನ್ಮವೆತ್ತಿ ರಾಜ್ಯಾದ್ಯಾಂತ ರಂಗಕಲೆಗೆ ಕೀರ್ತಿತಂದ ಕಲಾತಪಸ್ವಿ ಶ್ರೀ ಯಲಿವಾಳ ಸಿದ್ದಯ್ಯನವರು ಹಾಗೂ ಸಂಗೀತ ಕ್ಷೇತ್ರದಲ್ಲಿ ಘನವೆತ್ತವರಾದ ಗಾನಗಂಧರ್ವ ಶ್ರೀ ಪಂಡಿತ ಬಸವರಾಜ ರಾಜಗುರುರವರು ಈ ಪುಣ್ಯಭೂಮಿಯಲ್ಲಿ ಜನ್ಮವೆತ್ತಿದವರು.
ಈ ಗ್ರಾಮದಲ್ಲಿ ಸುಮಾರು ನಾಲ್ಕನೇ ಶತಮಾನದ ಕುರುಹು ಕಂಡುಬರುತ್ತದೆ. ಸ್ವಾತಂತ್ರ‍್ಯ ಪೂರ್ವದ ಆಡಳಿತದಲ್ಲಿ ಈ ಗ್ರಾಮ ಜಮಖಂಡಿ ಸಂಸ್ಥಾನಿಕ ಆಳ್ವಿಕೆಗೆ ಒಳಪಟ್ಟಿತ್ತು.
ಯಲಿವಾಳ ಗ್ರಾಮದಲ್ಲಿ ಗ್ರಾಮಾಂತರ ಶಿಕ್ಷಣ ಸಂಸ್ಥೆ ಸರಕಾರಿ ಶಾಲೆಗಳು, ಆರೋಗ್ಯ ಕೇಂದ್ರಗಳನ್ನು ಹೊಂದಿದೆ. ಅಲ್ಲದೇ ಶ್ರೀ ವೀರಭದ್ರೇಶ್ವರ ದೇವಾಲಯ, ಮಾರುತಿ ದೇವಾಲಯ, ಸಿದ್ದಾರೂಢ ಶಾಖಾ ಮಠ, ಮುಂತಾದ ಮಠ, ಮಂದಿರ, ಮಸೀದಿಗಳನ್ನೊಳಗೊಂಡ ಪ್ರೇಕ್ಷಣೀಯ ಸ್ಥಳವಾಗಿದೆ.
 
ಮುಕ್ತಿ ಮಂದಿರ

ಧಾರವಾಡ ಜಿಲ್ಲೆಯ ಪಕ್ಕದ ಜಿಲ್ಲೆಯಾದ ಗದಗ ಜಿಲ್ಲೆಯ ಶಿರಹಟ್‌ಇಟ ತಾಲೂಕಿನ ಮುಕ್ತಿಮಂದಿರವು ಲಕ್ಷ್ಮೇಶ್ವರ (ಪುಲಗೇರಿ) ಪಕ್ಕದಲ್ಲಿದ್ದು ಕುಂದಗೋಳ ತಾಲೂಕಾ ಸ್ಥಳದಿಂದ ೩೦ ಕಿ.ಮೀ. ಅಂತರದಲ್ಲಿದ್ದು ಧಾರವಾಡ ಜಿಲ್ಲಾ ಸ್ಥಳದಿಂದ ೭೦ ಕಿ.ಮೀ. ಅಂತರದಲ್ಲಿ ಬರುವ ಮುಕ್ತಿಮಂದಿರವು ಗುಡ್ಡ ಬೆಟ್ಟಗಳ ನಡುವೆ ಸೃಷ್ಠಿಗೊಂಡ ಮುಕ್ತಿಕ್ಷೇತ್ರವೇ ಈ ಮುಕ್ತಿಮಂದಿರ.
ವೀರಶೈವ ಧರ್ಮ ಸಂಸ್ಥಾಪಕರಾದ ಶ್ರೀಜಗದ್ಗುರು ರೇಣುಕಾದಿ ಪಂಚಾಚಾರ್ಯರ ಗುರು ಪರಂಪರೆಗೆ ಒಳಪಟ್ಟ ಬಾಳೇಹೊನ್ನೂರಿನ ಶ್ರೀರಂಭಾಪುರಿ ಜಗದ್ಗುರು ಪೀಠದ ಲಿಂಗೈಕ್ಯ ಶ್ರೀ ಶ್ರೀ ಶ್ರೀ ೧೦೦೮ ಜಗದ್ಗುರು ವೀರ ಗಂಗಾಧರ ಮಹಾಸ್ವಾಮಿಗಳ ಕತೃತ್ವ ಶಕ್ತಿಯಿಂದಾಗಿ ಭಕ್ತರ ಅಭಿಲಾಶೆಗೆ ಪೂರಕವಾಗಿ ನೆಲೆನಿಂತ ಮುಕ್ತಿಮಂದಿರವು ಇಂದು ಪೂಜ್ಯರ ಕತ್ರುಗದ್ದಿಗೆ ಮಂಟಪ, ಪೂಜಾ ಮಂಟಪ, ದೇವ ಮಂಟಪ, ಯಾತ್ರಿಧಾಮ, ಉದ್ಯಾನವನ, ಡಿ.ಇ.ಡಿ.ಕಾಲೇಜು, ತ್ರೀಕೋಟಿ ಲಿಂಗದ ಪೂರ್ವಭಾವಿ ಸ್ಥಳ, ಶತಮಾನೋತ್ಸವದ ಭವ್ಯ ಮಂಟಪ ಪೂಜ್ಯರ ಕಾರ್ಯವೈಖರಿಯ ಸ್ಮಾರಕಗಳು ಪ್ರವಾಸಿಗರ ಕಣ್ಮನ ಸೆಳೆಯುವಂತೆ ನೆಲೆನಿಂತ ಮುಕ್ತಿಮಂದಿರವು ಶ್ರೇಷ್ಠ ಪ್ರೇಕ್ಷಣೀಯ ಸ್ಥಳವಾಗಿದ್ದು ಯಾತ್ರಿಯ ಬದುಕನ್ನು ಸಾರ್ಥಕಗೊಳಿಸುವ ಧಾರ್ಮಿಕ ಕ್ಷೇತ್ರವಾಗಿದೆ.
 
ಶಿಶುವಿನಹಾಳ

ಧಾರವಾಡ ಜಿಲ್ಲೆಯ ಪಕ್ಕದ ಜಿಲ್ಲೆಯಾದ ಹಾವೇರಿ ಜಿಲ್ಲೆಯ ಶಿಗ್ಗಾಂವ ತಾಲೂಕಿನ ಶಿಶುವಿನಹಾಳವು ಕುಂದಗೋಳ ತಾಲೂಕಾ ಸ್ಥಳದಿಂದ ೩೦ ಕಿ.ಮೀ. ಅಂತರದಲ್ಲಿದ್ದು ಜಿಲ್ಲಾ ಸ್ಥಳದಿಂದ ೭೦ ಕಿ.ಮೀ. ದೂರದಲ್ಲಿರುವ ಗ್ರಾಮವು ಕೆಂಪು ಮಿಶ್ರಿತ ಮಣ್ಣಿನ ಭೂಪ್ರದೇಶದಲ್ಲಿ ಕೃಷಿ ಪ್ರಧಾನ ಉದ್ಯೋಗಕ್ಕೊಳಪಟ್ಟ ಪ್ರಮುಖ ಬೆಳೆಗಳಾದ ಗೋಧಿ, ಜೋಳ, ಹತ್ತಿ, ಶೇಂಗಾ, ಮುಂತಾದ ಬೆಳೆಗಳನ್ನು ಬೆಳೆಯುತ್ತಾರೆ. ೨೦೦೧ ರ ಜನಗಣತಿಯ ಪ್ರಕಾರ ಸುಮಾರು ೧೨೦೦ ಜನಸಂಖ್ಯೆಯುಳ್ಳ ಶಿಶುವಿನಹಾಳ ಗ್ರಾಮದ ದಕ್ಷಿಣಕ್ಕಿರುವ ಕರ್ನಾಟಕದ ಕಭೀರರೆಂದೇ ಖ್ಯಾತಿಯನ್ನು ಪಡೆದ ಸೂಫಿ ಸಂತ ಶ್ರೀ ಶರೀಫ ಶಿವಯೋಗಿಗಳು ಹಾಗೂ ಗುರುವರ್ಯ ಕಳಸದ ಶ್ರೀಗುರು ಗೋವಿಂದ ಭಟ್ಟರ ಗದ್ದುಗೆಯನ್ನು ಒಳಗೊಂಡ ಭವ್ಯ ಕಲ್ಯಾಣಮಂಟಪ ಉದ್ಯಾನವನ ಪ್ರಸಾದ ನಿಲಯ ಶೈಕ್ಷಣಿಕ ಸಂಸ್ಥೆಗಳನ್ನೊಳಗೊಂಡ ಉತ್ತರ ಕರ್ನಾಟಕದ ಪ್ರಮುಖ ಪ್ರೇಕ್ಷಣೀಯ ಸ್ಥಳವಾಗಿದೆ. ಅಲ್ಲದೇ ಸುತ್ತ ಮುತ್ತ ಇರುವ ಬಸವಣ್ಣ ದೇವಾಲಯ, ಮುಂತಾದವು ಪ್ರಾಚೀನತೆಗೆ ಹೆಸರು ಪಡೆದಿದ್ದು ಪ್ರತಿ ವರ್ಷ ಶಿವರಾತ್ರಿ ಅಮವಾಸೆ ನಂತರದಲ್ಲಿ ಜರುಗುವ ಶರೀಫರ ಜಾತ್ರ ಮಹೋತ್ಸವವು ಅವಿಸ್ಮರಣೀಯ ಹಿಂದು-ಮುಸ್ಲೀಂ ಬಾಂಧವ್ಯದ ಉತ್ಸವವಾಗಿದೆ.
ನವಲಗುಂದ ತಾಲೂಕು ಪ್ರವಾಸಿ ತಾಣಗಳು
ನವಿಲುಗುಂದದಲ್ಲಿನ ಪ್ರವಾಸಿ ಸ್ಥಳಗಳು

ನವಿಲುಗುಂದ ಎಂಬುದು ಹೆಸರೇ ಸೂಚಿಸುವಂತೆ ನವಿಲುಗಳ ಆಗರವೇ ಈ ನವಿಲುಗುಂದ. ಐತಿಹಾಸಿಕ ಹಿನ್ನೆಲೆಯನ್ನು ಒದಗಿಸುವ ಶಿಲಾಶಾಸನಗಳು ದೊರೆತಿವೆ. ಬಹಳ ಕಾಲದ ಹಿಂದೆ ಈ ಊರಿನ ಗುಡ್ಡದ ಮೇಲೆ ನವಿಲುಗಳು ಕಲೆತು ನರ್ತಿಸುತ್ತಿದ್ದವಂತೆ. ಅದರಿಂದ ಈ ಊರಿಗೆ ನವಿಲುಗುಂದ ಎಂಬ ಹೆಸರು ಬಂದಿದೆ. ಗುಂದ ಎಂದರೆ ಗುಡ್ಡ ಕ್ರಿ.ಶ. ೯೮೦ ರ ಅರೆಕುರಟ್ಟಿಯ ಶಾಸನದಲ್ಲಿ ‘ನವಿಲ್ಗುನ್ಹ’ ಎಂಬ ಉಲ್ಲೇಖವಿದೆ. ಹೊಯ್ಸಳ ಎರಡನೇ ವೀರ ಬಲ್ಲಾಳನ ಕಾಲದ (ಕ್ರಿ.ಶ. ೧೧೯೯) ಒಂದು ಶಾಸನದಲ್ಲಿ ‘ನವಿಲ್ಗುಂದೆ’ ಎಂಬ ಹೆಸರಿದೆ.
ಐತಿಹಾಸಿಕ ಹಿನ್ನೆಲೆ:
ನವಿಲುಗುಂದಕ್ಕೆ ಸಾವಿರ ವರ್ಷಗಳ ಇತಿಹಾಸವಿದೆ. ಚಾಲುಕ್ಯ, ಹೊಯ್ಸಳ ಅರಸರ ಹಾಗೂ ಅನೇಕ ಮಾಂಡಲೀಕರ ಆಡಳಿತಕ್ಕೆ ಒಳಪಟ್ಟಿತ್ತು.
ಈ ನಗರವು ಬಹುಮನಿ ಅರಸರ ಅಲ್ಲಾವುದ್ದೀನನ ಎರಡನೆಯ ಅಳಿಯ ಜಲಾಲಖಾನನ (ಕ್ರಿ.ಶ. ೧೪೩೫-೫೭) ಅಧೀನದಲ್ಲಿತ್ತು.
ನವಿಲುಗುಂದವು ಬಿಜಾಪೂರದ ಆದಿಲ್‌ಶಹಾನ ಆಡಳಿತಕ್ಕೆ ಒಳಪಟ್ಟಿತ್ತು. ಆತನ ಶೂರ ಸರದಾರನಾದ ಅವರಾದಿಯ ವಿಠಪ್ಪಗೌಡನು ಆದಿಲ್‌ಶಹಾನಿಂದ ತೊರಗಲೆ ಸೀಮೆಯನ್ನು ಕ್ರಿ.ಶ. ೧೫೬೫ ರಲ್ಲಿ ಜಹಗೀರಾಗಿ ಪಡೆದು ಸಿರಸಂಗಿ ಹಾಗೂ ನವಿಲುಗುಂದವನ್ನು ವಾಸಸ್ಥಳಗಳಾಗಿ ಮಾಡಿ ಆಳಿದನು.
೧೬೯೦ ರಲ್ಲಿ ನವಿಲುಗುಂದವು ಔರಂಗಜೇಬನ ಸಾಮಂತ ಸವಣೂರಿನ ನವಾಬನ ಆಡಳಿತದಲ್ಲಿತ್ತು. ಹಾಗೂ ಅನುವಂಶಿಕವಾಗಿ ಲಿಂಗಾಯತ ಅಧಿಕಾರಿಯಾದ ದೇಸಾಯಿ ಅವರಿಂದ ಕರವಸೂಲಿ ಮಾಡುವ ಪ್ರಮುಖ ಸ್ಥಳವಾಗಿತ್ತು.
 
೧) ನೀಲಮ್ಮನ ಜಲಾಶಯ:

ಲಿಂಗರಾಜ ದೇಸಾಯಿಯವರ ವಂಶಸ್ಥರಾದ ಜಾಯಗೌಂಡನ ಆಳ್ವಿಕೆಯಲ್ಲಿ ಈ ಜಲಾಶಯವನ್ನು ಕಟ್ಟಿಸಲಾಗಿದೆ. ನವಿಲುಗುಂದ ವಾಡೆಯಿಂದ ಮೂರು ಫರ್ಲಾಂಗು ದೂರದಲ್ಲಿ ಸಂಕಮ್ಮನ ಭಾವಿ ಇದೆ. ವಾಡೆಯಿಂದ ಭಾವಿಯವರೆಗೆ ಗುಪ್ತ ಮಾರ್ಗದ ಅವಶೇಷವಿದೆ.
ನೀಲಮ್ಮನ ಕೆರೆಯ ದಂಡೆಗುಂಟ ಕಲ್ಲಿನಿಂದ ಕಟ್ಟಿಸಿದ ಗೋಡೆ ಇದೆ. ಸುತ್ತಲೂ ಅಡ್ಡಾಡಲು ಸಿಮೆಂಟ್‌ಕಲ್ಲುಗಳನ್ನು ಹೊಂದಿಸಲಾಗಿದೆ. ಈ ನೀರು ಇಡೀ ನವಲುಗುಂದಕ್ಕೆ ಕುಡಿಯುವ ನೀರಿನ ಮೂಲವಾಗಿತ್ತು. ಲಿಂಗರಾಜರ ವಂಶಸ್ಥರಾದ ನೀಲಮ್ಮನು ಜನರಿಗಾಗಿ ಈ ಕೆರೆಯನ್ನು ಕಟ್ಟಿಸಿದ್ದರಿಂದ ಈ ಹೆಸರು ಬಂದಿದೆ.
 
೨) ಹುರಕಡ್ಲಿ ಅಜ್ಜನವರ ಮಠ:
ಶ್ರೀ ಅ.ನಾ ಹುರಕಡ್ಲಿ ಅಜ್ಜನವರು ಪ್ರಾಥಮಿಕ ಶಾಲಾ ಶಿಕ್ಷಕರಾಗಿ ಸೇವೆ ಸಲ್ಲಿಸಿದ್ದಾರೆ. ಗೃಹಸ್ಥರಾಗಿ ಆಧ್ಯಾತ್ಮದಲ್ಲಿ ಆಸಕ್ತರಾಗಿ ದೇವಿ ಉಪಾಸಕರಾಗಿ ದೇವಿಯನ್ನು ಪ್ರತ್ಯಕ್ಷಗೊಳಿಸಿಕೊಂಡವರು. ಇವರ ಭಕ್ತ ಸಮುದಾಯ ಈ ಮಠವನ್ನು ನಿರ್ಮಿಸಿದೆ. ಅಜ್ಜನವರು ಉಯೋಗಿಸಿದ ವಸ್ತುಗಳು ಇಲ್ಲಿವೆ. ತಮ್ಮ ಎಲ್ಲ ಆಸ್ತಿಯನ್ನು ಈ ಮಠಕ್ಕೆ ನೀಡಿದ್ದಾರೆ.

ಅಜ್ಜನವರ ಹೆಸರಿನಲ್ಲಿ ಅನೇಕ ಶೈಕ್ಷಣಿಕ ಸಂಸ್ಥೆಗಳು, ಮಹಾವಿದ್ಯಾಲಯ, ಕಾನೂನು ಮಹಾವಿದ್ಯಾಲಯ, ಮಹಿಳಾ ಕಾಲೇಜು ಹೀಗೆ ವಿವಿಧ ಸಂಸ್ಥೆಗಳು ಕಾರ್ಯ ನಿರ್ವಹಿಸುತ್ತಿವೆ.
ಶ್ರೀ ಅ.ನಾ. ಹುರಕಡ್ಲಿ ಅಜ್ಜನವರು ತಮ್ಮಲ್ಲಿಗೆ ಬಂದ ಭಕ್ತರಿಗೆ ಆಧ್ಯಾತ್ಮದ ದಿವ್ಯ ಸಂದೇಶ ನೀಡಿ ಅವರ ಕಷ್ಟಗಳನ್ನು ನಿವಾರಿಸುತ್ತಿದ್ದರು. ಅವರ ದಿವ್ಯ ಸಮಾಧಿ ಮಂದಿರವು ಶಿಲ್ಪಕಲಾ ಕೌಶಲದಿಂದ ಒಡಗೂಡಿ ಭವ್ಯವಾಗಿ ನಿರ್ಮಿತವಾಗಿದೆ.
 
೩) ಥಡಿ ಮಠ:

ನವಿಲುಗುಂದ ನಾಡಿಗೆ ಲಿಂಗರಾಜರು ಕ್ರಿ.ಶ. ೧೮೯೭ ರಿಂದ ೧೯೦೬ ರವರೆಗೆ ದೊರೆಯಾಗಿ ‘ದೇಶ ಸೇವೆಯೇ ಈಶ ಸೇವೆ’ ಎಂಬ ಸತ್ಯಂಕಲ್ಪದಿಂದ ಆಳಿ, ಕೊನೆಗೆ ಇಡೀ ಸಂಸ್ಥಾನವನ್ನೇ ಸಮಾಜದ ಬಡ ಮಕ್ಕಳ ಶಿಕ್ಷಣಕ್ಕಾಗಿ ನೀಡಿ, ‘ಕೊಡುಗೈ ದೊರೆ’ ತ್ಯಾಗವರ ಎಂಬ ಪ್ರಶಂಸೆಗೆ ಪಾತ್ರರಾದರು. ಇವರ ಸಮಾಧಿಯು ಇಲ್ಲಿಯ ಥಡಿ ಮಠದಲ್ಲಿದೆ. ಇಲ್ಲಿ ಹಿಂದಿನವರ ಆರು ಸಮಾಧಿಗಳು ಒಂದೇ ಕಡೆ ಇವೆ. ಇದೇ ಕೈಲಾಸ ಮಂದಿರ ಥಡಿ ಮಠ.
ದೇಸಾಯಿಯವರ ವಂಶಸ್ಥರ ಸಮಾಧಿಗಳನ್ನು ಇಲ್ಲಿ ಕಾಣಬಹುದು. ದೇಸಾಯಿ ಮನೆತನದವರ ಆರು ಸಮಾಧಿಗಳಿವೆ. ಈ ಸಮಾಧಿಗಳ ಮೇಲೆ ಶಿವಲಿಂಗಗಳಿವೆ. ಅವುಗಳಲ್ಲಿ ಶ್ರೀ ಲಿಂಗರಾಜರ ನೀಲಮ್ಮ, ಚನ್ನಮ್ಮರ ಸಮಾಧಿಗಳು ಪ್ರಮುಖವಾಗಿವೆ.
 
೪) ಲಿಂಗರಾಜರ ವಾಡೆ:

ಕ್ರಿ.ಶ. ೧೭೯೫ ರಿಂದ ೧೮೦೦ ರಲ್ಲಿ ಧೊಂಡೆ ಪಂತ ಗೋಖಲೆ ನವಿಲುಗುಂದವನ್ನು ದೇಸಾಯಿಯವರಿಂದ ಕಿತ್ತುಕೊಂಡರು. ೧೮೧೭ ರಲ್ಲಿ ಜನರಲ್‌ಮನ್ರೋ ರಾಮರಾವನಿಗೆ ನವಿಲುಗುಂದದ ಅಧಿಕಾರವನ್ನು ವಹಿಸಿಕೊಟ್ಟನು. ನಂತರ ಪೇಶ್ವೆಯವರು ನವಿಲುಗುಂದ ತೊರಗೆಲೆ ನಾಡಿನ ದೊರೆ ಮೂರನೆಯ ಜಾಯ ಗೌಂಡನಿಗೆ ಅವರ ಹಿರಿಯ ರಾಜ್ಯದ ಬದಲಾಗಿ ಹತ್ತು ಊರುಗಳನ್ನು ಉಂಬಳಿಯಾಗಿ ಕೊಟ್ಟರು. ನಂತರ ಲಿಂಗರಾಜರು ದೊರೆಯಾಗಿ ಕಾರ್ಯಭಾರ ನಡೆಸಿದರು.
ಈ ವಂಶಸ್ಥರು ಇದ್ದ ಅರಮನೆಯೇ ಈ ವಾಡೆ. ಇಲ್ಲಿ ಸುತ್ತಲೂ ಎತ್ತರವಾದ ಗೋಡೆ, ಗೋಪುರಗಳಿವೆ. ಹುಡೆಗಳಿವೆ. ಈ ಪ್ರದೇಶ ಎತ್ತರದ ಸ್ಥಳದಲ್ಲಿ ನಿರ್ಮಾಣವಾಗಿದೆ. ಇಲ್ಲೇ ಇವರ ಕುಲದೇವಸ್ಥಾನವಿದೆ. ಇದನ್ನೇ ಕಾಡಸಿದ್ದೇಶ್ವರ ದೇವಾಲಯ ಎಂದು ಕರೆಯುವರು. ವಾಡೆಯಲ್ಲಿ ವಿಶಾಲವಾದ ಕಟ್ಟಡವಿದೆ. ಈ ಕಟ್ಟಡವು ಈ ಸಂಸ್ಥಾನದ ನ್ಯಾಯಾಲಯವಾಗಿತ್ತು. ಇದರ ಅಟ್ಟದ ಮೇಲೆ ಲಿಂಗರಾಜರು ದರ್ಬಾರು (ಕೋರ್ಟ್‌) ನಡೆಯುವಾಗ ಕೂಡುತ್ತಿದ್ದರು.
ಇದಕ್ಕೆ ಒಂದು ಪ್ರವೇಶದ್ವಾರವಿದೆ. ಈ ದ್ವಾರ ಕಮಾನಿನ ಆಕಾರದಲ್ಲಿದೆ. ಇದನ್ನು ಇಟ್ಟಿಗೆ ಗಾರೆಯಿಂದ ಕಟ್ಟಲಾಗಿದೆ. ನೆಲಮಾಳಿಗೆಯಲ್ಲಿ ಸುರಂಗ ಮಾರ್ಗವಿದೆ. ಈ ಮಾರ್ಗ ಸಂಕಮ್ಮನ ಭಾವಿಗೂ ಹಾಗೂ ಕಾಡಸಿದ್ದೇಶ್ವರ ದೇವಸ್ಥಾನಕ್ಕೂ ಹೋಗುವುದು.
 
೫) ಪಂಚಗೃಹ ಹಿರೇಮಠ:

ಶ್ರೀ ಷ.ಬ್ರ.ಸಿದ್ದೇಶ್ವರ ಶಿವಾಚಾರ್ಯ ಮಹಾಸ್ವಾಮಿಗಳು ಸದ್ಯದ ಪಂಚಗೃಹ ಹಿರೇಮಠದ ಪಟ್ಟಾಧ್ಯಕ್ಷರು.
ಈ ಮಠದ ಮೂಲ ಕತೃ ಷ.ಬ್ರ. ಲಿಂಗೈಕ್ಯ ಸಿದ್ದೇಶ್ವರ ಶಿವಾಚಾರ್ಯ ಮಹಾಸ್ವಾಮಿಗಳು. ಇವರು ಜೀವಂತ ಸಮಾಧಿ ಹೊಂದಿದರು. ಅವರ ಸಮಾಧಿ ಸ್ಥಳವೇ ಈ ಪಂಚಗೃಹ ಹಿರೇಮಠ.
ಕಟ್ಟಡದಲ್ಲಿ ಕಟ್ಟಿಗೆಯ ತೊಲೆ, ಕಂಭ, ಜಂತಿ, ಎಲ್ಲವುಗಳಲ್ಲಿ ಕುಸುರಿ ಕಲೆಗಳ ಆಗರವೇ ಇಲ್ಲಿದೆ. ಕೆದಿಗೆ ಎಲೆಗಳು ಸರಪಳಿಗಳು ಕಟ್ಟಿಗೆಯಲ್ಲಿಯೆ ಕೆತ್ತಲಾಗಿದೆ. ಅಷ್ಠ ದಿಕ್ಪಾಲಕರನ್ನು ಕೆತ್ತಲಾಗಿದೆ.
ಚಾಲುಕ್ಯರು ನಂತರ ಕೆಳದಿಯ ಶಿವಪ್ಪ ನಾಯಕನು ಈ ಮಠಕ್ಕೆ ೧೦೧ ಕೂರಿಗೆ ಅಂದರೆ ೪೦೪ ಎಕರೆ ಜಮೀನನ್ನು (ಭೂಮಿಯನ್ನು) ದಾನವಾಗಿ ನೀಡಿದನು.
ಈ ಮಠವು ಶ್ರೀ ಜಗದ್ಗುರು ಪಂಚಾಚಾರ್ಯರ ಗುರು ಪರಂಪರೆಗೆ ಒಳಪಟ್ಟ ವಾರಣಾಸಿಯಲ್ಲಿರುವ ಶ್ರೀಕಾಶಿ ಜ್ಞಾನ ಸಿಂಹಾಸನ ಮಹಾಸಂಸ್ಥಾನ ಪೀಠಕ್ಕೆ ಸಂಬಂಧಿಸಿದ ಶಾಖಾ ಮಠವಾಗಿದೆ. ಇಲ್ಲಿಯವರೆಗೆ ೨೩ ಮಠಾದೀಶರು ಆಗಿ ಹೋಗಿದ್ದಾರೆ. ಸದ್ಯದಲ್ಲಿ ೨೪ನೆಯ ಮಠಾದೀಶರಾದ ಶ್ರೀ ಷ.ಬ್ರ. ಸಿದ್ದೇಶ್ವರ ಶಿವಾಚಾರ್ಯರು ಇದರ ಉಸ್ತುವಾರೆ ನೋಡುತ್ತಿದ್ದಾರೆ. ೨೩ ಮಠಾದೀಶರ ಸಮಾಧಿ ಸ್ಥಳಗಳು ಇಲ್ಲಿ ನೋಡಲು ಸಿಗುತ್ತವೆ.
ಈ ಮಠವು ಮೂರು ಹಂತದಲ್ಲಿ ನಿರ್ಮಾಣವಾಗಿದೆ. ಕತೃ ಗುರುಗಳ ಗದ್ದುಗೆ, ೧೬ ಅಂಕಣದ ಸಭಾಗೃಹ, ಇದನ್ನೇ ಶಿವದೀಕ್ಷಾ ಮಂಟಪವೆಂದು ಕರೆಯುವರು. ಏಳು ಅಂಕಣದ ಮೊಗಶಾಲೆ ಇದೆ.
 
೬) ವಿರಕ್ತ ಪರಂಪರೆಯ ಶ್ರೀ ಗವಿಮಠ:

ನವಿಲುಗುಂದದ ನೆಲವು ಪ್ರಾಚೀನ ಕಾಲದಿಂದಲೂ ಪುಣ್ಯ ಪುರುಷರು ಅಡಿ ಇಟ್ಟಿರುವುದರಿಂದ ಪುಣ್ಯಕ್ಷೇತ್ರವೆನಿಸಿದೆ. ಧರ್ಮ ಕ್ಷೇತ್ರವೆನಿಸಿದೆ. ೧೬ನೇ ಶತಮಾನದಲ್ಲಿ ಆಗಿಹೋದ ಶ್ರೀ ತೋಂಟದ ಸಿದ್ದಲಿಂಗ ಶಿವಯೋಗಿಗಳ ಪುಣ್ಯ ಪರಂಪರೆಯ ಪವಾಡ ಪುರುಷ ಶ್ರೀ ಜಡೆಸ್ವಾಮಿಗಳು ತಪಸ್ಸು ಮಾಡಿದ ಗವಿ ಮಠವು ಗುಡ್ಡದ ಓರೆಯಲ್ಲಿದೆ.
ಜೈನ ಧರ್ಮದ ಗೌಡರು ಜಡೆ ಸ್ವಾಮಿಗಳು ತಪಸ್ಸು ಮಾಡುತ್ತಿದ್ದ ಗವಿಯಿಂದ ಅನತಿ ದೂರದಲ್ಲಿ ಭಾವಿಯನ್ನು ಅಗೆಸತೊಡಗಿದ್ದರು. ಎಷ್ಟು ಆಳ ಅಗೆದರೂ ನೀರು ಕಾಣಲಿಲ್ಲ. ಗವಿಯ ಹತ್ತಿರ ಧ್ಯಾನಾಸಕ್ತರಾದ ಸ್ವಾಮಿಗಳನ್ನು ಕಂಡರು. ಸ್ವಾಮಿಗಳು ಭಾವಿಯಲ್ಲಿ ಧ್ಯಾನ ಮಾಡುವುದಾಗಿ ಅವರನ್ನು ಮೇಲಕ್ಕೆ ಎತ್ತಿದಂತೆ ಗಂಗೆ ಪುಟ್ಟಿದೆದ್ದಳಂತೆ. ಆಗ ಗೌಡರು ಆ ಪ್ರದೇಶದ ಸುತ್ತಲಿನ ಪ್ರದೇಶವನ್ನು ದಾನವಾಗಿ ನೀಡಿದರು. ಆ ಸ್ಥಳದಲ್ಲಿ ತಲೆ ಎತ್ತಿದ ಮಠವೇ ಗವಿಮಠ. ಆ ಭಾವಿ ಇಂದಿಗೂ ಮಠದ ಆವರಣದಲ್ಲಿದೆ.
ಈ ಭವ್ಯ ಪರಂಪರೆಯಲ್ಲಿ ಆಗಿಹೋದ ಶ್ರೀ ಸಿದ್ಧಲಿಂಗ ಸ್ವಾಮಿಗಳ ನಂತರ ಶ್ರೀ ನಿ.ಪ್ರ. ಲಿಂಗೈಕ್ಯ ಬಸವಲಿಂಗ ಮಹಾಸ್ವಾಮಿಗಳು ನವಿಲುಗುಂದದ ಕೀರ್ತಿಯನ್ನು ಎಲ್ಲೆಡೆ ಪರಿಚಯಿಸಿದರು. ‘ಸರ್ವಧರ್ಮ ಸಮ್ಮೇಳನ’ ಮಾಡಿದರು. ಇವರ ನಂತರ ಬಸವರಾಜದೇವರು ಪಟ್ಟಾಧ್ಯಕ್ಷರಾಗಿ ಕಾರ್ಯ ನಡೆಸುತ್ತಿದ್ದಾರೆ.
 
ಶ್ರೀ ನಾಗಲಿಂಗ ಸ್ವಾಮಿಗಳ ಮಠ

ಜಾತ್ಯಾತೀತ ಮಹಿಮಾ ಪುರುಷರು ಅಜಾತ ನಾಗಲಿಂಗ ಮಹಾಸ್ವಾಮಿಗಳು ಪವಾಡ ಪುರುಷರು, ಗರಗದ ಮಡಿವಾಳೇಶ್ವರರು, ಶಿಶುವಿನಹಾಳದ ಸಂತ ಶರೀಫರು ಹುಬ್ಬಳ್ಳಿಯ ಶ್ರೀ ಸಿದ್ಧಾರೂಢರ ಸಮಕಾಲೀನರು.
ವಿಶ್ವಕರ್ಮ ಸಮಾಜದ ಸದ್ಗುರು ಯಯಾತಗಿರಿ ಸ್ವಾಮಿಗಳು ಇಲ್ಲಿ ಸ್ಥಾಪಿಸಿದ ಮೌನೇಶ್ವರ ಮಠವೇ ಮುಂದೆ ಸದ್ಗುರು, ಪರಮಹಂಸ, ಪವಾಡ ಪುರುಷ ಅಜಾತ ನಾಗಲಿಂಗ ಸ್ವಾಮಿಗಳ ನೆಲೆಯಾಗಿ ಅಜ್ಜನಮಠವೆಂದು ಪ್ರಸಿದ್ಧಿಯಾಗಿದೆ. ನಾಡಿನಲ್ಲಿ ಅನೇಕ ಪವಾಡಗಳನ್ನು ಮಾಡಿದವರು ಕ್ರಿಶ್ಚಿಯನ್‌. ಧರ್ಮ ಗ್ರಂಥ, ಬೈಬಲ್‌ಅಜ್ಜನ ಮಠದಲ್ಲಿದೆ. ಸಿದಿಗಿಯನ್ನು ಸ್ಮಶಾನದಿಂದ ತಂದು ಪಲ್ಲಕ್ಕಿಯನ್ನಾಗಿ ಮಾಡಿ ಅದರಲ್ಲಿ ಕುಳಿತು ಸಂಚರಿಸುತ್ತಿದ್ದರು. ಮುಸ್ಲಿಂ ಸಂಪ್ರದಾಯದ ಪಂಜಾಗಳನ್ನು ವೀರಭದ್ರ ದೇವರ ಮೂರ್ತಿಯನ್ನು ಮಠದ ಗವಿಯಲ್ಲಿ ಇಟ್ಟು ಪೂಜಿಸಿದರು. ಅದನ್ನು ಇಂದಿಗೂ ಕಾಣಬಹುದು.
ಶ್ರೀ ಮಠದಿಂದ ಐ.ಟಿ.ಐ ಕಾಲೇಜು, ಪ್ರೌಢಶಾಲೆ ಸಂಗೀತ ವಿದ್ಯಾಲಯಗಳು ನಡೆಯುತ್ತಿವೆ. ಈಗಿನ ಮಠವನ್ನು ನವೀಕರಿಸಲಾಗಿದೆ. ಮೇಲ್ಛಾವಣಿಯಲ್ಲಿ ಸುಂದರ ಕಲಾಕೃತಿಗಳನ್ನು ರಚಿಸಲಾಗಿದೆ. ಮಠದಲ್ಲಿ ನಾಗಲಿಂಗ ಸ್ವಾಮಿಗಳ ಐಕ್ಯ ಸ್ಥಳವನ್ನು ಕಾಣಬಹುದು.
ನಾಗಲಿಂಗ ಸ್ವಾಮಿಗಳು ಸು.ಕ್ರಿ.ಶ. ೧೮೧೧ರಲ್ಲಿ ರಾಯಚೂರ ಜಿಲ್ಲೆಯ ಸಿಂಧನೂರ ತಾಲೂಕಿನ ಜಾವಳಗೇರಿಯಲ್ಲಿ ಜನಿಸಿದರು. ಸು.ಕ್ರಿ.ಶ. ೧೮೮೧ ಜೂನ್‌೩೦ ರಂದು ಐಕ್ಯರಾದರು. ೬೯ ರಿಂದ ೭೦ ವರ್ಷ ಜೀವಿಸಿದ್ದರು.
 
ಅಖಿಲ ಭಾರತ ನೀರು ನಿರ್ವಹಣೆ ಸಂಶೋಧನಾ ಕೇಂದ್ರ ಬೆಳವಟಗಿ

ನವಿಲುಗುಂದದಿಂದ ನರಗುಂದದ ಕಡೆಗೆ ಹೋಗುವಾಗ ಕಣ್ಣಿಗೆ ಕಾಣುವ ಸ್ಥಳವೇ ಬೆಳವಟಗಿ ಕೃಷಿ ಕೇಂದ್ರ.
ಕಪ್ಪು ಮಣ್ಣಿನಲ್ಲಿ ನೀರು ನಿರ್ವಹಣೆಯ ಬಗ್ಗೆ ಸಂಶೋಧನೆ, ಪ್ರಾತ್ಯಕ್ಷಿಕೆಗಳನ್ನು ನಡೆಸಲಾಗುತ್ತಿದೆ. ಇಲ್ಲಿ ೫ ಜನ ವಿಜ್ಞಾನಿಗಳು ಕಾರ್ಯ ನಿರ್ವಹಿಸುತ್ತಿದ್ದಾರೆ. ಇಲ್ಲಿ ಜಲ ಸಂಪನ್ಮೂಲ ಅಭಿವೃದ್ಧಿ, ಕೃಷಿ ಹೊಂಡ ರಚನೆ, ಜಲ ಸಂಪನ್ಮೂಲಗಳ ಸಮರ್ಥ ಬಳಕೆ, ಹನಿ ನೀರಾವರಿ ಮುಂತಾದವುಗಳ ಬಗೆಗೆ ತರಬೇತಿ ನೀಡಲಾಗುತ್ತಿದೆ.
ಈ ಕೇಂದ್ರವನ್ನು ೧೯೭೪ ರಲ್ಲಿ ೫೨.೫ ಎಕರೆ ಭೂಮಿಯಲ್ಲಿ ಸ್ಥಾಪಿಸಲಾಯಿತು. ಕರ್ನಾಟಕ ರಾಜ್ಯದಲ್ಲಿ ಒಂದೇ ಒಂದು ಕೇಂದ್ರ ಸ್ಥಾಪಿಸಲಾಗಿದೆ. ಇಲ್ಲಿ ಮಳೆ ಮಾಪನ ಕೇಂದ್ರವಿದೆ. ಭಾರತದಲ್ಲಿ ೨೫ ಕೇಂದ್ರಗಳಿವೆ ಅದರಲ್ಲಿ ಕರ್ನಾಟಕದಲ್ಲಿ ಇದು ಒಂದೇ ಒಂದು ಕೇಂದ್ರ ಬೆಳವಟಗಿಯಲ್ಲಿದೆ.
ಈ ಕೇಂದ್ರದಲ್ಲಿ ರೈತರಿಗೆ, ಅಧಿಕಾರಿಗಳಿಗೆ ಈ ಕೆಳಗಿನ ವಿಷಯಗಳಲ್ಲಿ ತರಬೇತಿ ನೀಡಲಾಗುತ್ತಿದೆ. ಎನ್‌.ಜಿ.ಓ ಪ್ರತಿನಿಧಿಗಳಿಗೆ ಸಹ ತರಬೇತಿ ನೀಡಲಾಗುತ್ತಿದೆ.
· ಬೀಜೋತ್ಪಾದನೆ.
· ರೋಗ ನಿರ್ವಹಣೆ, ಸಲಹೆ ನೀಡಲಾಗುತ್ತಿದೆ.
· ಸಮಗ್ರ ಬೆಳೆ ನಿರ್ವಹಣೆ ಕೃಷಿ ಪದ್ಧತಿ, ಹೈನುಗಾರಿಕೆ, ಕೋಳಿಸಾಕಾಣೆ.
· ಸಮಗ್ರ ಬೆಳೆ ನಿರ್ವಹಣೆ ಕೃಷಿ ಪದ್ಧತಿ.
· ಎರೆಹುಳು ಗೊಬ್ಬರ ತಯಾರಿಕೆ.
· ಹೈನುಗಾರಿಕೆ, ಕೋಳಿಸಾಕಾಣೆ.
· ಸಮಗ್ರ ಬೆಳೆ ನಿರ್ವಹಣೆ ಕೃಷಿ ಪದ್ಧತಿ.
· ರೋಗ ನಿರ್ವಹಣೆ, ಸಲಹೆ ನೀಡಲಾಗುತ್ತಿದೆ.
 
ನವಲಗುಂದ

ರವಾಮಿಲ್ಲು ನವಲಗುಂದ
ನವಿಲುಗುಂದವು ಕರ್ನಾಟಕದಲ್ಲಿಯೇ ಪ್ರಸಿದ್ಧ ಗೋಧಿ ರವೆಯನ್ನು ತಯಾರಿಸುವ ಕೈಗಾರಿಕೆಯನ್ನು ಹೊಂದಿದೆ.
ಮೊದಲು ಆನೆಗುಂದಿಯವರು ಊರ ಮಧ್ಯದಲ್ಲಿ ಚಿಕ್ಕ ರವೆ ತಯಾರಿಕಾ ಕೇಂದ್ರ ಸ್ಥಾಪಿಸಿದ್ದರು. ನಂತರ ಬೃಹತ್‌ಪ್ರಮಾಣದಲ್ಲಿ ಅಣ್ಣಿಗೇರಿ ರಸ್ತೆಯಲ್ಲಿ ದೊಡ್ಡ ಮಿಲ್‌ನ್ನು ಸ್ಥಾಪಿಸಲಾಗಿದೆ. ಮತ್ತೊಂದನ್ನು ನರಗುಂದ ರಸ್ತೆ ಕಡೆಗೆ ತಲೆ ಎತ್ತಿರುವ ರವೆ ಮಿಲ್‌ಪ್ರತಿದಿನ ೫೦೦ ಕ್ವಿಂಟಾಲ್‌ರವೆಯನ್ನು ಉತ್ಪಾದಿಸುತ್ತದೆ.
ಈ ಪ್ರದೇಶದಲ್ಲಿ ಗೋಧಿ ಹೆಚ್ಚು ಬೆಳೆಯುತ್ತಿರುವುದರಿಂದ ರೈತರಿಂದ ಗೋಧಿಯನ್ನು ಖರೀದಿಸಿ ಗೋಧಿ ಹಿಟ್ಟು, ಗೋಧಿ ರವೆ, ತಯಾರಿಸಲಾಗುತ್ತಿದೆ. ಇದರಿಂದ ಬಂದ ತವು ಹೈನದ ದನಗಳಿಗೆ ಆಹಾರವಾಗಿ ಪೂರೈಕೆಯಾಗುತ್ತಿದೆ. ಹೀಗೆ ಈ ಕೈಗಾರಿಕೆಯಿಂದ ನೂರಾರು ಕುಟುಂಬಗಳಿಗೆ ಉದ್ಯೋಗ ಕಲ್ಪಿಸಲಾಗಿದೆ.
 
ಚನ್ನಮ್ಮನ ಜಲಾಶಯ

ಲಿಂಗರಾಜ ದೇಸಾಯಿಯವರ ವಂಶಸ್ಥರಾದ ನೀಲಮ್ಮ ಹಾಗೂ ಚನ್ನಮ್ಮ, ಸಂಕಮ್ಮ ಇವರ ಹೆಸರಿನಲ್ಲಿ ಕಟ್ಟಿಸಿದ ಭಾವಿ ಹಾಗೂ ಕೆರೆಗಳು ಈ ಪ್ರದೇಶದ ಆಕರ್ಷಣೀಯ ಸ್ಥಳಗಳಾಗಿವೆ.
ದೇಸಾಯಿ ಮನೆತನದ ರಾಣಿಯರು ಈ ನೀಲಮ್ಮ ಮತ್ತು ಚನ್ನಮ್ಮರು ತಮ್ಮ ಹೆಸರಿನಲ್ಲಿ ಎರಡು ಕೆರೆಗಳನ್ನು ಕಟ್ಟಿಸಿ ಕೀರ್ತಿ ಗಳಿಸಿಕೊಂಡರು.
ಹಳೆಯ ಚನ್ನಮ್ಮನ ಕೆರೆಯನ್ನು ನಿರ್ಮಿಸಲಾಗಿದೆ. ಮಾಜಿ ಅರಣ್ಯ ಮಂತ್ರಿಗಳಾದ ಶ್ರೀ ಕೆ.ಎನ್‌.ಗಡ್ಡಿಯವರು ನವಲಗುಂದ ಪಟ್ಟಣಕ್ಕೆ ಕುಡಿಯುವ ನೀರಿನ ಸೌಲಭ್ಯಕ್ಕಾಗಿ ಸರ್ಕಾರದಿಂದ ನಾಗರೀಕರಿಂದ ಹಣ ಸಂಗ್ರಹಿಸಿ ವಿಶಾಲವಾದ ೪೮ ಎಕರೆ ಪ್ರದೇಶದಲ್ಲಿ ಜಲ ಹಾಗೂ ಜಲ ಶುದ್ಧೀಕರಣ ಕೇಂದ್ರ ಜಲಾಗಾರಗಳನ್ನು ನಿರ್ಮಿಸಿ ನವಲಗುಂದ ಪಟ್ಟಣಕ್ಕೆ ನೀರು ಕಲ್ಪಿಸುವ ಯೋಜನೆಯನ್ನು ಮಾಡಿಸಿರುವುದರಿಂದ ಪ್ರತಿ ೨ ದಿನಕ್ಕೆ ನಗರಕ್ಕೆ ನೀರು ಪೂರೈಸಲಾಗುತ್ತಿದೆ.
 
ಅಣ್ಣಿಗೇರಿ

[image: https://kanaja.karnataka.gov.in/wp-content/uploads/2011/11/40_dwd-300x178.jpg]
ಅಮೃತೇಶ್ವರ ದೇವಾಲಯ ಅಣ್ಣಿಗೇರಿ
ಅಣ್ಣೀಗೇರಿಯ ಪ್ರಸಿದ್ಧ ದೇವಾಲಯವೇ ಅಮೃತೇಶ್ವರ ದೇವಾಲಯ ವಿಶಾಲ ಪ್ರಾಕಾರದ ಮಧ್ಯ ಪೂರ್ವಾಭಿಮುಖವಾಗಿದೆ. ಅದಕ್ಕೆ ಒಂದು ಗರ್ಭ ಗೃಹ, ಒಂದು ಅಂತರಾಳ, ಒಂದು ನವರಂಗ, ಒಂದು ಮಹಾಮಂಟಪವಿದೆ. ನವರಂಗಕ್ಕೆ ಒಂದು ಪ್ರವೇಶ ದ್ವಾರವಿದೆ. ಗರ್ಭಗೃಹದಲ್ಲಿ ಶಿವಲಿಂಗವಿದೆ. ಲಲಾಟ ಪಟ್ಟಿಯಲ್ಲಿ ಗಜಲಕ್ಷ್ಮಿಯನ್ನು ಚಿತ್ರಿಸಲಾಗಿದೆ.
ಮಹಾ ಮಂಟಪದಲ್ಲಿ ವಿಭಿನ್ನ ರೀತಿಯ ೨೬ ಕಂಬಗಳಿದ್ದು ಮಧ್ಯದ ಛತ್ತಿನ ಕಮಲವು ಅಲಂಕೃತವಾಗಿದೆ. ಮೂರು ಪ್ರವೇಶ ದ್ವಾರಗಳಿವೆ. ಪೂರ್ವದ ಪ್ರವೇಶ ದ್ವಾರ ಒಳಗಡೆ ನಂದಿ ಮಂಟಪವಿದೆ. ಇದನ್ನು ವಿಜಯನಗರ ಕಾಲದಲ್ಲಿ ನಿರ್ಮಿಸಲಾಗಿದೆ.
ಕ್ರಿ.ಶ. ೧೨೨೮ ರಲ್ಲಿ ನಿರ್ಮಿಸಿದ ಧರ್ಮೇಶ್ವರ ದೇವಾಲಯ ಅಮೃತೇಶ್ವರ ಗುಡಿಯ ಎಡಗಡೆ ಇದೆ. ಈ ದೇವಾಲಯದ ಪ್ರಾಂಗಣದಲ್ಲಿ ಒಂದು ಭಾವಿ ಇದೆ. ಹೊಯ್ಸಳ, ಯಾದವ ಮತ್ತು ವಿಜಯನಗರದ ಅರಸರ ಕಾಲದಲ್ಲಿ ದತ್ತಿ ನೀಡಿದ ಉಲ್ಲೇಖಗಳಿವೆ.
 
ಪಂಪನ ಜನ್ಮಸ್ಥಳ
[image: https://kanaja.karnataka.gov.in/wp-content/uploads/2011/11/41_dwd-300x176.jpg]
ಪಂಪಕವಿಯು ಆದಿ ಕವಿ ಎಂದು ಪ್ರಸಿದ್ಧಿ ಪಡೆದ ಕವಿಯು. ಆರನೇ ಶತಮಾನದಲ್ಲಿ ಆಗಿ ಹೋದ ಕವಿಯು ಬನವಾಸಿಯ ಕುರಿತು “ಆರಂಕುಶ ವಿಟ್ಟೊಡಂ ನೆನೆವುದೆನ್ನ ಮನಂ ಬನವಾಸಿ ದೇಶಮಂ” ಎಂದು ಹೇಳಿದ ಕವಿ ಕನ್ನಡದ ಬಗ್ಗೆ ಅನೇಕ ಕಾವ್ಯಗಳನ್ನು ರಚಿಸಿದ. ಈ ಮಹಾನ್‌ಕವಿಯು ಇಲ್ಲಿ ಜನಿಸಿದ ಕುರುಹು ಆಂದ್ರ ಪ್ರದೇಶದ ಕೆಲ ಶಾಸನಗಳಲ್ಲಿ ಕಂಡುಬಂದಿದೆ.
ಪಂಪಕವಿಯ ತಾಯಿ ತವರೂರು ಈ ಅಣ್ಣಿಗೇರಿ. ಕವಿಯ ವಂಶಸ್ಥರು ಅವರು ಜನಿಸಿದ ಮನೆ ಇಂದಿಗೂ ನೋಡಲು ಕಾಣಸಿಗುತ್ತದೆ.
ಶ್ರೀ ರಾಜೇಂದ್ರ ಭೀಮಪ್ಪಯ್ಯ ದೇಶಪಾಂಡೆಯವರು ಪಂಪನ ವಂಶಸ್ಥರು. ಇವರ ಪೂರ್ವಜರು ಭೀಮಪ್ಪಯ್ಯ, ನಾಗಪ್ಪಯ್ಯ, ಚಂದ್ರಪ್ಪಯ್ಯ ಇವರಲ್ಲಿ ಭೀಮಪ್ಪಯ್ಯನವರ ಹೆಸರನ್ನು ಈ ವಂಶಸ್ಥರಿಗೆ ಇಡಲಾಗಿದೆ. ಸಾಹಿತಿಗಳಾದ ಹಂಪಾ ನಾಗರಾಜಯ್ಯರವರು ಈ ವಂಶಸ್ಥರ ಬಗ್ಗೆ ಸಂಶೋಧನೆ ಮಾಡಿದ್ದಾರೆ. ನಾಲ್ಕು ನೂರು ವರ್ಷದ ಹಿಂದೆ ನಿರ್ಮಿಸಿದ ವಾಡೆ ಇಂದಿಗೂ ನೋಡಲು ಸಿಗುತ್ತದೆ. ಇದೇ ಪಂಪನ ತಾಯಿ ತವರು ಮನೆ ಎಂಬ ಪ್ರತೀತಿ ಇದೆ.
 
ಲಕ್ಕುಂಡಿ

ಗದಗ ಜಿಲ್ಲೆಯ ಗದಗ ತಾಲೂಕಿನ ಊರು ಲಕ್ಕುಂಡಿ. ರಾಷ್ಟ್ರಕೂಟರು ಆಳಿದಂಥ ಸ್ಥಳ. ಇವರ ಕಾಲದಲ್ಲಿ ಲಕ್ಕುಂಡಿಯಲ್ಲಿ ಮುತ್ತು, ರತ್ನ, ಹವಳ, ವಜ್ರಗಳನ್ನು, ಚಿನ್ನ, ಬೆಳ್ಳಿಗಳನ್ನು ಹೇರಳವಾಗಿ ಮಾರುತ್ತಿದ್ದರಂತೆ. ಬೆಳ್ಳಿ, ಚಿನ್ನದ ನಾಣ್ಯಗಳ ಟಂಕಶಾಲೆ ಇಲ್ಲಿ ಸ್ಥಾಪಿಸಲಾಗಿತ್ತಂತೆ.
ಈ ಪ್ರದೇಶವು ಜೈನ ಮತ್ತು ಶೈವ ಪರಂಪರೆಯ ತಾಣವಾಗಿದೆ. ದೇಗುಲಗಳ ಸಂಗಮ ವಾಸ್ತು ಶಿಲ್ಪದ ಪ್ರತಿಬಿಂಬ ಇಲ್ಲಿದೆ.
೮ನೇ ಶತಮಾನದಿಂದ ೧೨ನೇ ಶತಮಾನದಲ್ಲಿನ ದೇವಾಲಯಗಳು ಇಲ್ಲಿವೆ. ಸಾವಿರಾರು ವರ್ಷಗಳ ಇತಿಹಾಸವಿರುವ ಲಕ್ಕುಂಡಿಯಲ್ಲಿ ೧೦೧ ಭಾವಿಗಳು ಇಂದಿಗೂ ಕಾಣಸಿಗುತ್ತವೆ.
ಇಲ್ಲಿ ಮಲ್ಲಿಕಾರ್ಜುನ, ವೀರಭದ್ರ, ಮಾಣಿಕೇಶ್ವರ, ನಾನೇಶ್ವರ, ಕಾಶಿ ವಿಶ್ವನಾಥ, ಸೂರ್ಯನಾರಾಯಣ, ಬ್ರಹ್ಮ, ಸೂರ್ಯನಾರಾಯಣರ ದೇವಾಲಯಗಳಿವೆ. ಜಿನಾಲಯಗಳಿವೆ.
ಚಾಲುಕ್ಯ, ಕಳಚೂರಿ, ಸೆವಣ, ಹೊಯ್ಸಳ ಮತ್ತು ರಾಷ್ಟ್ರಕೂಟರ ಆಡಳಿತದಲ್ಲಿ ಲಕ್ಕುಂಡಿ ಗುರುತಿಸಿಕೊಂಡಿದೆ.
ಹಳೆಯ ಕಾಲದ ಅತ್ಯಧಿಕ ದೇವಾಲಯಗಳನ್ನು ಹೊಂದಿರುವ ರಾಜ್ಯದ ಏಕೈಕ ತಾಣ ಲಕ್ಕುಂಡಿಯಾಗಿದೆ. ದಾನ ಚಿಂತಾಮಣಿ ಅತ್ತಿಮಬ್ಬೆಯ ಸ್ಥಳ ಇದಾಗಿದೆ. ೧ ಸಾವಿರ ಮೆಟ್ಟಿಲುಗಳ ಪುಷ್ಕರಣಿ ಇಲ್ಲಿದೆ.

